
Монгол Улсын Их Хурлын 2011 оны намрын ээлжит чуулганы 10 дугаар сарын 27-ны өдөр (Пүрэв гариг)-ийн хуралдаан 10 цаг 20 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав. 

​​​
Үдээс өмнөх чуулганы нэгдсэн хуралдаанд ирвэл зохих 76 гишүүнээс 57  гишүүн ирж, 75.0 хувийн ирцтэй байв. Үүнд: 


Чөлөөтэй: Х.Баделхан, С.Батболд, Я.Батсуурь, Г.Батхүү, Л.Гантөмөр, Л.Гүндалай, Ц.Дашдорж, Х.Жекей, Д.Загджав, Д.Очирбат, А.Тлейхан, Д.Тэрбишдагва, Ч.Улаан, О.Чулуунбат, Ж.Энхбаяр, М.Энхболд;

Өвчтэй: Ц.Даваасүрэн, Н.Энхболд;

Тасалсан: Б.Чойжилсүрэн;

Хоцорсон: Д.Арвин-40, Д.Балдан-Очир-20, Х.Баттулга-1:10, Б.Бат-Эрдэнэ-1:00, Г.Баярсайхан-20, С.Баярцогт-30, Р.Гончигдорж-30, Г.Занданшадар-1:30, С.Ламбаа-40, Ц.Мөнх-Оргил-40, Х.Наранхүү-1:30, Ц.Нямдорж-30, Д.Одбаяр-40, Р.Раш-1:40, Ш.Сайхансамбуу-20, Х.Тэмүүжин-30, Ц.Цэнгэл-20, Ц.Шинэбаяр-20, Д.Энхбат-50, С.Эрдэнэ-30;

Нэг.  Монгол Улсын 2011 оны төсвийн тухай хуульд өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны төсвийн тухай хуульд нэмэлт, өөрчлөлт оруулах тухай, Улсын тэмдэгтийн хураамжаас чөлөөлөх тухай хуулийн төслүүд (хоёр дахь хэлэлцүүлэг) 


Хэлэлцэж буй асуудалтай холбогдуулан Сангийн сайд С.Баярцогт, Сангийн яамны Орлогын хэлтсийн дарга Ж.Ганбат, мөн яамны Нэгдсэн төсвийн хэлтсийн дарга Н.Мандуул, Төсвийн хөрөнгө оруулалтын хэлтсийн дарга М.Батгэрэл, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Улсын Их Хурлын Төсвийн байнгын хорооны зөвлөх Ё.Мөнхбаатар, референт Ш.Чинбат нарын бүрэлдэхүүнтэй ажлын хэсэг байлцав. 


Хуулийн төслүүдийг хоёр дахь хэлэлцүүлэгт бэлтгэсэн талаархи Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Дамба-Очир танилцуулав. 


Улсын Их Хурлын гишүүн Р.Амаржаргал, Н.Ганбямба нар санал хэлэв. 
Нэг. Байнгын хорооны дэмжсэн санал:
 

1. Төсвийн байнгын хорооны Ажлын хэсгийн санал: 
 

Д.Дэмбэрэл: - 1. Сангийн сайдын төсвийн багц дахь эрчим хүчний үнийн өсөлтийн хөрөнгийн эх үүсвэрт тусгагдсан 5.0 тэрбум төгрөгөөс 3.571.0 сая төгрөгийг холбогдох төсвийн ерөнхийлөн захирагч нарын багцад хуваарилж, үлдэх 1.429.0 сая төгрөгийг урсгал зардлаас хасах гэсэн саналыг дэмжье. 


Зөвшөөрсөн:
33


Татгалзсан:

12


Бүгд:


45


43.3 хувийн саналаар дэмжигдлээ.

2. Төслийн XVI.1.3.2-т тусгагдсан Нийслэлийн 50 км хатуу хучилттай автозамын шинэчлэл /Улаанбаатар/-ийн санхүүжилтийн дүнг 18.5 тэрбум төгрөгөөр нэмэгдүүлэх гэсэн саналыг дэмжье. 

Зөвшөөрсөн:
39


Татгалзсан:

7


Бүгд:


46


84.8 хувийн саналаар дэмжигдлээ.

 
2. Төсвийн орлого нэмэх санал:
 
Д.Дэмбэрэл: - 1. Улсын Их Хурлын гишүүн С.Баярцогтын гаргасан, Импортын барааны гаалийн албан татварын орлогыг 7.280.6 сая төгрөгөөр, импортын барааны нэмэгдсэн өртгийн албан татварын орлогыг 15.289.2 сая төгрөгөөр, нийт "22.569.8" сая төгрөгөөр улсын төсвийн орлогыг нэмэгдүүлэх гэсэн саналыг дэмжье. 
Дээрх саналтай холбогдуулан Улсын Их Хурлын гишүүн Ц.Батбаярын асуусан асуултад Сангийн сайд С.Баярцогт хариулж, тайлбар хийв. 
Зөвшөөрсөн:
35


Татгалзсан:

10


Бүгд:


45


77.8 хувийн саналаар дэмжигдлээ.

 
3. Төсвийн орлогод зохицуулалт хийх санал: 
 
Д.Дэмбэрэл: - 1. Улсын Их Хурлын гишүүн С.Баярцогт, Д.Хаянхярваа нарын гаргасан, Гаалийн ерөнхий газрын 2011 оны орлогын төлөвлөгөөнөөс өөрийн орлогыг 7.0 тэрбум төгрөгөөр, тэмдэгтийн хураамжийг 3.0 тэрбум төгрөгөөр буулгаж, нийт 10.0 тэрбум төгрөгөөр нэмэгдсэн өртгийн албан татварын орлогыг нэмэгдүүлэх гэсэн саналыг дэмжье. 
Зөвшөөрсөн:
40


Татгалзсан:

5


Бүгд:


45


88.9 хувийн саналаар дэмжигдлээ.

 
4. Төсөвт өртгийг шилжүүлэх болон нэр өөрчлөх санал: 
 

Д.Дэмбэрэл: - 1. Улсын Их Хурлын гишүүн Д.Одхүүгийн гаргасан, Төслийн XVI.3.1.41 дэх заалтын Орхон аймгийн гэр хороолол болон хотын гэрэлтүүлэг, гэмт хэргээс урьдчилан сэргийлэх хяналтын камержуулалтын хөрөнгө оруулалтын эхлэх, дуусах хугацаа "2011" гэснийг "2011-2012" гэж, мөн заалтын 2011 оны тодотгосон дүнгийн "1.500.0" сая төгрөг гэснийг "450.0" сая төгрөг гэж өөрчлөх, үлдсэн 1.050.0 сая төгрөгийг 2012 онд зарцуулахаар шилжүүлэх гэсэн саналыг дэмжье. 
Зөвшөөрсөн:
37


Татгалзсан:

7


Бүгд:


44
84.1 хувийн саналаар дэмжигдлээ.

2. Улсын Их Хурлын гишүүн Д.Балдан-Очирын гаргасан, Төслийн XI.1.6 дахь заалтын Тосонцэнгэл сумын нутгийн удирдлагын барилгын нэмэлт санхүүжилт 560.0 сая төгрөгөөс 2011 онд ашиглалтад оруулах Завхан аймгийн Түдэвтэй-Асгат-Баянтэс сумын 15 кВ-ын 105 км цахилгааны шугам, дэд станц барихад 350.0 сая төгрөгийг шилжүүлэх гэсэн саналыг дэмжье. 
Зөвшөөрсөн:
34


Татгалзсан:

9


Бүгд:


43
79.1 хувийн саналаар дэмжигдлээ.

3. Улсын Их Хурлын гишүүн Я.Батсуурийн гаргасан, Төслийн XXI.1.13 дахь заалтыг дараах байдлаар өөрчлөн найруулах: 

 
1/ Дорноговь, Говьсүмбэр аймгуудын жижиг, дунд үйлдвэрлэлийг дэмжихэд 31.0 сая төгрөг;
2/ Дорноговь, Говьсүмбэр аймгуудын сумдын сургуульд мэдээллийн технологийн лаборатори байгуулахад 10.0 сая төгрөг;
3/ Дорноговь, Говьсүмбэр аймгийн багуудын чадавхийг сайжруулахад 86.0 сая төгрөг;
4/ Дорноговь, Говьсүмбэр аймгуудын сумдын төвийн шатрын клуб байгуулахад 10.0 сая төгрөг гэсэн саналыг дэмжье.
Зөвшөөрсөн:
34


Татгалзсан:

10


Бүгд:


44
77.3 хувийн саналаар дэмжигдлээ.

 
4. Улсын Их Хурлын гишүүн Ж.Сүхбаатарын гаргасан, Улсын Их Хурлын Тамгын газрын хөрөнгө оруулалтын зардлын 50.0 сая төгрөгийг орон сууцны дэмжлэгт шилжүүлэх гэсэн саналыг дэмжье. 
Зөвшөөрсөн:
38


Татгалзсан:

6


Бүгд:


44

86.4 хувийн саналаар дэмжигдлээ.

 
5. Улсын Их Хурлын гишүүн Д.Одбаярын гаргасан, Төслийн XVII.1.2.8 дахь заалтын "баг" гэснийг "цэцэрлэг" гэж өөрчлөх гэсэн саналыг дэмжье. 
 
Зөвшөөрсөн:
31


Татгалзсан:

13


Бүгд:


44
70.5 хувийн саналаар дэмжигдлээ.

 
6. Улсын Их Хурлын гишүүн Х.Тэмүүжингийн гаргасан, Төслийн XVIII.2.9 дэх заалтыг хасч, төслийн XVIII.3.22 дахь заалтын Улаанбаатар хотын Баянгол дүүргийн "Хүүхдийн эмнэлгийн тоног төхөөрөмж 457.7 сая төгрөг" гэснийг "Хүүхдийн эмнэлгийн тоног төхөөрөмж, тоног төхөөрөмж суурилуулах ажилд 500.0 сая төгрөг" гэж өөрчлөх гэсэн саналыг дэмжье. 
Зөвшөөрсөн:
36


Татгалзсан:

8


Бүгд:


44

81.8 хувийн саналаар дэмжигдлээ.

 
7. Улсын Их Хурлын гишүүн Д.Дэмбэрэл, Р.Амаржаргал, С.Бямбацогт нарын гаргасан, "Ахуйн үйлчилгээний төвүүд байгуулах /Ховд/" гэсэн төслийн XXI.1.71 дэх заалтын "төсөвт өртөг 200.0 сая төгрөг" гэснийг "төсөвт өртөг 543.7 сая төгрөг" гэж өөрчлөх гэсэн саналыг дэмжье. 
Зөвшөөрсөн:
35


Татгалзсан:

11


Бүгд:


46

76.1 хувийн саналаар дэмжигдлээ.

 
8. Улсын Их Хурлын гишүүн Д.Дэмбэрэл, Р.Амаржаргал, С.Бямбацогт нарын гаргасан, Төслийн XXI дүгээр бүлэгт дор дурдсан хөрөнгө оруулалтыг шилжүүлэх: 

 

1/ Ховд аймагт хадлангийн иж бүрдэл бүхий бага оврын трактор авахад 200.0 сая төгрөг;

2/ Ховд аймагт Монгол гэр хөтөлбөр хэрэгжүүлэхэд 250.0 сая төгрөг;

3/ Ховд аймгийн хүүхдийн цэцэрлэгүүдэд хүүхдийн тоглоом авахад 140.0 сая төгрөг;

4/ Ховд аймгийн сумдад чийрэгжүүлэлтийн спорт талбай байгуулахад 160.0 сая төгрөг;

5/ Ховд аймгийн сумдын 0.4 кВ-ын цахилгаан дамжуулах агаарын шугам, дэд станцын шинэчлэлд 210.0 сая төгрөг /Ховд, Үенч, Булган, Дөргөн, Манхан, Чандмань/;

6/ Ховд аймгийн хөгжлийн бэрхшээлтэй иргэдийн төвд 30.0 сая төгрөг байна гэсэн саналыг дэмжье. 
 

Дээрх саналтай холбогдуулан Сангийн сайд С.Баярцогт санал хэлэв. 

Зөвшөөрсөн:
37

Татгалзсан:

6

Бүгд:


43
86.0 хувийн саналаар дэмжигдлээ.

9. Улсын Их Хурлын гишүүн Д.Дэмбэрэл, Р.Амаржаргал, С.Бямбацогт нарын гаргасан, Төслийн XV.2.26 дахь заалтыг дор дурдсанаар өөрчлөн найруулах;

 

            1/ Ховд аймгийн Дулааны станц, дулааны шугам сүлжээний шинэчлэл, техник, эдийн засгийн үндэслэл, зураг төсөл боловсруулах, ажлыг эхлүүлэх  хөрөнгө оруулалтын төсөвт өртөг "5.500.0" гэснийг "14.000.0" гэж, 2011 оны тодотгосон дүн "1.650.0 сая" гэснийг "1.000.0 сая" гэж тус тус өөрчлөх;

 

            2/ Ховд аймгийн Зэрэг-Дарви чиглэлийн 35 кВ-ын  цахилгаан дамжуулах агаарын шугамаас Цэцэг сум хүртэлх 56 км-ын цахилгаан дамжуулах агаарын шугам барих хөрөнгө оруулалтын төсөвт өртгийг "1.860.0 сая төгрөг",  2011 оны тодотгосон дүнг "650.0" сая төгрөг гэж өөрчлөх гэсэн саналыг дэмжье. 
Зөвшөөрсөн:
31


Татгалзсан:

14


Бүгд:


45
68.9 хувийн саналаар дэмжигдлээ.

10. Улсын Их Хурлын гишүүн Ж.Батсуурийн гаргасан, Төслийн ХV.7.1.4-т заасан Эрдэс баялаг, эрчим хүчний сайдын багцын "Замын-Үүд дэх шингэн түлш шилжүүлэх ачих байгууламжийн өргөтгөл" гэсэн хөрөнгө оруулалтын зардлаас 350.0 сая төгрөгийг хасч, Говьсүмбэр аймгийн төсөвт шилжүүлэх гэсэн саналыг дэмжье. 
Зөвшөөрсөн:
31


Татгалзсан:

14


Бүгд:


45

68.9 хувийн саналаар дэмжигдлээ.

                                       

11. Улсын Их Хурлын гишүүн С.Оюуны гаргасан, Эрүүл мэндийн сайдын багц дахь Сонгинохайрхан дүүргийн эрүүл мэндийн салбарын их засвар, тоног төхөөрөмж, эд хогшил, үйлчилгээний 300.0 сая төгрөгөөс 150.0 сая төгрөгийг дор дурдсан зориулалтаар бусад сайдын багцад шилжүүлэх. 

 

- Сонгинохайрхан дүүргийн Хүүхдийн клиник сувилал №41 тоног төхөөрөмж, эд хогшил, тохижилтод 20.0 сая төгрөгийг шилжүүлэх; 

- Улсын Клиникийн 2 дугаар Нэгдсэн эмнэлгийн хүүхдийн тасгийн, тоног төхөөрөмж, тохижилтод 10.0 сая төгрөгийг шилжүүлэх; 

- Эх нялхсын Эрдэм шинжилгээний төвийн нярайн эмгэг судлалын тасгийн эд хогшил, тохижилтод 10.0 сая төгрөгийг шилжүүлэх;

- Олон улсын хүүхдийн Найрамдал төвийн халуун усны болон ариун цэврийн өрөөний их засварт 25.0 сая төгрөгийг шилжүүлэх; 

- Сонгинохайрхан дүүргийн боловсролын салбарын их засвар, тоног төхөөрөмж, эд хогшил, үйлчилгээний зардалд 50.0 сая төгрөгийг шилжүүлэх; 

- Сонгинохайрхан дүүргийн тохижилт, үйлчилгээний зардалд 35.0 сая төгрөгийг шилжүүлэх гэсэн саналыг дэмжье. 
Зөвшөөрсөн:
34

Татгалзсан:

12

Бүгд:


46
73.9 хувийн саналаар дэмжигдлээ.
12. Улсын Их Хурлын гишүүн Л.Гүндалайгийн гаргасан, Төслийн ХVI.2.1.3-д заасан "Хөвсгөл, Жанхай" гэснийг "Хөвсгөл Мэргэн" гэж өөрчлөх гэсэн саналыг дэмжье. 
Зөвшөөрсөн:
30


Татгалзсан:

16


Бүгд:


46
65.2 хувийн саналаар дэмжигдлээ.
                                                

13. Улсын Их Хурлын гишүүн Даш.Зоригтын гаргасан, Төслийн XIX.1.33 дахь заалтын "Ахмад настан, хөгжлийн бэрхшээлтэй иргэдийн сувилал, хүүхдийн зуслан" /Улаанбаатар, Чингэлтэй дүүрэг/ гэснийг "Чингэлтэй дүүргийн 10-н хороодын хүүхдийн тоглоомын талбайн тохижуулалт, хүүхдийн тоглоом /Улаанбаатар, Чингэлтэй дүүрэг/" гэж өөрчлөх гэсэн саналыг дэмжье. 
Дээрх саналтай холбогдуулан Улсын Их Хурлын гишүүн Даш.Зоригт санал хэлэв.

Зөвшөөрсөн:
26


Татгалзсан:

20


Бүгд:


46

56.5 хувийн саналаар дэмжигдлээ.

 

14. Улсын Их Хурлын гишүүн Д.Арвины гаргасан, Төслийн XV.2.1 дэх заалтын "Өндөрхаан хотын дулааны станцын зураг төсөв, уурын зуухнуудыг дулаан дамжуулах төв болгох 356.0 сая төгрөг" гэснийг "Өндөрхаан хотын гудамжны гэрэлтүүлэг 356.0 сая төгрөг" гэж өөрчлөх гэсэн саналыг дэмжье. 
Зөвшөөрсөн:
36


Татгалзсан:

11


Бүгд:


47

76.6 хувийн саналаар дэмжигдлээ.
 
15. Улсын Их Хурлын гишүүн Ц.Батбаярын гаргасан, Төслийн XХI.1.1 дэх заалтын "Инженерийн хийцтэй худаг, уст цэг шинээр гаргах, цас борооны усыг тогтоож, хөв цөөрөм байгуулах, уст цэг тогтоох хайгуул хийх" гэсэн хөрөнгө оруулалтын 2011 онд санхүүжигдэх "4.500.0" сая төгрөгөөс "Монгол мал хөтөлбөрийн хүрээнд хэрэгжүүлэх сумдад шинээр байгуулагдаж байгаа мал эмнэлгийн автомашин, тоног төхөөрөмж" гэсэн арга хэмжээнд "3.150.0" сая төгрөгийг нь шилжүүлэн шинээр тусгах гэсэн саналыг дэмжье. 
Дээрх саналтай холбогдуулан Улсын Их Хурлын гишүүн Су.Батболдын асуусан асуултад Улсын Их Хурлын гишүүн Ц.Батбаяр, Д.Балдан-Очир нар хариулж, тайлбар хийв. 

Зөвшөөрсөн:
32


Татгалзсан:

17


Бүгд:


49

65.3 хувийн саналаар дэмжигдлээ.

 
16. Улсын Их Хурлын гишүүн Ц.Батбаярын гаргасан, Төслийн XVI.3.1.53, XVI.3.1.56 дахь заалтад буй хөрөнгө оруулалтыг нэгтгэн, "Гэр хорооллыг орон сууцжуулах хөтөлбөр 550.0 сая төгрөг /Улаанбаатар, Баянзүрх дүүрэг/" гэж өөрчлөх гэсэн саналыг дэмжье. 
Зөвшөөрсөн:
37


Татгалзсан:

13


Бүгд:


50

74.0 хувийн саналаар дэмжигдлээ.

17. Улсын Их Хурлын гишүүн Д.Дамба-Очирын гаргасан, Төслийн XVI.3.1.41 дэх заалтын Орхон аймгийн "Гэр хороолол болон гэрэлтүүлэг, гэмт хэргээс урьдчилан сэргийлэх хяналтын камержуулалт"-ын хөрөнгө оруулалтаас 750.0 сая төгрөгийг Орхон аймгийн хүүхэд залуучуудын кинотеатрын барилгын ажилд шилжүүлэх гэсэн саналыг дэмжье.
Дээрх саналтай холбогдуулан Улсын Их Хурлын гишүүн Э.Мөнх-Очирын асуусан асуултад Улсын Их Хурлын гишүүн Д.Одхүү, С.Баярцогт нар хариулж, тайлбар хийв. 

Зөвшөөрсөн:
29


Татгалзсан:

19


Бүгд:


48

60.4 хувийн саналаар дэмжигдлээ.

 
18. Улсын Их Хурлын гишүүн Э.Мөнх-Очирын гаргасан, Төслийн X.1.1.8, XIII.1.1.2 дахь заалтуудыг дор дурдсанаар өөрчлөх: 

 

1/ Төслийн XIII.1.1.2 дахь заалтын хөрөнгө оруулалтын 60.0 сая төгрөгөөс Булган аймгийн Хөдөө, аж ахуйн их сургуулийн харьяа Мэргэжлийн сургалт үйлдвэрлэлийн төвийн багш нарын орон сууцыг гүйцээн барихад 10.0 сая төгрөгийг шилжүүлэх;
2/ Үлдэгдэл 50.0 сая төгрөгийг төслийн X.1.1.8 дахь заалтын "Цагаан суварга" шинэчлэл, тохижилтын хөрөнгө оруулалтад шилжүүлэх гэсэн саналыг дэмжье. 
Зөвшөөрсөн:
35


Татгалзсан:

13


Бүгд:


48

72.9 хувийн саналаар дэмжигдлээ.

 

 
19. Улсын Их Хурлын гишүүн Ж.Энхбаярын гаргасан, Төслийн XV.5.1 дэх заалтын "Тайширын усан цахилгаан станцын ажиллагсдын орон сууц, конторын барилга, халаалтын зуухны хамт" гэснийг "Тайширын усан цахилгаан станцын ажиллагсдын орон сууц, конторын барилга, халаалтын зуухны хамт /Говь-Алтай, Есөнбулаг/" гэж өөрчлөх гэсэн саналыг дэмжье. 

Зөвшөөрсөн:
32


Татгалзсан:

16


Бүгд:


48

66.7 хувийн саналаар дэмжигдлээ. 

 
20. Улсын Их Хурлын гишүүн Л.Гантөмөрийн гаргасан, Төслийн XVIII.1.82 дахь заалтыг дор дурдсанаар өөрчлөн найруулах. 

 
· Алслагдсан гэр хорооллын ахмад болон суурь өвчтэй хүүхэд, эмэгтэйчүүдэд зориулсан сэргээн засах клиник сувилал байгуулах, сувилалд зориулан газар худалдан авах;

            
Зөвшөөрсөн:

34

Татгалзсан:

14

Бүгд:


48

70.8 хувийн саналаар дэмжигдлээ.
21. Улсын Их Хурлын гишүүн Р.Амаржаргал, С.Бямбацогт, Д.Дэмбэрэл нарын гаргасан, Төслийн XXI.1.70 дахь заалтыг "Хүнсний ногоо боловсруулах, савлах, эцсийн бүтээгдэхүүн үйлдвэрлэх зориулалтаар зээл олгох" гэж өөрчилж, Хүнс, хөдөө аж ахуй, хөнгөн үйлдвэрийн сайдын урсгал зардалд 490.0 сая төгрөгийг шилжүүлэх гэсэн саналыг дэмжье. 
Зөвшөөрсөн:

38

Татгалзсан:

10

Бүгд:


48

79.2 хувийн саналаар дэмжигдлээ.
22. Улсын Их Хурлын гишүүн Д.Арвин, С.Оюун нарын гаргасан, Улсын Клиникийн төв эмнэлэгт элэг шилжүүлэн суулгах үндэсний багт "600.0" сая төгрөгөөр тоног төхөөрөмжийн зардлыг нэмэгдүүлэх гэсэн саналыг дэмжье. 
Дээрх саналтай холбогдуулан Улсын Их Хурлын гишүүн Д.Хаянхярваа санал хэлэв. 

Зөвшөөрсөн:

40
Татгалзсан:

8
Бүгд:


48

83.3 хувийн саналаар дэмжигдлээ.
23. Улсын Их Хурлын гишүүн Ц.Даваасүрэн, Ц.Сэдванчиг нарын гаргасан, Төслийн XVI.1.5.10 дахь заалтын "Сэлэнгэ мөрний Сацын булангийн хөвдөг гүүр " гэснийг "Төмөр бетон" гэж, төслийн эхлэх, дуусах хугацааг "2011-2013" гэж, төсөвт өртгийг "3,351.7 сая төгрөг" гэж тус тус өөрчлөх гэсэн саналыг дэмжье. 
Зөвшөөрсөн:

37

Татгалзсан:

10

Бүгд:


47

78.7 хувийн саналаар дэмжигдлээ.

24. Улсын Их Хурлын гишүүн Э.Мөнх-Очирын гаргасан, "Лондон 2012" Олимпийн эрх олгох тэмцээн 2012 оны 1-р сарын 11-22-ны өдрүүдэд Дохад зохиогдох Азийн аварга шалгаруулах тэмцээнд оролцох баг тамирчдын зардалд "50.0" сая төгрөгийг, Кувейт улсын дэмжлэгтэйгээр баригдахаар төлөвлөгдөж байгаа Олон улсын буудлагын "Олимпийн төв" иж бүрэн цогцолбор байгууламжийн зураг төсвийн зардалд "100.0" сая төгрөгийг тус тус Эрүүл мэндийн сайдын багцаас шилжүүлэх гэсэн саналыг дэмжье. 
Дээрх саналтай холбогдуулан Эрүүл мэндийн сайд С.Ламбаа санал хэлэв. 

Зөвшөөрсөн:

34

Татгалзсан:

14

Бүгд:


48

70.8 хувийн саналаар дэмжигдлээ.

Урсгал зардал нэмэгдүүлэх: 
 

Д.Дэмбэрэл: - 1. Улсын Их Хурлын гишүүн Р.Амаржаргал, С.Оюун нарын гаргасан, Монгол Улс Ардчилсан орнуудын хамтын нийгэмлэгийг даргалах болсонтой холбогдуулан үйл ажиллагаа явуулах зардалд "177.0" сая төгрөг нэмэх гэсэн саналыг дэмжье. 
Зөвшөөрсөн:

32

Татгалзсан:

16

Бүгд:


48

66.7 хувийн саналаар дэмжигдлээ.

5.  Хөрөнгө оруулалтын зардал нэмэгдүүлэх санал:  
 
Д.Дэмбэрэл: - 2. Улсын Их Хурлын гишүүн Д.Балдан-Очир, Д.Оюунхорол, Ш.Сайхансамбуу нарын гаргасан, 2012 оны төсвийн төслийн XXI.1.1.1-д туссан "Сургуулийн барилга, 640 суудал, /Завхан Тосонцэнгэл/ 1.2 тэрбум төгрөг" гэсэн хөрөнгө оруулалтын 800.0 сая төгрөгийг нь 2011 оны төсвийн тодотголын төсөлд тусгах гэсэн саналыг дэмжье. 
Зөвшөөрсөн:

33

Татгалзсан:

15

Бүгд:


48

68.8 хувийн саналаар дэмжигдлээ.
Хоёр. Байнгын хорооны дэмжээгүй санал: 
Д.Дэмбэрэл: - 1. Улсын Их Хурлын гишүүн Л.Гүндалайгийн гаргасан, Төслийн XVI.1.5.12 дахь заалтын "Хөвсгөл аймгийн Хогоргийн голын гүүр" гэснийг "Улаан-Уул сумын төвийн дулааны уурын зуух, нэгдсэн халаалт" гэж өөрчлөх саналыг дэмжих боломжгүй гэснийг дэмжье. 
Зөвшөөрсөн:

35

Татгалзсан:

15

Бүгд:


50

70.0 хувийн саналаар дэмжих боломжгүй гэсэн санал дэмжигдлээ.
2. Улсын Их Хурлын гишүүн Д.Загджавын гаргасан, Төслийн Хүнс, хөдөө аж ахуй, хөнгөн үйлдвэрийн сайдын багцаас дор дурдсан хөрөнгө оруулалтыг хасч, жижиг дунд үйлдвэрлэлийг дэмжин хөгжүүлэхэд зээл олгох гэж өөрчлөн, урсгал зардал руу нь шилжүүлэх; 
 

- Жижиг дунд үйлдвэрлэлийг дэмжин хөгжүүлэхэд 800.0 сая төгрөг /УБ, Хан-Уул дүүрэг/;

- Жижиг дунд үйлдвэрлэлийг дэмжин хөгжүүлэхэд 150.0 сая төгрөг, /УБ, Багануур дүүрэг/;

- Жижиг дунд үйлдвэрлэлийг дэмжин хөгжүүлэхэд 50.0 сая төгрөг, /УБ, Багахангай дүүрэг/ гэсэн саналыг дэмжих боломжгүй гэснийг дэмжье. 
Дээрх саналтай холбогдуулан Улсын Их Хурлын гишүүн Д.Хаянхярваа санал хэлэв.

Зөвшөөрсөн:

11

Татгалзсан:

37

Бүгд:


48
77.1 хувийн саналаар дэмжих боломжгүй гэсэн санал дэмжигдсэнгүй.

3. Улсын Их Хурлын гишүүн Ц.Цэнгэлийн гаргасан, Төслийн X.1.3.7, XXI.1.24 дэх заалтыг Булган аймгийн Анхдагчдын ордны барилга, интерьер, гадна, дотно тохижилтын ажлын гүйцэтгэлд 190.0 сая төгрөг гэж нэгтгэн өөрчлөх саналыг дэмжих боломжгүй гэснийг дэмжье. 
Зөвшөөрсөн:

22

Татгалзсан:

27

Бүгд:


49

55.1 хувийн саналаар дэмжих боломжгүй гэсэн санал дэмжигдсэнгүй.

4. Улсын Их Хурлын гишүүн Х.Баделхан, Х.Жекей, А.Тлейхан нарын гаргасан, Төслийн ХVI.1.2.6-д байгаа хөрөнгөөс 2.500.0 сая төгрөгийг Баг суурин газруудыг холбоо, нарны эх үүсвэрээр хангах төсөл, арга хэмжээнд зарцуулан, үлдэгдэл хөрөнгийг дараа оны төсөвт шилжүүлэх саналыг дэмжих боломжгүй гэснийг дэмжье. 
Зөвшөөрсөн:

29

Татгалзсан:

19

Бүгд:


48

60.4 хувийн саналаар дэмжих боломжгүй гэсэн санал дэмжигдлээ.
5. Улсын Их Хурлын гишүүн Х.Баделхан, Х.Жекей, А.Тлейхан нарын гаргасан, 2011-2012 онд Багуудыг дэмжих хөтөлбөрийг санхүүжүүлэхэд 2.0 тэрбум төгрөг төлөвлөгдсөний 100.0 сая төгрөгийг 2011 оны төсвийн тодотголд тусгах саналыг дэмжих боломжгүй гэснийг дэмжье. 
Зөвшөөрсөн:

34

Татгалзсан:

15

Бүгд:


49

69.4 хувийн саналаар дэмжих боломжгүй гэсэн санал дэмжигдлээ.
6. Улсын Их Хурлын гишүүн Ц.Дашдоржийн гаргасан, Аймгийн төвийн дулааны хангамж гидравник тооцоо /2030 оны түвшинд/ зураг төслийн санхүүжилтийг 60.0 сая төгрөгөөр нэмж тусгах саналыг дэмжих боломжгүй гэснийг дэмжье. 
Зөвшөөрсөн:

34

Татгалзсан:

14

Бүгд:


48

70.8 хувийн саналаар дэмжих боломжгүй гэсэн санал дэмжигдлээ.
7. Улсын Их Хурлын гишүүн Ж.Энхбаярын гаргасан, Эрээн нуурыг сэргээх зорилгоор Завхан голын гольдролын 3 километр орчим газрыг сэргээн засахад 60.0 сая төгрөгийг нэмж тусгах саналыг дэмжих боломжгүй гэснийг дэмжье. 
Зөвшөөрсөн:

35

Татгалзсан:

13

Бүгд:


48

72.9 хувийн саналаар дэмжих боломжгүй гэсэн санал дэмжигдлээ. 
8. Улсын Их Хурлын гишүүн Ц.Баярсайханы гаргасан, Даланзадгадын дулааны цахилгаан станцын үйл ажиллагааг сайжруулах зорилгоор төслийн XV.2.4 дэх заалтын "428.0" сая төгрөг гэснийг "928.0" сая төгрөг гэж өөрчлөх саналыг дэмжих боломжгүй гэснийг дэмжье. 
Дээрх саналтай холбогдуулан Улсын Их Хурлын гишүүн Ц.Баярсайхан санал хэлж, Сангийн сайд С.Баярцогт тайлбар хийв. 

Зөвшөөрсөн:

19

Татгалзсан:

27

Бүгд:


46

58.7 хувийн саналаар дэмжих боломжгүй гэсэн санал дэмжигдсэнгүй.

9. Улсын Их Хурлын гишүүн А.Тлейхан, Ц.Цэнгэл нарын гаргасан, Улсын Их Хурлын 2009 оны 27 дугаар тогтоолыг хэрэгжүүлэх зорилгоор 2008 онд Эрчим хүчний салбарт хийж хэрэгжүүлсэн хөрөнгө оруулалт, төсөл, арга хэмжээний үнийн өсөлтөөр нэмэгдсэн зардалд 3.3 тэрбум төгрөгийг нэмж тусгах саналыг дэмжих боломжгүй гэснийг дэмжье. 
Дээрх саналтай холбогдуулан Улсын Их Хурлын гишүүн Ц.Цэнгэл санал хэлэв. 

Зөвшөөрсөн:

33
Татгалзсан:

13

Бүгд:


46

71.7 хувийн саналаар дэмжих боломжгүй гэсэн санал дэмжигдлээ. 
10. Улсын Их Хурлын гишүүн Ц.Цэнгэлийн гаргасан, Булган аймгийн Баяннуур, Баян-Агт, Дашинчилэн, Рашаант, Хялганат, Хутаг-Өндөр, Тэшиг, Орхон, Бугат сумдын усалгаатай газар тариалан, жимс жимсгэнэ, туслах аж ахуйг санхүүжүүлэхэд 110.0 сая төгрөг нэмж тусгах саналыг дэмжих боломжгүй гэснийг дэмжье. 
Зөвшөөрсөн:

34

Татгалзсан:

12

Бүгд:


46

73.9 хувийн саналаар дэмжих боломжгүй гэсэн санал дэмжигдлээ. 
11. Улсын Их Хурлын гишүүн З.Алтай, Б.Батбаяр, С.Баяр, Л.Гантөмөр, Д.Ганхуяг, С.Оюун, Д.Тэрбишдагва, Д.Энхбат нарын гаргасан, Улаанбаатар хотын авто зам, дэд бүтэц, сургууль, цэцэрлэгийн барилгын ажилд зориулж Нийслэлийн төсөвт 60.0 тэрбум төгрөг нэмж тусгах саналыг дэмжих боломжгүй гэснийг дэмжье. 

Дээрх саналтай холбогдуулан Улсын Их Хурлын гишүүн С.Оюун, Д.Ганхуяг, Ц.Батбаяр, С.Баярцогт нар санал хэлэв. 

Зөвшөөрсөн:

24

Татгалзсан:

19

Бүгд:


43

55.8 хувийн саналаар дэмжих боломжгүй гэсэн санал дэмжигдлээ. 
12. Улсын Их Хурлын гишүүн Р.Будын гаргасан, Сүхбаатар аймгийн Сүхбаатар сумын нэгдсэн халаалтын дутуу санхүүжилт 150.0 сая төгрөг нэмж тусгах саналыг дэмжих боломжгүй гэснийг дэмжье.
Зөвшөөрсөн:

29

Татгалзсан:

21

Бүгд:


50

58.0 хувийн саналаар дэмжих боломжгүй гэсэн санал дэмжигдлээ. 
13. Улсын Их Хурлын гишүүн Р.Рашийн гаргасан, Төслийн XVI.3.1.11 дэх заалтын "Олгойн говийн 21,2 км цэвэр усны шугамын шинэчлэл /Дундговь, Мандалговь/" төслийн үлдэгдэл санхүүжилт болох 3,4 тэрбум төгрөгийг 2011 оны төсвийн тодотголын төсөлд нэмж тусгах саналыг дэмжих боломжгүй гэснийг дэмжье. 
Зөвшөөрсөн:

31

Татгалзсан:

15

Бүгд:


46

67.4 хувийн саналаар дэмжих боломжгүй гэсэн санал дэмжигдлээ. 
14. Улсын Их Хурлын гишүүн Р.Амаржаргал, Х.Бадамсүрэн, Ц.Баярсайхан, Д.Дамба-Очир, Ц.Цэнгэл нарын гаргасан, Төслийн XV.1.55 дэх заалтын Оюутолгой-Баян-Овоо сум, Тавантолгой-Манлай сумын цахилгаан дамжуулах агаарын шугам, дэд станцын техник, эдийн засгийн үндэслэл, зураг төсвийн ажлыг эхлүүлэх төслийн төсөвт өртгийг "3,602.0" сая төгрөгөөр тусгасныг "6,800.0" сая төгрөг болгон нэмэгдүүлэх саналыг дэмжих боломжгүй гэснийг дэмжье. 
Дээрх саналтай холбогдуулан Улсын Их Хурлын гишүүн Х.Бадамсүрэн, Ц.Баярсайхан, С.Баярцогт, Даш.Зоригт нар санал хэлэв. 

Зөвшөөрсөн:

18

Татгалзсан:

21

Бүгд:


39

53.8 хувийн саналаар дэмжих боломжгүй гэсэн санал дэмжигдсэнгүй. 
15. Улсын Их Хурлын гишүүн Р.Амаржаргал, Х.Бадамсүрэн, Ц.Баярсайхан, Д.Дамба-Очир, Ц.Цэнгэл нарын гаргасан, Төслийн XV.1.52 дахь заалтын Тавантолгой-Даланзадгадын 110 кВ-ын цахилгаан дамжуулах агаарын шугам /98 км/, дэд станцын төсөвт өртөг "4.992.0" сая төгрөг гэснийг "8.077.0" сая төгрөг болгон нэмэгдүүлэх саналыг дэмжих боломжгүй гэснийг дэмжье. 
Зөвшөөрсөн:

24

Татгалзсан:

18

Бүгд:


42

57.1 хувийн саналаар дэмжих боломжгүй гэсэн санал дэмжигдлээ. 
16. Улсын Их Хурлын гишүүн Р.Амаржаргал, Х.Бадамсүрэн, Ц.Баярсайхан нарын гаргасан, Өмнөговь аймгийн Даланзадгад сумын 24 дүгээр цэцэрлэгийн их засварт шаардагдах 189.0 сая төгрөгийг нэмж тусгах саналыг дэмжих боломжгүй гэснийг дэмжье. 
Зөвшөөрсөн:

26

Татгалзсан:

16

Бүгд:


42

61.9 хувийн саналаар дэмжих боломжгүй гэсэн санал дэмжигдлээ. 
17. Улсын Их Хурлын гишүүн Ж.Сүхбаатарын гаргасан, Улсын Их Хурлын төсвийн багцын хөрөнгө оруулалтад нийгмийн асуудлыг шийдвэрлэхэд 200.0 сая төгрөг тусгах саналыг дэмжих боломжгүй гэснийг дэмжье. 
Зөвшөөрсөн:

30

Татгалзсан:

11

Бүгд:


41

73.2 хувийн саналаар дэмжих боломжгүй гэсэн санал дэмжигдлээ. 
 
Монгол Улсын 2011 оны төсвийн тухай хуульд өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны төсвийн тухай хуульд нэмэлт, өөрчлөлт оруулах тухай хуулийн төслүүдийг гурав дахь хэлэлцүүлэгт бэлтгүүлэхээр Төсвийн байнгын хороонд шилжүүлэв. 
Д.Дэмбэрэл: - “Улсын тэмдэгтийн хураамжаас чөлөөлөх тухай” хуулийн төслийг хэлэлцэх нь зүйтэй гэсэн саналыг дэмжье. 

Зөвшөөрсөн:

32

Татгалзсан:

9

Бүгд:


41

78.0 хувийн саналаар дэмжигдлээ. 
Уг асуудлыг 12 цаг 25 минутад хэлэлцэж дуусав. 
Хоёр. Хадгаламж, зээлийн хоршооны тухай хуулийн төсөл, Хоршооны тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай хуулийн төслүүд (эцсийн хэлэлцүүлэг)


Хэлэлцэж буй асуудалтай холбогдуулан Санхүүгийн зохицуулах хорооны ажлын албаны дарга Х.Бум-Эрдэнэ, мөн хорооны Бичил санхүүгийн газрын дарга Н.Оюунчимэг, Хадгаламж, зээлийн хоршоодын тэргүүн Ш.Гоохүү, Улсын Их Хурлын Эдийн засгийн байнгын хорооны зөвлөх Ж.Батсайхан, референт Ш.Ариунжаргал, Д.Цэцэгмаа нарын бүрэлдэхүүнтэй ажлын хэсэг байлцав. 


Хуулийн төслүүдийг эцсийн хэлэлцүүлэгт бэлтгэсэн талаархи Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Р.Раш танилцуулав. 


Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно. 


Д.Дэмбэрэл: - “Хадгаламж, зээлийн хоршооны тухай” хуулийн төслийг баталъя.


Зөвшөөрсөн:
32


Татгалзсан:

9


Бүгд:


41


78.0 хувийн саналаар хууль батлагдлаа.


“Хоршооны тухай хуульд нэмэлт, өөрчлөлт оруулах тухай” хуулийн төслийг баталъя.


Зөвшөөрсөн:
30


Татгалзсан:

10


Бүгд:


40


75.0 хувийн саналаар хууль батлагдлаа.

“Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай” хуулийн төслийг баталъя.

Зөвшөөрсөн:
26


Татгалзсан:

14


Бүгд:


40


65.0 хувийн саналаар хууль батлагдлаа.


Уг асуудлыг 12 цаг 30 минутад хэлэлцэж дуусав. 

Гурав. "Импортын барааны гаалийн албан татварын хувь, хэмжээ батлах тухай Улсын Их Хурлын 1999 оны 27 дугаар тогтоолын хавсралтад өөрчлөлт оруулах тухай" Улсын Их Хурлын тогтоолын төсөл (анхны хэлэлцүүлэг)

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн дэд сайд Ж.Сауле, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Гантулга, мөн Стратеги, бодлого төлөвлөлтийн газрын дарга Л.Чой-Иш, Газар тариалангийн бодлогын хэрэгжилтийг зохицуулах газрын дарга Л.Баяртулга, газрын орлогч дарга Б.Алтанцэцэг, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх О.Баяраа, Улсын Их Хурлын Төсвийн байнгын хорооны зөвлөх Ё.Мөнхбаатар, референт Ш.Чинбат, Ё.Энхсайхан нарын бүрэлдэхүүнтэй ажлын хэсэг байлцав. 

Тогтоолын төслийг анхны хэлэлцүүлэгт бэлтгэсэн талаархи Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Арвин танилцуулав. 


Байнгын хорооны санал, дүгнэлттэй холбогдуулан Улсын Их Хурлын гишүүн Н.Ганбямба, Д.Зоригт, С.Бямбацогт, Б.Бат-Эрдэнэ, Д.Одбаяр, Д.Дондог, Ө.Энхтүвшин, Су.Батболд нарын асуусан асуултад Улсын Их Хурлын гишүүн Д.Хаянхярваа, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Гантулга нар хариулж, тайлбар хийв. 


Улсын Их Хурлын гишүүн Ц.Нямдорж, Д.Хаянхярваа нар санал хэлэв. 


Хуралдаан 13 цаг 20 минутад завсарлаж, 15 цаг 35 минутаас үргэлжлэв.
Улсын Их Хурлын дарга Д.Дэмбэрэл хуралдааныг даргалав. 

Үдээс хойшхи чуулганы нэгдсэн хуралдаанд ирвэл зохих 76 гишүүнээс 46 гишүүн ирж, 60.5 хувийн ирцтэй байв. Үүнд: 


Чөлөөтэй: Н.Алтанхуяг, Х.Баделхан, С.Батболд, Я.Батсуурь, Г.Батхүү, Л.Гансүх, Л.Гантөмөр, Л.Гүндалай, Ц.Дашдорж, Х.Жекей, Д.Загджав, Д.Очирбат, А.Тлейхан, Д.Тэрбишдагва, Ч.Улаан, Ч.Хүрэлбаатар, О.Чулуунбат, Ж.Энхбаяр, М.Энхболд;

Өвчтэй: Ц.Даваасүрэн, Н.Энхболд, Ө.Энхтүвшин;

Тасалсан: З.Алтай, Х.Баттулга, С.Баярцогт, С.Ламбаа, Ц.Нямдорж, Р.Раш, Х.Тэмүүжин, Д.Энхбат, С.Эрдэнэ;

Хоцорсон: Д.Балдан-Очир-1:30, Б.Бат-Эрдэнэ-1:00, Д.Одбаяр-1:30;
Гурав. "Импортын барааны гаалийн албан татварын хувь, хэмжээ батлах тухай Улсын Их Хурлын 1999 оны 27 дугаар тогтоолын хавсралтад өөрчлөлт оруулах тухай" Улсын Их Хурлын тогтоолын төсөл (анхны хэлэлцүүлэг) (үргэлжлэл)

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн дэд сайд Ж.Сауле, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Гантулга, мөн Стратеги, бодлого төлөвлөлтийн газрын дарга Л.Чой-Иш, Газар тариалангийн бодлогын хэрэгжилтийг зохицуулах газрын дарга Л.Баяртулга, газрын орлогч дарга Б.Алтанцэцэг, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх О.Баяраа, Улсын Их Хурлын Төсвийн байнгын хорооны зөвлөх Ё.Мөнхбаатар, референт Ш.Чинбат, Ё.Энхсайхан нарын бүрэлдэхүүнтэй ажлын хэсэг байлцав. 

Д.Дэмбэрэл: - Улсын Их Хурлын гишүүн, Төсвийн байнгын хорооны дарга Д.Хаянхярваагийн гаргасан, "Импортын барааны гаалийн албан татварын хувь, хэмжээ батлах тухай Улсын Их Хурлын 1999 оны 27 дугаар тогтоолын хавсралтад өөрчлөлт оруулах тухай" Улсын Их Хурлын тогтоолын төслийн анхны хэлэлцүүлгийг түр хойшлуулж өгнө үү гэсэн горимын саналыг дэмжье. 

Зөвшөөрсөн:
27

Татгалзсан:

12

Бүгд:


39

69.2 хувийн саналаар горимын санал дэмжигдлээ. 

Хуулийн төслийн анхны хэлэлцүүлгийг түр хойшлуулахаар тогтов.

Уг асуудлыг 15 цаг 45 минутад хэлэлцэж дуусав. 

Дөрөв.  Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл (Засгийн газраас өргөн мэдүүлсэн) (анхны хэлэлцүүлэг)

Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Нийгмийн хамгаалал, хөдөлмөрийн яамны дэд сайд Д.Нямхүү, Улсын Их Хурлын Тамгын газрын зөвлөх М.Элбэгдорж, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа, П.Тогоо нарын бүрэлдэхүүнтэй ажлын хэсэг байлцав. 


Хуулийн төслийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Д.Оюунхорол танилцуулав. 


Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно. 

Д.Дэмбэрэл: - Нийгмийн бодлого, боловсрол, соёл, шинжлэх ухааны байнгын хорооноос гаргасан, “Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай” хуулийн төслийг анхны хэлэлцүүлгээр нь баталъя гэсэн горимын саналыг дэмжье. 

Зөвшөөрсөн:
29


Татгалзсан:

13


Бүгд:


42


69.0 хувийн саналаар горимын санал дэмжигдлээ.

“Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай” хуулийн төслийг баталъя. 
Зөвшөөрсөн:
36

Татгалзсан:

8

Бүгд:


44

81.8 хувийн саналаар хууль батлагдлаа.

Уг асуудлыг 15 цаг 50 минутад хэлэлцэж дуусав.



Тав. "Газрын тосны боловсруулах үйлдвэр байгуулах тухай ажлыг эрчимжүүлэх тухай" Улсын Их Хурлын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан Эрдэс баялаг, эрчим хүчний сайд Даш.Зоригт, Эрдэс баялаг, эрчим хүчний яамны Төрийн нарийн бичгийн дарга Д.Хүрэлбаатар, мөн яамны Түлшний бодлогын газрын дарга А.Эрдэнэпүрэв, Газрын тосны газрын орлогч дарга Ц.Амараа, Улсын Их Хурлын Эдийн засгийн байнгын хорооны зөвлөх Ж.Батсайхан, референт Ш.Ариунжаргал, Д.Цэцэгмаа нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Улсын Их Хурлын гишүүн П.Алтангэрэл, “Газрын тосны боловсруулах үйлдвэр байгуулах тухай ажлыг эрчимжүүлэх тухай” Улсын Их Хурлын тогтоолын төслийн хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Ц.Баярсайхан нар танилцуулав. 


Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Батбаяр, С.Бямбацогт, Д.Батбаяр, Су.Батболд, Д.Дондог, Д.Одбаяр, Х.Наранхүү, Д.Оюунхорол, Д.Ганхуяг нарын асуусан асуултад Улсын Их Хурлын гишүүн П.Алтангэрэл, Ж.Батсуурь, Б.Батбаяр, Эрдэс баялаг, эрчим хүчний сайд Даш.Зоригт, мөн яамны Түлшний бодлогын газрын дарга А.Эрдэнэпүрэв нар хариулж, тайлбар хийв. 

Улсын Их Хурлын гишүүн Д.Одхүү, Д.Балдан-Очир нар санал хэлэв. 


Д.Дэмбэрэл: - Эдийн засгийн байнгын хорооноос гаргасан, "Газрын тосны боловсруулах үйлдвэр байгуулах тухай ажлыг эрчимжүүлэх тухай" Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжье. 
Зөвшөөрсөн:
32

Татгалзсан:

9

Бүгд:


41

78.0 хувийн саналаар дэмжигдлээ.


Тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 

Уг асуудлыг 17 цаг 20 минутад хэлэлцэж дуусав. 
Зургаа. Хүн худалдаалахтай тэмцэх тухай хуулийн төсөл, Эрүүгийн хуульд өөрчлөлт оруулах тухай, Гэмт хэргээс урьдчилан сэргийлэх тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Иргэний бүртгэлийн тухай хуульд өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай, Зар сурталчилгааны тухай хуульд нэмэлт оруулах тухай, Садар самуун явдалтай тэмцэх тухай хуульд нэмэлт, өөрчлөлт оруулах тухай хуулийн төслүүд (хэлэлцэх эсэх)

Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Баясгалан, Улсын мөрдөн байцаах газрын Зохион байгуулалттай гэмт хэрэг мөрдөх хэлтсийн дарга Д.Дагвасүрэн, “Хүний аюулгүй байдал судалгааны төв” төрийн бус байгууллагын тэргүүн, Элчин сайд Л.Эрдэнэчулуун, Улсын Их Хурлын Хууль зүйн байнгын хорооны зөвлөх Б.Баасандорж, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Хууль зүй, дотоод хэргийн сайд Ц.Нямдорж, хуулийн төслүүдийн хэлэлцэх эсэх асуудлаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Д.Оюунхорол нар танилцуулав. 

Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Р.Гончигдорж, Д.Одхүү, Н.Ганбямба нарын асуусан асуултад Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Баясгалан нар хариулж, тайлбар хийв. 


Улсын Их Хурлын гишүүн Д.Одхүү санал хэлэв. 

Д.Дэмбэрэл: - Хууль зүйн байнгын хорооноос гаргасан, Хуулийн төслүүдийг хэлэлцэх нь зүйтэй гэсэн саналыг дэмжье. 
Зөвшөөрсөн:
24


Татгалзсан:

15


Бүгд:


39


61.5 хувийн саналаар дэмжигдлээ.


Хуулийн төслүүдийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 


Хуралдаан 17 цаг 45 минутад  өндөрлөв.  

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА




Ц.ШАРАВДОРЖ

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 
2011 ОНЫ НАМРЫН ЭЭЛЖИТ ЧУУЛГАНЫ 10 ДУГААР САРЫН 27-НЫ ӨДӨР 
(ПҮРЭВ ГАРИГ)-ИЙН НЭГДСЭН ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
Хуралдаан 10 цаг 20 минутад эхлэв.
Д.Дэмбэрэл: - Эрхэм гишүүдийн энэ өдрийн амар амгаланг айлтгая. 10 дугаар сарын 27-ны өдрийн нэгдсэн чуулганы ирц хангагдсан байх тул нэгдсэн хуралдааныг нээснийг мэдэгдье. 
Хуралдаанд хэлэлцэх асуудлыг танилцуулъя. Монгол Улсын 2011 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны төсвийн тухай хуульд нэмэлт, өөрчлөлт оруулах тухай, Улсын тэмдэгтийн хураамжаас чөлөөлөх тухай хуулийн төслүүдийн хоёр дахь хэлэлцүүлгийг явуулна. Хадгаламж зээлийн хоршооны тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг явуулна. Импортын барааны гаалийн албан татварын хувь хэмжээ батлах тухай Улсын Их Хурлын 27 дугаар тогтоолын хавсралтад өөрчлөлт оруулах тухай, Улсын Их Хурлын тогтоолын төслийн анхны хэлэлцүүлгийг явуулна. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл байна. Засгийн газраас өргөн мэдүүлсэн. Анхны хэлэлцүүлгийг явуулна. Газрын тосны боловсруулах үйлдвэр байгуулах тухай ажлыг эрчимжүүлэх тухай Улсын Их Хурлын тогтоолын төсөл хэлэлцэх эсэх. Хүн худалдаалахтай тэмцэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төсөл, хэлэлцэх эсэх. Монгол Улсын зарим хуульд нэмэлт, өөрчлөлт оруулах тухай багц хуулийн төсөл байгаа. Энэ бол бас хэлэлцэх эсэх. Зээлийн батлан даалтын сангийн тухай хууль болон холбогдох бусад хуульд нэмэлт, өөрчлөлт оруулах тухай хуулийн төслүүд байна. Хэлэлцэх эсэх. Нэмэгдсэн өртгийнх албан татвараас чөлөөлөх тухай, Гаалийн албан татвараас чөлөөлөх тухай хуулийн төслүүд байгаа. Төрийн өмчийг 2010-2012 онд хувьчлах, өөрчлөн байгуулах, шинэчлэн батлах тухай Улсын Их Хурлын 2010 оны 11 тогтоолын хавсралтад өөрчлөлт оруулах тухай Улсын Их Хурлын тогтоолын төсөл байна. Засгийн газраас өргөн мэдүүлсэн. Төрийн өмчийг 2010-2012 онд хувьчлах, өөрчлөн байгуулах үндсэн чиглэл батлах тухай Улсын Их Хурлын 2010 оны 11 дүгээр тогтоолын хавсралтад өөрчлөлт оруулах тухай Улсын Их Хурлын тогтоолын төсөл байна. Д.Одхүү гишүүний өргөн мэдүүлсэн. Хэлэлцэх эсэх. Монгол Улсын Их Хурлын тухай хуульд нэмэлт, өөрчлөлт оруулах тухай, Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд байна. С.Бямбацогт, Д.Ганхуяг гишүүдийн өргөн мэдүүлсэн. Хэлэлцэх эсэх. Бор-Өндөр сум байгуулах тухай Улсын Их Хурлын тогтоолын төсөл байна. Хэлэлцэх эсэх. 
Ийнхүү маш олон асуудал байгаа юм. Гишүүд ард талынхаа сайн зохицуулж өнөөдрийн чуулганы хуралдаанд оролцож энэ олон асуудлуудыг шийдвэрлэх шаардлага байгаа шүү. 
Хэлэлцэх асуудалдаа оръё. 

Нэг.  Монгол Улсын 2011 оны төсвийн тухай хуульд өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны төсвийн тухай хуульд нэмэлт, өөрчлөлт оруулах тухай, Улсын тэмдэгтийн хураамжаас чөлөөлөх тухай хуулийн төслүүд (хоёр дахь хэлэлцүүлэг)
Монгол Улсын 2011 оны төсвийн тухай хуульд өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны төсвийн тухай хуульд нэмэлт, өөрчлөлт оруулах тухай, Улсын тэмдэгтийн хураамжаас чөлөөлөх тухай хуулийн төслүүдийн хоёр дахь хэлэлцүүлгийг явуулъя. 
Төсвийн байнгын хорооны санал, дүгнэлтийг сонсъё. Санал, дүгнэлтийг Улсын Их Хурлын гишүүн Д.Дамба-Очир танилцуулна. Д.Дамба-Очир гишүүнийг индэрт урьж байна. 

Д.Дамба-Очир: - Улсын Их Хурлын дарга, эрхэм гишүүд ээ,
 

Монгол Улсын Засгийн газраас Монгол Улсын 2011  оны төсвийн тухай хуульд өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны төсвийн тухай хуульд нэмэлт, өөрчлөлт оруулах тухай хуулийн төслүүдийг Улсын Их Хуралд 2011 оны 09 дүгээр сарын 27-ны өдөр өргөн мэдүүлсэн билээ.

 

Эдгээр хуулийн төслүүдийн нэг дэх хэлэлцүүлгийг 2011 оны 10 дүгээр сарын 06-ны өдрийн Улсын Их Хурлын чуулганы нэгдсэн хуралдаанаар хэлэлцээд Байнгын хороод, Төсвийн зарлагын хяналтын дэд хороонд шилжүүлсэн билээ. Төсвийн байнгын хороо 2011 оны 10 дугаар сарын 25-ны өдрийн хуралдаанаараа дээрхи хуулийн төслүүдийн хоёр дахь хэлэлцүүлгийг хийж дараахь санал, дүгнэлт гаргасныг Та бүхэнд танилцуулж байна.
Засгийн газраас хуулийн төслүүдийг боловсруулахдаа төсвийн хүлээгдэж буй орлогыг бүрэн төвлөрүүлэх, төсвийн байгууллагуудын хэвийн үйл ажиллагааг хангах, Улсын Их Хурал, Засгийн газрын шийдвэртэй төсөл арга хэмжээний хөрөнгийн эх үүсвэрийг шийдвэрлэх, он дамжих хөрөнгө оруулалтын төсөл, арга хэмжээг ондоо багтаан ашиглалтад оруулахад төсвийн хөрөнгийг хуваарилахад анхаарсан байна.

 
Монгол Улсын 2011 оны нэгдсэн төсвийн нийт тэнцвэржүүлсэн орлого 3,304.6 тэрбум төгрөг буюу ДНБ-ий 42.2 хувь, нийт зарлага 4,084.1 тэрбум төгрөг буюу ДНБ-ий 52.1 хувь, төсвийн алдагдал 779.5 тэрбум төгрөг буюу ДНБ-ий 9.9 хувийн үзүүлэлттэйгээр Улсын Их Хурлаар батлагдсан.

 

Монгол Улсын нэгдсэн төсвийн тэнцвэржүүлсэн нийт орлого 2011 оны эхний 7 дугаар сарын гүйцэтгэлээр 400.1 тэрбум төгрөгөөр, улсын төсвийн орлого 248.8 тэрбум төгрөгөөр, орон нутгийн төсөв 36.9 тэрбум төгрөгөөр, Хүний хөгжлийн сан 27.9 тэрбум төгрөгөөр, Нийгмийн даатгалын сангийн орлого 48.6 тэрбум төгрөгөөр тус тус давж биелжээ.

 

Аж үйлдвэрийн салбарын бүтээгдэхүүний нийт үйлдвэрлэл, нийт бараа эргэлтийн хэмжээ өмнөх оны мөн үеийнхээс өссөн төсвийн орлого давж биелэхэд гол нөлөө үзүүлсэн байна.

 

Монгол Улсын 2011 оны төсвийн тодотголоор нэгдсэн төсвийн тэнцвэржүүлсэн нийт орлого 615.3 тэрбум төгрөгөөр нэмэгдэж 3,920.0 тэрбум төгрөг, нийт зарлага 828.3 тэрбум төгрөгөөр нэмэгдэж нэгдсэн нийт 4,912.4 тэрбум төгрөг болж, төсвийн алдагдал 212.9 тэрбум төгрөгөөр нэмэгдэн, төсвийн нийт алдагдал 992.4 тэрбум төгрөгт хүрч ДНБ-ий 9.8 хувь болохоор байна.

 

Төсвийн тодотголоор төсвийн урсгал зарлагыг 150 гаруй тэрбум төгрөгөөр нэмэгдсэн бөгөөд цахилгаан дулааны зардалд 5 тэрбум, Тээвэр шатахууны зардалд 5 тэрбум, Эрүүл мэндийн салбарын зардлыг 15 тэрбум, Улаан буудайн дотацийн зардалд 35 тэрбум, Агаарын бохирдлын бууруулахад 2 тэрбум, Хөдөлмөр эрхлэлтийг дэмжих санд 30 тэрбум, Засгийн газрын нөөц санд 10 тэрбум, иргэдэд цахим үнэмлэх олгоход 5 тэрбум, Нийтийн тээврийн дотацид 2.2 тэрбум төгрөгөөр тус тус зардал нэмэгдүүлэхээр төлөвлөсөн   байна.

 

Монгол Улсын 2011 оны төсвийн тухай хуулиар нийт 627.7 тэрбум төгрөгийн хөрөнгө оруулалтын төсөл, арга хэмжээг хэрэгжүүлэхээр төлөвлөгдсөн.

 

Төсвийн орлогын эх үүсвэрээс шалтгаалан улсын төсвийн хөрөнгө оруулалтаар 2011 онд шинээр эхлэх хөрөнгө оруулалтын төсөл, арга хэмжээ болон 200.0 сая төгрөгөөс дээш төсөвт өртөгтэй тоног төхөөрөмж худалдан авахад шаардагдах хөрөнгийн эх үүсвэрийг яамдтай анх тохиролцсон дүнгийн 30.0 хувиар батлагдсан төсөл, арга хэмжээний явц, хүлээгдэж буй гүйцэтгэл болон гүйцэтгэгчтэй байгуулсан гэрээний дагуу хэрэгжүүлэхэд шаардагдах үлдэгдэл 70.0 хувийн санхүүжилтэд 197.6 тэрбум төгрөгийг нэмэхээр төсвийн тодотголд тусгажээ.

 

Улсын Их Хурлын эрхэм гишүүд ээ.

 

Монгол Улсын 2011 оны төсвийн тухай хуульд өөрчлөлт оруулах тухай хуулийн төслийг Улсын Их Хурлын бүх Байнгын хороо болон Төсвийн зарлагын хяналтын дэд хороо 2011 оны 10 дүгээр сарын 11-13-ны өдрүүдэд хэлэлцэн санал, дүгнэлтээ гарган, зарчмын зөрүүтэй саналын хамт Төсвийн байнгын хороонд ирүүлсэн байна. 

 

Төсвийн зарлагын хяналтын дэд хорооны гишүүд төсвийн тодотголд урсгал зардал 50.0 гаруй тэрбум төгрөгөөр нэмэгдсэн байгаад дүгнэлт хийж цаашид бараа үйлчилгээний зардлыг инфляцитай холбож зардал нэмэх хэрэгтэй, нэгэнт батлагдсан төсвийн хүрээнд төсвийн байгууллагууд үйл ажиллагаагаа зохицуулаад явах шаардлагатай бөгөөд тодотгол хийх үед нэмж урсгал зардал нэмдэг явдлыг болих хэрэгтэй гэж дүгнэжээ.  

 

Мөн Төсвийн зарлагын хяналтын дэд хорооны дарга Ц.Сэдванчиг нь эдийн засгийн өсөлтийг зөв тооцож байгаа эсэх, 2011 оны улсын төсвийг маш хүндхэн үзүүлэлттэй баталсан, гэтэл дотоодын нийт бүтээгдэхүүний өсөлтөөс хамаарч төсвийн зардлыг 828,3 тэрбумаар нэмэгдүүлснээр улсын төсвийн алдагдал ДНБ-ий 5.3 хувь болж батлагдахаар тооцсон нь батлагдсан 2011 оны улсын төсвийн алдагдлаас 1,6 хувиар өсөхөөр дүнтэй байна. Дотоодын нийт бүтээгдэхүүн 7,8 их наяд байх үед нэгдсэн төсвийн алдагдал -9,9 хувь буюу 779,5 тэрбум төгрөг, улсын төсвийн тодотголоор дотоодын нийт бүтээгдэхүүн 10,1 их наяд байх үед төсвийн алдагдал -9.8 хувь буюу 992,4 тэрбум төгрөгт хүрэхээр байгаа нь төсвийн үзүүлэлтийг муутгасан тодотгол болж байна.

 

Гэтэл дотоодын нийт бүтээгдэхүүний өсөлтөөс хамаарч бодит эдийн засагт ажлын байр нэмэгдэх, иргэдийн орлого бодитой дээшлэх, ажилгүйдлийн түвшин буурах нааштай үзүүлэлт харагдахгүй байгаа нь өсөлт зөвхөн цаасан дээр тавьсан тоон үзүүлэлт болж хувираад байна. Өсөлт нь зөвхөн дан ганц уул уурхайн ганц хоёр бүтээгдэхүүний борлуулалтаас хамаарч байгаа нь эдийн засгийн суурь нэлээд эмзэг байгааг харуулж байна. 

 

Эдийн засаг өсөлт нэмэгдэж байгаа үед төсвийн хариуцлага, сахилга батыг сайжруулах, төсвийн хэмнэлт, үр ашгийг дээшлүүлэх талаар анхаарал тавих хэрэгтэй, өсөлтийг дагаад зардлаа үлэмж хэмжээгээр нэмэгдүүлээд байх ёсгүй. Зардал нэмэгдэх тусам эдийн засаг дахь үнэ ханшны хэлбэлзэл иргэдийн амьдралд маш хүндээр тусаж байгаад дүгнэлт хийж ДНБ-ий өсөлтөөс хамаарч бодит эдийн засагт иргэдэд хүрэх үр өгөөжийг дээшлүүлэх, бодитой тооцох талаар Төсвийн зарлагын хяналтын дэд хороо анхаарч ажиллах шаардлагатай гэж үзжээ.

 

Боловсрол, Эрүүл мэндийн салбарын хөрөнгө оруулалтын зардлыг цаашид нэмэгдүүлэх, цэцэрлэгийн ачаалал хэт ихсэж байгаатай холбогдуулан шинээр барих цэцэрлэгийн санхүүжилт, хөрөнгийн эх үүсвэрийг шийдэх, эрүүл мэндийн салбарын тулгамдаж буй асуудлыг төсөвт зохицуулалт хийх байдлаар шийдвэрлэх нь зүйтэй гэж Нийгмийн бодлого, боловсрол, соёл, шинжлэх ухааны байнгын хороо үзжээ.  

 

Төсвийн хөрөнгийн зарцуулалтын үр ашгийг дээшлүүлэх, авто замын салбарт хийгдэж байгаа хөрөнгө оруулалтын үр ашгийг дээшлүүлэх, замын арчлалт үйлчилгээг дээшлүүлэх, замын сангийн хөрөнгийн бодлого, зохицуулалтыг боловсронгуй болгох, авто замын нэгдсэн стандартыг бий болгох, нийслэлийн авто замын хөрөнгө оруулалтын нэмэгдүүлэх чиглэлээр төсөл, хөтөлбөр хэрэгжүүлэхээр Улсын Их Хурлаас ажлын хэсэг гаргаж ажиллах нь зүйтэй гэж Эдийн засгийн байнгын хороо, Төсвийн зарлагын хяналтын дэд хороо үзжээ. 

 

Улсын Их Хурлын Байнгын хороод, Төсвийн зарлагын хяналтын дэд хорооноос гаргасан санал, дүгнэлтийг Засгийн газар анхааралтай авч үзэж Монгол Улсын 2012 оны төсвийн хуулийг Улсын Их Хурлаар хэлэлцүүлэхэд тодорхой ажил хэрэг болгох санал оруулж ирэх нь зүйтэй гэж Төсвийн байнгын хороо үзэж байна.   

 

Монгол Улсын 2011 оны Төсвийн тухай хуульд өөрчлөлт оруулах тухай хуулийн төслийг хэлэлцүүлэгт бэлтгэх үүрэг бүхий Ажлын хэсэг Төсвийн байнгын хорооноос гарч ажиллассан бөгөөд уг ажлын хэсгээс Монгол Улсын 2011 оны төсвийн хуульд өөрчлөлт оруулах асуудлыг хэлэлцэхдээ Засгийн газраас өргөн мэдүүлсэн төсвийн тэнцлийн үзүүлэлтийг муутгахгүй  байх, төсвийн урсгал зардал, хөрөнгө оруулалтын зардлыг нэмэхгүй байх,  зарим төсөл арга хэмжээний төсөвт өртгийг өөрчлөхгүйгээр нэр өөрчлөх, шилжүүлэх саналыг дэмжих зарчим баримтлах нь зүйтэй гэсэн санал гаргасан. Уг саналыг Төсвийн байнгын хорооны хуралдаанаар санал хурааж дэмжсэн.

 

Монгол Улсын 2011 оны төсвийн тухай хуульд өөрчлөлт оруулах тухай хуулийн  төслийн талаар гаргасан зарчмын зөрүүтэй саналын томъёолол нэг бүрээр санал хураалгаж шийдвэрлэсэн болно.

 

            Монгол Улсын 2011  оны төсвийн тухай хуульд өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны төсвийн тухай хуульд нэмэлт, өөрчлөлт оруулах тухай хуулийн төслүүдийн талаар Төсвийн байнгын хорооноос гаргасан зарчмын зөрүүтэй саналын томъёоллыг Та бүхэнд тараасан болно.

Улсын төсвийн тодотголыг дагаж өргөн мэдүүлэгдсэн Тэмдэгтийн хураамжаас чөлөөлөх тухай хуулийн төслийн хэлэлцэх эсэх тухай асуудлыг Төсвийн байнгын хорооны хуралдаанаар хэлэлцээд Чуулганы нэгдсэн хуралдаанаар хэлэлцэх нь зүйтэй гэсэн саналыг Байнгын хорооны хуралдаанд оролцсон гишүүд санал нэгтэй дэмжсэн болно. 

 

Улсын Их Хурлын эрхэм гишүүд ээ,

 

Монгол Улсын 2011  оны төсвийн тухай хуульд өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны төсвийн тухай хуульд нэмэлт, өөрчлөлт оруулах тухай хуулиудын төслийн хоёр дахь хэлэлцүүлгийг хийж өгөхийг хүсье.

 

Анхаарал тавьсанд баярлалаа.
Д.Дэмбэрэл: - Д.Дамба-Очир гишүүнд баярлалаа. Улсын Их Хурлын чуулганы ажиллагаатай Завхан аймгийн Иргэдийн төлөөлөгчдийн хурлын дарга нар Д.Балдан-Очир гишүүн, Д.Оюунхорол гишүүний урилгаар танилцаж байна. Завхан аймгийн Иргэдийн хурлын дарга нар болон иргэдэд ажлын амжилт, сайн сайхныг хүсье. 
Төсвийн байнгын хорооны санал, дүгнэлт, Төсвийн зарлагын хяналтын дэд хорооны дүгнэлттэй хамтатгаад гаргачихлаа. Горим ёсоор бол гаргасан саналуудын талаар гишүүд саналаа тайлбарлаж бас үг хэлэх боломж байгаа. Санал хураагаад явах явцдаа энийгээ ярилцаад цаашаа үргэлжлээд явчих уу. Тусгайлан асуулт асууна гэсэн юм бага л даа. Р.Амаржаргал гишүүн. 
Р.Амаржаргал: - Тодотголыг ер нь яриад байх хэрэг байгаа юм уу, үгүй юм уу гэж. Энийг хэлэлцээд санал хураагаад элдэв янзын юм болоод байх ер нь шаардлага байна уу, үгүй юу гэдэг асуудлыг би хөндье гэж бодсон. Хэрвээ би зөв ойлгож байгаа бол Монгол Улсын Үндсэн хуульд ч байж байгаа, Төсвийн тухай хууль, Улсын Их Хурлын тухай хууль, бүх юманд энэ Монгол Улсын төсвийг чухам юу юунаас бүрдүүлэх вэ, хэдэн төгрөг байх вэ, юу юунд зарах вэ, тэр нь хэдэн төгрөг байх вэ гэдгийг шийдэх эрх нь бол Улсын Их Хуралд байдаг гэж би ойлгоод байдаг юм. Гэтэл энэ ойлголт маань буруу л юм байна л даа. Ийм юм байхгүй болсон юм байна. 
Одоо төсвөөс хэдэн төгрөг авч хааш нь юунд зарах вэ гэдгээ аж ахуйн нэгж, байгууллагууд урьдчилаад мэддэг болчихсон, шийдвэрээ гаргадаг болчихсон, зарцуулчихдаг болчихсон. Зарцуулчихсан хойноо хүрч ирээд Улсын Их Хурал та нар энийг албажуулаад өгөөрэй гэдэг болсон юм байна. Тийм тохиолдолд улсын төсвийг хэлэлцэж, ярьж, баталж байх шаардлага байгаа юм уу, үгүй юм уу гэсэн зүйлийг би ярих гээд байгаа юм. Тодорхой жишээ гэх юм бол Төрийн өмчийн хороо, Монголын хөрөнгийн биржийн тухай асуудал байж байгаа. 14.0 тэрбум төгрөг аваад өөрсдөө шийдээд зарчихсан. Тэгээд одоо болохоор тэр мөнгийг төсөвтөө суулгаачээ гээд явж байгаа. Тэр нь хэрэгтэй нь ч хэрэгтэй л байх. Гэхдээ энийгээ заавал ингэж Улсын Их Хурлыг үгүйсгэж, Улсын Их Хурлын дээгүүр доогуур нь явж, ингэж тойрч гарч шийддэг тэр механизм байгаа тохиолдолд Улсын Их Хурал гэж ер нь энд сууж байх ямар хэрэгтэй юм бэ? Энийг хэлэлцэж ярьж байх ямар хэрэгтэй юм бэ гэдэг асуудлыг би хөндөх гэсэн юм. 
Асуудал чинь ийм байна шүү, энэ чинь болж байгаа юм уу гээд Сангийн сайдаас би Байнгын хорооны хурал дээр асууж байсан. Урдаас бултаад л өнгөрсөн. Хоёр гурван юм ярьж ингэж тойруулаад асуусан асуултад огт хариулаагүй. Хууль бус гэдэг нь гарцаагүй мэдэж байгаа. Тэгээд юу ч хариулахгүй тойрсоор байгаад өнгөрсөн. Одоо бид нар 76 энд сууж байгаад энийг мэдээгүй юм шиг, сонсоогүй юм шиг, нүдэн балай, чих нь дүлий өнгөрөх үү. Ийм байгаа тохиолдолд энэ төсвийн тодотгол гэж яриад яах юм бэ. Боливол яасан юм бэ гэсэн саналыг хэлэх гэсэн юм. 
Д.Дэмбэрэл: - Тэр зарим байгууллагууд төсвийг замбараагүй зарсан буюу. Сангийн сайд энэ дээр тайлбар өгье. Тэр чинь хариуцлагыг нь бид нар ногдуулаад төсвөө хэлэлцдэгээрээ хэлэлцэх ёстой. Энэ яагаад хариуцлага ногдохгүй ингээд яваад байна вэ? Үнэхээр дур мэдэн төсөв зарж байдаг тийм ёс байхгүй шүү дээ. Сангийн сайд энэ дээр тайлбар хий. 

Энэ Зарлагын хяналтын дэд хороо. Энэ төсвийн зарцуулалтад үнэхээр ийм хариуцлагагүй хандсан юм байгаа юм уу, үгүй юм уу гэдгийг бас тайлбарла. Энэ Үндэсний аудитын газар энэ төсвийн, 2011 оны төсвийн. Энэ ч арай аудит хийгээгүй явж байгаа байх л даа. Энэ юмнуудыг тайлбар өгөөд тэгээд санал хураах хэрэгтэй. Төсвөө бол бид нар нөгөө захиран зарцуулах асуудлыг нь хяналтыг нь тавьж баталж өгөхгүй бол бүр замбараагүй. Наадах чинь зөвхөн Төрийн өмчийн хороо 14.0 тэрбумыг зараад зогсохгүй, бүр замбараагүйтнэ шүү дээ. 
Н.Ганбямба гишүүн. Тайлбараа бэлдэж байгаарай. Сангийн сайд. Ер нь бол яах вэ гишүүд горимын хувьд нэг ийм юм байгаа юм. 
Н.Ганбямба: - Би Р.Амаржаргал гишүүнтэй төстэй санал хэлэх гэж байгаа юм. Их Хурлын дарга аа, тодотгол дээрх энэ одоо бид нар санал хураах гэж байгаа тодотголын асуудал чинь дандаа араас нь өгөх гэж байгаа хөрөнгө оруулалт шүү дээ. Хийчихсэн. Уг нь бол тодотголыг зун хийсэн бол цаг үеэ олох л байсан. 
Хоёрдугаарт нь, саяны Р.Амаржаргал гишүүний хэлдэг шиг зарчим буруу яваад байгаа юм. Бид нар ингээд санхүүжсэн, араас нь төсвийн тодотголоор чиний санхүүжилтийг өгнө гээд зөндөө олон компаниудад хэлчихсэн байгаа шүү дээ. Хэлчихсэн л байгаа шүү дээ. Тийм учраас бид араас нь Их Хурал ингээд шийдвэр гаргадаг энэ зарчмыг нэгдүгээрт өөрчилмөөр байгаа юм. 
Хоёрдугаарт, одоо дахиад ингээд тодотгол дээр бас нэмэх ийм олон саналуудыг би хураах гэж байна л даа. Эх үүсвэр нь хаанаас гарах вэ гэдгийг тогтмоор байгаа юм. Эх үүсвэрээ бас нэмж байж. Эсвэл энэ урсгал зардлууд, үргүй зардал, ашиггүй зардлуудаа хасаж чадах юм уу. Тэгэх юм бол одоо бид нар дахиад нэмж төсвийн тодотгол дээр зардлуудаа нэмж хиймээр байна. Яг ний нуугүй хэлэхэд энэ зуны улирлын урин дулаан цагийг ашиглаад энэ олон хөрөнгө оруулалтууд явчих ёстой байтал зүгээр үнэртүүлээд үнэртүүлээд орчихсон нөгөө үндсэн чиглэлийн маань 30.0-хан хувь нь төсөвт суусан байсан. Тэгээд тэднийгээ энэ зун 7 сард тодотгол хийсэн бол энэ зунжин зөндөө олон бүтээн байгуулалт босох ёстой байсан. Одоо 10 дугаар сар шүү дээ. 10 дугаар сар дууслаа шүү дээ. Тэгээд энэ хүйтэн орсон хойно та нар өөрсдийнхөө хөрөнгөөр дуусгаж бай, араас чинь мөнгийг нь өгье гээд амласан юмнууд зөндөө байгаа. Тэрийг баталдаг Их Хурал болох гээд байна шүү дээ. Араас нь нөгөө зарчихсан хөрөнгө оруулалтыг нь бид нар сүүлд нь хаанахын даалгавараар ч юм бэ дээ ингээд баталж өгдөг болох юм бол хэрэггүй юм. Тийм учраас яг зарчмаа Их Хурал тохироод, Их Хурлаас зөвшөөрөгдсөн, Их Хурлаас батлагдсан зардлыг л санхүүжүүлдэг ийм л тогтолцоог сэргээж авмаар байгаа юм. Ийм зарчимгүй цаашаа явах юм бол. Одоо энэ хураах гэж байгаа юм нь дээр өшөө нэмэгдэх гэж байна. Эх үүсвэр нь хаанаас гарах вэ? Хөнжлийнхөө хэрээр хөлөө жийнэ гэдэг энэ л зарчмаар явахгүй бол Сангийн сайд эсвэл энэ зардлуудыг, Байнгын хороогоор дэмжигдсэн саналуудыг бид хураах гэж байгаа шүү дээ. Энэний эх үүсвэрийг хаанаас гарах юм бэ гэдгийг бас тодруулж хэлээд. 
Д.Дэмбэрэл: - За зүйтэй. Тэр эх үүсвэргүй зардлыг юм уу, зардлаа нэмэгдүүлэх асуудлыг. Та жаахан хүлээж бай л даа. Энэ горимоороо явж байна. Тэгэхдээ гишүүдэд нэг анхаарах зүйл байна. Өөрийнхөө гаргасан саналын талаар тайлбарлаж ярьж болно гэж болохоос биш ерөнхий юм одоо энд яриад байх ёстой биш. Төсвийн байнгын хороо хуучин бид нар энэ дебат хэлэлцүүлэг хийх үед л энэ цөм яригдах ёстой байсан зүйл шүү дээ. 
Тэгэхээр ингэе. Одоо бол саналаа хураалгаад явъя. Тэр дотор Сангийн сайд эх үүсвэргүй гэж байгаа зүйлийг бол одоо нэмж баталж байх нь буруу. Дотор нь зохицуулалт хийх зайлшгүй шаардлага байгаа бол тэр зохицуулалтыг л хийж өгье. Сая Төсвийн байнгын хорооны илтгэлийг уншиж байхад та нар сонсов уу, үгүй юу. Тийм л юм уншлаа шүү дээ. Тэр зарчмаараа л явъя. Энийг нь зохицуулж өгөхгүй бол болохгүй шүү дээ. 
За ингээд санал хураалт аяндаа явахаар энэ санал нэг бүр дээр гишүүд саналаа тайлбарлах, хариултуудаа авах боломж гарна гэж ингэж бодож байна. Ингээд Монгол Улсын 2011 оны төсвийн тухай хуульд өөрчлөлт оруулах тухай, Нийгмийн даатгалын сангийн тухай, 2011 оны төсвийн тухай хуульд өөрчлөлт оруулах тухай, Хүний хөгжил сангийн 2011 оны төсвийн тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналуудаар санал хураалт явуулж эхэлье гишүүд ээ. Төсвийн байнгын хорооны дэмжсэн саналууд байна. 
Нэг. Сангийн сайдын төсвийн багц дахь эрчим хүчний үнийн өсөлтийн хөрөнгийн эх үүсвэрт тусгагдсан 5.0 тэрбум төгрөгөөс 3,571.0 сая төгрөгийг холбогдох төсвийн ерөнхийлөн захирагч нарын багцад хуваарилж, үлдэх 1,429.0 сая төгрөгийг урсгал зардлаас хасах саналыг Төсвийн байнгын хороо оруулсан байна. Энэ саналыг хураалгая. 
45 гишүүн санал хураалтад оролцож, 33 гишүүн зөвшөөрч, 73.3 хувийн саналаар санал дэмжигдлээ. 

Хоёр. Төслийн XYI.1.3.2-т тусгагдсан Нийслэлийн 50 км хатуу хучилттай автозамын шинэчлэл /Улаанбаатар/-ийн санхүүжилтийн дүнг 18.5 тэрбум төгрөгөөр нэмэгдүүлэх гэж санал гаргасныг Төсвийн байнгын хороо дэмжсэн байна. Дэмжье гэсэн санал хураалт явуулъя. 

46 гишүүн санал хураалтад оролцож, 39 гишүүн зөвшөөрч, 84.8 хувийн саналаар санал дэмжигдлээ. 

Төсвийн орлого нэмэх санал. Импортын барааны гаалийн албан татварын орлогыг 7,280.6 сая төгрөгөөр, импортын барааны нэмэгдсэн өртгийн албан татварын орлогыг 15,289.2 сая төгрөгөөр, нийт "22,569.8" сая төгрөгөөр улсын төсвийн орлогыг нэмэгдүүлэх. За С.Баярцогтын санал юм байна. Төсвийн байнгын хороо дэмжсэн байна. Санал дээр саналаа яриад явъя гэж байгаа. Уг нь өөрийнхөө гаргасан санал дээр л ярина гэж байгаа юм. За Ц.Батбаяр гишүүн асуултаа тавьчих. 
Ц.Батбаяр: - Тэгэхээр Сангийн сайдаас асуумаар байна л даа. Энэ гаалийн 2011 оны, өшөө нэмэгдүүлэх боломж байгаа гэж сонсоод байгаа шүү дээ. Сангийн сайд аа, С.Баярцогт сайд аа, танаас би юм асуугаад байгаа ухаантай юм. 
Энэ гаалийн нөгөө 2011 оны орлого дээр өшөө нэмэх боломж байгаа гэж би одоо сонсоод байгаа юм л даа. Тэгэхээр та энэ дээр ямар, өшөө энэнээс чинь нэмэх боломж байхгүй юу? Би яагаад ингэж асуугаад байгаа юм бэ гэвэл нөгөө хойно таны нөгөө унагаагаад хаячихсан Улаанбаатар хотын 60.0 тэрбум төгрөгийг одоо эх үүсвэрийг нь олох гээд би асуух гээд байгаа юм л даа. 
Д.Дэмбэрэл: - С.Баярцогт сайд энэ орлогыг 22.0 тэрбумаар нэмэгдүүлэх асуудлаа, энэнээс илүү нэмэгдүүлэх ёстой юм биш үү, нөөц байгаа юу гэдгийг хариулчихъя. С.Баярцогт сайд. 
С.Баярцогт: - Орлогыг төлөвлөхдөө Гаалийн ерөнхий газар, Татварын газар дээр эхний 3 сарын гүйцэтгэлийг харж байгаад шахаж тавьсан. Тэгээд сая 10 сарын 20-нд Гаалийн 99 жилийн ой болоод Гаалийн байгууллага хурал хийсэн. Тэгээд хуралдаад тодотголоор нэмж тавьсан 400.0 орчим тэрбум төгрөг дээр дахиад 20 тэрбум төгрөгөөр нэмэгдүүлье гэсэн амлалтыг авсан. Үүнтэй холбогдуулж энэ зүйлийг нэмж байгаа гэдгийг хэлэх гэсэн юм. Баярлалаа. Өөр боломж байхгүй. 
Д.Дэмбэрэл: - Энэ орлогыг 22.0 тэрбумаар нэмэгдүүлэхээр оруулж байгаа саналыг дэмжье гэсэн санал хураалт явуулчихъя. 

45 гишүүн санал хураалтад оролцож, 35 гишүүн зөвшөөрч, 77.8 хувийн саналаар санал дэмжигдлээ. 

Төсвийн орлогод зохицуулалт хийх санал байгаа юм байна. Гаалийн ерөнхий газрын 2011 оны орлогын төлөвлөгөөнөөс өөрийн орлогыг 7.0 тэрбум төгрөгөөр, тэмдэгтийн хураамжийг 3.0 тэрбум төгрөгөөр буулгаж, нийт 10.0 тэрбум төгрөгөөр нэмэгдсэн өртгийн албан татварын орлогыг нэмэгдүүлэх саналыг С.Баярцогт, Д.Хаянхярваа гишүүд гаргасныг Байнгын хороод дэмжсэн байна. Энэ зохицуулалтыг дэмжье гэсэн саналаар санал хураалт явуулж байна. 
45 гишүүн санал хураалтад оролцож, 40 гишүүн зөвшөөрч, 88.9 хувийн саналаар санал дэмжигдлээ. 

Төсөвт өртгийг шилжүүлэх болон нэр өөрчлөх санал байгаа юм байна. Төслийн XVI.3.1.41 дэх заалтын Орхон аймгийн гэр хороолол болон хотын гэрэлтүүлэг, гэмт хэргээс урьдчилан сэргийлэх хяналтын камержуулалтын хөрөнгө оруулалтын эхлэх, дуусах хугацаа "2011" гэснийг "2011-2012" гэж, мөн заалтын 2011 оны тодотгосон дүнгийн "1,500.0" сая төгрөг гэснийг "450.0" сая төгрөг гэж өөрчлөх, үлдсэн 1,050.0 сая төгрөгийг 2012 онд зарцуулахаар шилжүүлэх гэж. Хойшлуулж байгаа юм байна шүү. Энийг дэмжье гэсэн санал хураалт явуулж байна. Шилжүүлээд үлдэх хэсгийг нь 2012 ондоо шийдье гэж. 
44 гишүүн санал хураалтад оролцож, 37 гишүүн зөвшөөрч, 84.1 хувийн саналаар санал дэмжигдлээ. 

Хоёр. Төслийн XI.1.6 дахь заалтын Тосонцэнгэл сумын нутгийн удирдлагын барилгын нэмэлт санхүүжилт 560.0 сая төгрөгөөс 2011 онд ашиглалтад оруулах Завхан аймгийн Түдэвтэй-Асгат-Баянтэс сумын 15 кВ-ын 105 км цахилгааны шугам, дэд станц барихад 350.0 сая төгрөгийг шилжүүлэх гэж Д.Балдан-Очир гишүүн санал гаргасныг Төсвийн болон Эдийн засгийн байнгын хороо дэмжсэн байна. 

43 гишүүн санал хураалтад оролцож, 34 гишүүн зөвшөөрч, 79.1 хувийн саналаар энэ санал дэмжигдлээ. 

Төслийн XXI.1.13 дахь заалтыг дараах байдлаар өөрчлөн найруулах: 
 
1/ Дорноговь, Говьсүмбэр аймгуудын жижиг, дунд үйлдвэрлэлийг дэмжихэд 31.0 сая төгрөг;

2/ Дорноговь, Говьсүмбэр аймгуудын сумдын сургуульд мэдээллийн технологийн лаборатори байгуулахад 10.0 сая төгрөг;

3/ Дорноговь, Говьсүмбэр аймгийн багуудын чадавхийг сайжруулахад 86.0 сая төгрөг;

4/ Дорноговь, Говьсүмбэр аймгуудын сумдын төвийн шатрын клуб байгуулахад 10.0 сая төгрөг гэж өөрчлөх саналыг Я.Батсуурь гишүүн гаргасныг Төсвийн байнгын хороо болон Эдийн засгийн байнгын хороо дэмжсэн байна. Дэмжье гэсэн санал хураалт явуулъя. 

44 гишүүн санал хураалтад оролцож, 34 гишүүн зөвшөөрч, 77.3 хувийн саналаар санал дэмжигдлээ. 

Улсын Их Хурлын Тамгын газрын хөрөнгө оруулалтын зардлын 50.0 сая төгрөгийг орон сууцны дэмжлэгт шилжүүлэх гэсэн Ж.Сүхбаатар гишүүн Төрийн байгуулалтын байнгын хорооны саналыг Төрийн байгуулалтын байнгын хороо, Төсвийн байнгын хороо дэмжсэн байна. Дэмжье. 
44 гишүүн санал хураалтад оролцож, 38 гишүүн зөвшөөрч, 86.4 хувийн саналаар санал дэмжигдлээ. 

Төслийн XVII.1.2.8 дахь заалтын "баг" гэснийг "цэцэрлэг" гэж өөрчлөх санал гаргасан юм байна. Д.Одбаяр гишүүн санал гаргасныг Нийгмийн бодлого, боловсрол, соёл, шинжлэх ухааны байнгын хороо болон Төсвийн байнгын хороо дэмжсэн байна. 
44 гишүүн санал хураалтад оролцож, 31 гишүүн зөвшөөрч, 70.5 хувийн саналаар санал дэмжигдлээ. 

Төслийн XYIII.2.9 дэх заалтыг хасч, төслийн XYIII.3.22 дахь заалтын Улаанбаатар хотын Баянгол дүүргийн "Хүүхдийн эмнэлгийн тоног төхөөрөмж 457.7 сая төгрөг" гэснийг "Хүүхдийн эмнэлгийн тоног төхөөрөмж, тоног төхөөрөмж суурилуулах ажилд 500.0 сая төгрөг" гэж өөрчлөх саналыг Х.Тэмүүжин гишүүн гаргасныг Төсөв, Нийгмийн бодлого, боловсрол, соёл, шинжлэх ухааны байнгын хороо дэмжсэн байна. Дэмжье. 

44 гишүүн санал хураалтад оролцож, 36 гишүүн зөвшөөрч, 81.8 хувийн саналаар энэ санал дэмжигдлээ. 
Долоо дахь санал явж байна. За Р.Гончигдорж.

Р.Гончигдорж: - Энэ Төсвийн байнгын хороон дээр би өөрөө орсон, саналаа гаргасан. Тэр дээр Архангай аймгийн Өндөр-Улаан сумын цэцэрлэгийн 100 орыг 150 ор болгож байгаатай холбогдуулж 175.0 сая төгрөгийг нэмэгдүүлэхийг 17.0 сая төгрөгөөр нэмэгдүүлсэн тийм алдаа байсан юм. Би үүнтэй адил санал учраас тэгж байгаа юм. Энд 200.0 сая төгрөг гэснийг 543.7 сая төгрөг болго гэсэн ийм санал хураалт явуулж байна. Яг үүнтэй адил санал хураалт явуулах ёстой байсан юм. Төсвийн байнгын хороо юу гэж хэлсэн бэ гэхээр энийг техникийн хувьд алдаа гарсан учраас засчихна гэсэн. Энийг одоо яг энэ хуралдаан дээр тодотгоод яг дараагийн хэлэлцүүлэг, эцсийн хэлэлцүүлэг дээр орж ирэх найруулга дотор тэр орж ирэх үү, орж ирнэ гэдэг баталгааг би сонсмоор байна. Баталгаа гаргахгүй бол Төсвийн байнгын хороо тэгж хэлээд миний саналыг санал хураалгахгүйгээр шийдэж болно гэсэн. Энийг тодруулъя. Энийг би Төсвийн байнгын хорооноосоо биш яг одоо техникийн хувьд нь засвар хийсэн тэр техникийн ажил дээр нь байгаа улсуудаас асууя. Тэрийг төлөөлөөд С.Баярцогт сайд хариулж болох юм. Хариулах юу байх вэ баталгаа болгож энэ дээр үгээ хэлэх шаардлагатай гэж бодож байна. 
Д.Дэмбэрэл: - Өндөр-Улаан чинь хэд дээр байна? 

Р.Гончигдорж: - Энд байхгүй. Энд санал хураахгүйгээр шийдэж болно гэсэн. Эцсийн хэлэлцүүлэг дээр энэ жагсаалт дотор нэмэгдсэн хэлбэрээр орж ирнэ гэдэг баталгааг энэ дээр сонсмоор байна. Тийм. 
Д.Дэмбэрэл: - Д.Хаянхярваа дарга. Саяныхыг юу гэж тайлбарлаж хариу өгөх гэж байгаа юм. 
Д.Хаянхярваа: - Р.Гончигдорж гишүүний асуултад хариулъя. Яг одоо надад дээр бол ерөөсөө тийм асуудал яригдаагүй шүү дээ. Тэгвэл Сангийн яамныхан хариул. Би санахгүй байх юм. 
Д.Дэмбэрэл: - Тэр хэн хариулах вэ? Тамгын газрын. Ё.Мөнхбаатар уу? За хэн хариулах гэж байна. Тэр гишүүний санал яасан юм. Өндөр-Улааны. Юу гэж үзсэн юм. 
С.Энхбаяр: - Тамгын газрын ажилтан С.Энхбаяр байна. Эдийн засгийн байнгын хороон дээр Р.Гончигдорж гишүүний саналаар санал хураагдаагүй. Тэгэхээр санал хураагдаагүй учир Төсвийн байнгын хороонд ирээгүй. Нэгтгэж ирээгүй. Төсвийн байнгын хороон дээр энэ асуудлаар санал хураагдаагүй. Тийм тул энэ саналын томъёоллын төсөлд тусгагдаагүй байгаа. 
Тэр Баян-Өндөрийн асуудлыг бол сайн тодорхой хэлж мэдэхгүй байна л даа. 

Д.Дэмбэрэл: - С.Баярцогт сайд. Тэр зохицуулалт хийх гэсэн юм уу, дотор нь. 

С.Баярцогт: - Энэ төсвийн нэгдүгээр хэлэлцүүлэг дээр Р.Гончигдорж гишүүн асуугаад Боловсролын сайд тэр дээр техникийн алдаа гарсан байна гээд тэрийг бол хэлсэн. Тэгээд энийг бол редакцийн явцад янзлая гэсэн ийм шийдвэр гарсан юм. Тэгээд Эдийн засгийн байнгын хороон дээр саналаа хэлсэн юм билээ. Би гуравдугаар хэлэлцүүлэг дээр энэ бол зохицуулж болно гэж ингэж бодож байна. Протоколд тэмдэглээд.
Д.Дэмбэрэл: - Байнгын хороо энийгээ тэгээд анхааралдаа авчихъя. Зохицуулж болно гэж Сангийн сайд хэлж байгаа юм байна. Тэр бараг редакциар зохицуулах ухааны юм яригдаад байсан юм байна шүү дээ. Тийм үү. Д.Хаянхярваа. Тэр гуравдугаар хэлэлцүүлгийн үед энийгээ анхаараад. Яаж шилжиж ирэх юм? Д.Хаянхярваа дарга. 
Д.Хаянхярваа: - Гуравдугаар хэлэлцүүлгийн үед одоо тэгээд редакциар залруулж болно гэж Боловсролын сайд хэлсэн бол бид нар үзээд энийг редакциар нь янзлахыг бодъё. 

Д.Дэмбэрэл: - Энд саналын томъёолол байхгүй. Гуравдугаар хэлэлцүүлгийн үед Өндөр-Улааны асуудлыг редакциар оруулах бололцоотой гэж үзлээ. 
Долоо дахь санал. "Ахуйн үйлчилгээний төвүүд байгуулах /Ховд/" гэсэн төслийн XXI.1.71 дэх заалтын "төсөвт өртөг 200.0 сая төгрөг" гэснийг "төсөвт өртөг 543.7 сая төгрөг" гэж өөрчлөх саналыг Р.Амаржаргал, С.Бямбацогт, бид гурав гаргасан байна. Байнгын хороо дэмжсэн байна. Дэмжье. 
46 гишүүн санал хураалтад оролцож, 35 гишүүн зөвшөөрч, 76.1 хувийн саналаар санал дэмжигдлээ. 
Төслийн XXI дүгээр бүлэгт дор дурдсан хөрөнгө оруулалтыг шилжүүлэх: 

 

1/ Ховд аймагт хадлангийн иж бүрдэл бүхий бага оврын трактор авахад 200.0 сая төгрөг;

2/ Ховд аймагт Монгол гэр хөтөлбөр хэрэгжүүлэхэд 250.0 сая төгрөг;

3/ Ховд аймгийн хүүхдийн цэцэрлэгүүдэд хүүхдийн тоглоом авахад 140.0 сая төгрөг;

4/ Ховд аймгийн сумдад чийрэгжүүлэлтийн спорт талбай байгуулахад 160.0 сая төгрөг;

5/ Ховд аймгийн сумдын 0.4 кВ-ын цахилгаан дамжуулах агаарын шугам, дэд станцын шинэчлэлд 210.0 сая төгрөг /Ховд, Үенч, Булган, Дөргөн, Манхан, Чандмань/;

6/ Ховд аймгийн хөгжлийн бэрхшээлтэй иргэдийн төвд 30.0 сая төгрөг гэж өөрчлөх саналыг Р.Амаржаргал, С.Бямбацогт, миний бие гаргасныг Төсвийн байнгын хороо дэмжсэн байна. 
С.Баярцогт сайд. 

С.Баярцогт: - Энэ нөгөө өөрчилж байгаа саналаа оруулчихаад, хасч байгаа саналаа энд дутуу орхисон байгаа. Энэ дээр нөгөө малын гаралтай бүтээгдэхүүний цэвэрлэх байгууламжаас 990.0 саяыг хасаад энэ санал орж байгаа. Ийм найруулгаар. 
Д.Дэмбэрэл: - Энэ санал төсөв дотроо шилжиж байгаа. Тэгэхдээ малын гаралтай цэвэрлэх байгууламжийг цаашдаа өнөө жилдээ хийх боломжгүй, мөнгө шилжиж байгаа юм байна гэж Сангийн сайд тодотгол хийлээ. Баярлалаа. Санал хураалт явуулъя. Дэмжье гэсэн санал хураалт явуулж байна. 
43 гишүүн санал хураалтад оролцож, 37 гишүүн зөвшөөрч, 86.0 хувийн саналаар санал дэмжигдлээ. 
Төслийн XV.2.26 дахь заалтыг дор дурдсанаар өөрчлөн найруулах;

 
1/ Ховд аймгийн Дулааны станц, дулааны шугам сүлжээний шинэчлэл, техник, эдийн засгийн үндэслэл, зураг төсөл боловсруулах, ажлыг эхлүүлэх  хөрөнгө оруулалтын төсөвт өртөг "5,500.0" гэснийг "14,000.0" гэж, 2011 оны тодотгосон дүн "1,650.0 сая" гэснийг "1,000.0 сая" гэж тус тус өөрчлөх;

2/ Ховд аймгийн Зэрэг-Дарви чиглэлийн 35 кВ-ын  цахилгаан дамжуулах агаарын шугамаас Цэцэг сум хүртэлх 56 км-ын цахилгаан дамжуулах агаарын шугам барих хөрөнгө оруулалтын төсөвт өртгийг "1,860.0 сая төгрөг",  2011 оны тодотгосон дүнг "650.0" сая төгрөг гэж өөрчлөх саналыг Р.Амаржаргал, С.Бямбацогт, за би гаргасныг Төсвийн байнгын хороо дэмжсэн байна. Дэмжье гэсэн санал хураалт явуулъя. 

45 гишүүн санал хураалтад оролцож, 31 гишүүн зөвшөөрч, 68.9 хувийн саналаар санал дэмжигдлээ. 

Арав дахь санал. Төслийн ХV.7.1.4-т заасан Эрдэс баялаг, эрчим хүчний сайдын багцын "Замын-Үүд дэх шингэн түлш шилжүүлэх ачих байгууламжийн өргөтгөл" гэсэн хөрөнгө оруулалтын зардлаас 350.0 сая төгрөгийг хасч, Говьсүмбэр аймгийн төсөвт шилжүүлэх саналыг Ж.Батсуурь гишүүн гаргасныг Байнгын хороо дэмжсэн байна. Дэмжье. 
45 гишүүн санал хураалтад оролцож, 31 гишүүн зөвшөөрч, 68.9 хувийн саналаар энэ санал дэмжигдлээ. 
Эрүүл мэндийн сайдын багц дахь Сонгинохайрхан дүүргийн эрүүл мэндийн салбарын их засвар, тоног төхөөрөмж, эд хогшил, үйлчилгээний 300.0 сая төгрөгөөс 150.0 сая төгрөгийг дор дурдсан зориулалтаар бусад сайдын багцад шилжүүлэх. 
- Сонгинохайрхан дүүргийн Хүүхдийн клиник сувилал №41 тоног төхөөрөмж, эд хогшил, тохижилтод 20.0 сая төгрөгийг шилжүүлэх; 

- Улсын Клиникийн 2 дугаар Нэгдсэн эмнэлгийн хүүхдийн тасгийн, тоног төхөөрөмж, тохижилтод 10.0 сая төгрөгийг шилжүүлэх; 

- Эх нялхсын Эрдэм шинжилгээний төвийн нярайн эмгэг судлалын тасгийн эд хогшил, тохижилтод 10.0 сая төгрөгийг шилжүүлэх;

- Олон улсын хүүхдийн Найрамдал төвийн халуун усны болон ариун цэврийн өрөөний их засварт 25.0 сая төгрөгийг шилжүүлэх; 

- Сонгинохайрхан дүүргийн боловсролын салбарын их засвар, тоног төхөөрөмж, эд хогшил, үйлчилгээний зардалд 50.0 сая төгрөгийг шилжүүлэх; 

- Сонгинохайрхан дүүргийн тохижилт, үйлчилгээний зардалд 35.0 сая төгрөгийг шилжүүлэх саналыг С.Оюун гишүүн гаргасныг Төсвийн байнгын хороо дэмжсэн байна. Дэмжье гэсэн санал хураалт явуулъя. 

46 гишүүн санал хураалтад оролцож, 34 гишүүн зөвшөөрч, 73.9 хувийн саналаар санал дэмжигдлээ. 
Арван хоёр дахь санал. Төслийн ХVI.2.1.3-д заасан "Хөвсгөл, Жанхай" гэснийг "Хөвсгөл Мэргэн" гэж өөрчлөх саналыг Л.Гүндалай гишүүн гаргасныг Төсвийн байнгын хороо дэмжсэн байна. Дэмжье. Нэр өөрчилж байгаа юм байна. 

46 гишүүн санал хураалтад оролцож, 30 гишүүн зөвшөөрч, 65.2 хувийн саналаар энэ санал дэмжигдлээ. 
Төслийн XIX.1.33 дахь заалтын "Ахмад настан, хөгжлийн бэрхшээлтэй иргэдийн сувилал, хүүхдийн зуслан" /Улаанбаатар, Чингэлтэй дүүрэг/ гэснийг "Чингэлтэй дүүргийн 10 хороодын хүүхдийн тоглоомын талбайн тохижуулалт, хүүхдийн тоглоом /Улаанбаатар, Чингэлтэй дүүрэг/" гэж өөрчлөх саналыг Даш.Зориг гишүүн гаргасныг Төсвийн байнгын хороо дэмжсэн байна. 

За Даш.Зоригт гишүүн. 

Даш.Зоригт: - Энэ 10 дугаар хороо биш 10-н хороо байгаа юм. 

Д.Дэмбэрэл: - Чингэлтэй дүүргийн 10-н хороодын хүүхдийн тоглоомын талбай гэж. Санал хураалт явуулъя гишүүд. 
46 гишүүн санал хураалтад оролцож, 26 гишүүн зөвшөөрч, 56.5 хувийн саналаар санал дэмжигдлээ. 

Төслийн XV.2.1 дэх заалтын "Өндөрхаан хотын дулааны станцын зураг төсөв, уурын зуухнуудыг дулаан дамжуулах төв болгох 356.0 сая төгрөг" гэснийг "Өндөрхаан хотын гудамжны гэрэлтүүлэг 356.0 сая төгрөг" гэж өөрчлөх санал Д.Арвин гишүүн гаргасныг Байнгын хороо дэмжсэн байна. Дэмжье. 
47 гишүүн санал хураалтад оролцож, 36 гишүүн зөвшөөрч, 76.6 хувийн саналаар санал дэмжигдлээ. 

Арван тав дахь санал явж байна гишүүд ээ. Төслийн XХI.1.1 дэх заалтын "Инженерийн хийцтэй худаг, уст цэг шинээр гаргах, цас борооны усыг тогтоож, хөв цөөрөм байгуулах, уст цэг тогтоох хайгуул хийх" гэсэн хөрөнгө оруулалтын 2011 онд санхүүжигдэх "4,500.0" сая төгрөгөөс "Монгол мал хөтөлбөрийн хүрээнд хэрэгжүүлэх сумдад шинээр байгуулагдаж байгаа мал эмнэлгийн автомашин, тоног төхөөрөмж" гэсэн арга хэмжээнд "3,150.0" сая төгрөгийг нь шилжүүлэн шинээр тусгах гэж Ц.Батбаяр гишүүн санал гаргасныг Төсвийн байнгын хороо дэмжсэн байна. 

За Су.Батболд.

Су.Батболд: - Би энийг гайхаад байх юм. 4 тэрбум 500 сая төгрөгийг уг нь худаг гарга, цас борооны усыг тогтоож хөв цөөрөм байгуул гээд төсөвт тусгасан юм шиг байна л даа. Тэгээд тухайн яам нь ажлаа хийгээгүй байхад нь тэрийг нь одоо хийх ёстой төсөвт тусгасан ажлаа хийгээгүй байхад нь өршөөгөөд тэр тоног төхөөрөмж авах арга хэмжээ рүү шилжүүлж байдаг нь ямар учиртай юм бэ? Хэрэв ийм хэмжээний мөнгийг өнөөдөр хөдөө уст цэг, инженерийн хийцтэй худаг, энэ хөв цөөрөм байгуулах чинь тулгамдсан асуудал мөн шүү дээ. Бүтэн жил хийгээгүй байж байгаад өвөл болсон хойно энийг чинь хийж чадаагүй, дараа нь бид тоног төхөөрөмж авна гээд худалдан авахад нь шилжүүлж байгаа нь хэр зэрэг хариуцлагатай явдал мөн юм бэ? Би энийг бүр гайхаад байх юм. Ийм их мөнгө илүү гараад байгаа бол яах гэж тусгадаг юм. Цаана чинь мөнгө хүрэлцэхгүй байгаа салбар зөндөө байна шүү дээ. Яагаад ажлаа хийгүй байж ингээд зүгээр нэг гишүүний саналаар энэ нь ингээд шилжээд явж байдаг юм бэ? Ийм хариуцлагагүй. Ийм юм нь төсвийн тодотголоор ороод яваад байдаг. Бид төсөв дээр хариуцлага тооцно гээд яриад байдаг. Яаж явж байгаа юм Засгийн ажил нь. Би ерөөсөө ойлгохгүй юм. 
Д.Дэмбэрэл: - Ц.Батбаяр гишүүн энэ саналаа тайлбарлая. 

Ц.Батбаяр: - Энийг чинь би өөрөө санал гаргасан учраас тайлбарлаж болно биз дээ. Уг нь энэ санал. Дотроо зохицуулалт хийж байгаа шүү дээ. Энэ жил хийж чадаагүй юм. Одоо 12 сар болчихлоо. Худаг ус гаргаж чадахгүй ээ. Тийм учраас бид Монгол мал хөтөлбөрийг баталсан шүү дээ. Тэгээд одоо тэр Монгол мал хөтөлбөр маань бүх сумдуудад мал эмнэлэг байгуулагдаж байгаа. Мал эмнэлгийн тэр юунд чинь зориулж гаргая гэдэг асуудлыг л одоо Төсвийн байнгын хороон дээр яригдаж байгаад яасан шүү дээ. Таны нөгөө 27 суманд чинь, мал эмнэлэгт чинь тэр машин өгөх гээд байгаа юм шүү дээ дарга аа. Тэрнээс биш Улаанбаатар хотод байхгүй. 
Д.Дэмбэрэл: - За Су.Батболд асуучих. 

Су.Батболд: - Үгүй үгүй Ц.Батбаяр гишүүн бид хоёр хоорондоо маргах зүйл биш л дээ. Харин Ц.Батбаяр гишүүнийг сайшааж байна. Хий дэмий мөнгө алга болох гэж байхад нь юм болгох гэж байгаа бол их сайн хэрэг. Гэхдээ 4 тэрбум 500 сая төгрөгийг худаг гарга гэж өгчихөөд байхад Засгийн газар ажлаа хийгээгүй байж байгаад оны эцэс болонгуут энүүгээр худалдан авалт хийнэ гээд шилжүүлж байдаг бол хэтэрхий хариуцлагагүй ажил байгаа байхгүй юу. Цаана чинь худаг хүсэж байгаа малчин, өчнөөн амьтан тэнд хатаж үхэх гэж байна шүү дээ. Гэтэл тэрийг нь хийхгүй байж байгаад сүүлд нь гэнэтхэн автомашин худалдаж авна гээд шилжүүлнэ гэдэг бол хариуцлагагүйн дээд мөн биз дээ. Зүгээр ингээд чимээгүй байж байтал ингээд хормой доогуур ийм юмнууд ингээд гүйгээд яваад байх юм. Сонин юм аа. Энэ бол бид хоёрт хамаатай асуудал биш л дээ. Би ийм их мөнгийг тэгээд юу ч хийлгүй энэ зунжингаа өнгөрөөсөнд бүр харамсаад, гайхаад барахгүй байна л даа. 
Д.Дэмбэрэл: - За Д.Балдан-Очир гишүүн тайлбарла. 

Д.Балдан-Очир: - За баярлалаа дарга аа. Ер нь зүгээр бас энэ худаг ус, уст цэг гаргах энэ ажиллагаа бол үнэхээр Монгол мал хөтөлбөрийн нэг чухал зорилт л доо. Гэтэл үнэхээр яг тэр Су.Батболд гишүүний хэлдэг шиг үнэхээр одоо энэ ажил өдийд их оройтчихсон. Үнэндээ энэ дээр бас ярих бол ярих асуудал байна л даа. Тэгэхдээ энэ Монгол мал хөтөлбөр нэгэнт хэрэгжээд явж байгаа. 329 суманд байгуулагдсан мал эмнэлэг, үржлийн тасгийн, 100 сумдад тэр давхар кабинтай аавын цээж өгчихсөн. Тэр нь одоо ингээд мал эмнэлгийнхээ үзлэг үйлчилгээгээ хийгээд сүрхий тойроод яваад байна. Тэгээд угаасаа энэ 329 сум бүгдээрээ бас нэг ийм хөл дүүжлэх унаатай байх ёстой юм л даа. Тэгэхээр зэрэг нэгэнт энэ хөрөнгө дайчлагдахгүй байдалд хүрсэн учраас одоо Су.Батболд гишүүн ээ, та энийг ойлгож өгөөчээ. 
Тэр худаг ус яагаад болохгүй байгаа асуудлыг жич яриач. Энэ машинжуулах асуудлыг Их Хурлын гишүүд маань дэмжээд энэ Монгол мал хөтөлбөрийг хэрэгжүүлж өгөөчээ гэж. Энэ бол одоо буцалтай биш дээ. Хайран боломж. Хөтөлбөр сайн явж байгаа гэж ойлгож байгаа. 
Д.Дэмбэрэл: - За саналаа хураая. Су.Батболд оо, энэ ойлгогдож байна л даа. Энд Засгийн газар энэ асуудлыг оруулж ирээгүй. Гишүүд санал гаргаад яриад байна шүү дээ. Наадах чинь одоо хийгдэх боломжгүй болчихож. Өөр газар шилжүүлчихье гээд. За Су.Батболд.
Су.Батболд: - Ер нь бид нар их мөнгөтэй болж байгаа юм байна. Үнэхээр энэ мөнгөө хийх газраа олж ядаж байх шиг байна. Бидний үед бол мөнгө хүрэлцдэггүй байсан. Их ажил хийх гээд. Одоо бол тавьсан мөнгөөр ажил хийж чадахаа больсон юм байна л даа. За яах вэ би энийг мал эмнэлгийн ажил үйлчилгээнд зарцуулахыг нь зөвшөөрч байна. Гэхдээ иймэрхүү байдлаар төсөвт тусгасан ажлаа хийхгүй, оны эцэс дээр ингээд худалдан авалт хийдэг байдал руу шилжүүлдэг юмыг болих хэрэгтэй шүү дээ. Засгийн газрын гишүүд ээ. С.Ламбаа сайд наашаа хараад байх хэрэг байхгүй. Таны салбар дээр аягүй бол ийм юм байж байгаа. Ер нь цаашдаа ийм юмаа болих хэрэгтэй шүү дээ. Арай хэтэрчээ. 
Д.Дэмбэрэл: - Бидний үед ийм их мөнгө байна аа байна. Одоо тэгээд зөв л хуваарилаад ашиглая даа. За санал хураалт. Байнгын хорооны саналыг дэмжье гэсэн санал хураалт явж байна. 
49 гишүүн санал хураалтад оролцож, 32 гишүүн зөвшөөрч, 65.3 хувийн саналаар санал дэмжигдлээ. 
Арван зургаа дахь санал. Төслийн XVI.3.1.53, XVI.3.1.56 дахь заалтад буй хөрөнгө оруулалтыг нэгтгэн, "Гэр хорооллыг орон сууцжуулах хөтөлбөр 550.0 сая төгрөг /Улаанбаатар, Баянзүрх дүүрэг/" гэж өөрчлөх саналыг Ц.Батбаяр гишүүн гаргасныг Байнгын хороо дэмжсэн байна. Дэмжье гэсэн санал хураалт явуулъя. 
50 гишүүн санал хураалтад оролцож, 37 гишүүн зөвшөөрч, 74.0 хувийн саналаар санал дэмжигдлээ. 

Арван долоо. Төслийн XVI.3.1.41 дэх заалтын Орхон аймгийн "Гэр хороолол болон гэрэлтүүлэг, гэмт хэргээс урьдчилан сэргийлэх хяналтын камержуулалт"-ын хөрөнгө оруулалтаас 750.0 сая төгрөгийг Орхон аймгийн хүүхэд залуучуудын кинотеатрын барилгын ажилд шилжүүлэх гэж Д.Дамба-Очир гишүүн санал гаргасныг Байнгын хороо дэмжсэн байна. 

За Э.Мөнх-Очир гишүүн. 
Э.Мөнх-Очир: - За баярлалаа. Би Д.Дамба-Очир гишүүнээс нэг юм асуух гэсэн юм. Энэ Д.Одхүү гишүүн ч бас байх шиг байна. Орхон аймгийн энэ камержуулах энэ тендер нь миний санаж байгаагаар зарлагдаад компани нь шалгарчихсан явж байгаа шүү дээ. Тэгээд яагаад энэ хөрөнгийг нь та хоёр аваад ондоо тийшээ хийгээд байгаа юм. Би ердөө ойлгохгүй байгаа юм. 
Д.Дэмбэрэл: - Э.Мөнх-Очир гишүүний асуултад Д.Одхүү. 
Д.Одхүү: - За Э.Мөнх-Очир гишүүнд баярлалаа. Санаа зовсонд. Тэр зөв. Цэвэр техникийн асуудал болсон юм. Энэ тендер нь зарлагдах гэсээр байтал хоёр ч удаа зарлагдаад буцсаар байгаад дөнгөж одоо ерөөсөө арван хэдхэн хоногийн өмнө, бараг 20-иод хоногийн өмнө дөнгөж гэрээ нь зурагдаж байгаа. Энэ ондоо амжихгүйгээр бас хураагдчихаж магадгүй гэсэн болгоомжлол салбарын яамнаас хэлсэн учраас энэ мөнгийг хасч байгаа юм биш 2012 оны, тэр 4 дүгээр санал хураалтаар 2012 онд 1 тэрбум 50 сая төгрөг нь шилжих маягаар явж байгаа юм. Өөрөөр хэлбэл он дамжаад ажил хийгдэнэ гэсэн үг. Тэгээд өөрчлөлт нь 2011-2012 онд гэсэн ийм байдлаар дэмжигдэж санал ирсэн учраас энэ ажил маань он дамжигдаад хийгдэнэ. Тийм учраас санаа зовох зүйл байхгүй. 
Хамгийн гол нь ийм байгаа шүү дээ. Э.Мөнх-Очир гишүүн ээ, хийж байгаа ажлыг нь бид нар хуулийн дагуу, яг үнэхээр бодит байдал дээр нь үнэлэх ёстой шүү дээ. Одоо дөнгөж 10 сарын дундуур гэрээ нь хийгдэж байгаа юм чинь он дуустал амжихгүй байх гэдэг үүднээс бид ажлыг нь сайжруулахын тулд ингээд салбарын яамных нь нөхдүүд тэр юу яасан компанитай ярьж зөвшилцөөд энийг он дамжуулаад хийчихье гэдгийг нь дэмжсэн юм. Энэ бол ийм байгаа. 
Харин зүгээр тэмдэглүүлэх гэсэн зүйл энэ дотор хэлэхэд протоколд, одоо энэ санал хураалт дэмжигдэхэд нэг аюул байна. Тэр 750.0 сая төгрөгийг тэгж татаж шилжүүлж болох билүү, үгүй билүү тэрийг Д.Дамба-Очир гишүүн тайлбарла. 
Д.Дэмбэрэл: - Яалаа гэнэ ээ. Одоо энэ саналыг хураахаар ямар аюул гарах гэж байна гэнэ ээ? 
Д.Одхүү: - Аюул ч юу байх вэ дээ Сангийн сайд л өөрөө тайлбарлах байх л даа. 750.0 сая төгрөгийг шилжүүлэх гэдэг юм байж болох юм уу, үгүй юм уу би тэрийг мэдэхгүй байна. 
Д.Дэмбэрэл: - Энэ хүүхдийн кинотеатрын барилга чинь өнөө жил ашиглалтад орох гээд мөнгө нь дутаад шилжиж байгаа юм байгаа биз дээ. Сангийн сайд энийг хариулаад орхи. Энэ 2012 оны төсөв рүү биш өнөө жил хүүхдийн барилга шилжиж байна гэж ойлгож байна шүү дээ. Төсөв дотроо. С.Баярцогт сайд. 
С.Баярцогт: - Энэ 2011 оны хөрөнгө оруулалтад тавьсан зүйл нь энэ ондоо багтаж санхүүжихгүй бололцоогүй байгаа учраас явж байсан зүйл дээр шилжүүлж тавьж байгаа ийм л зүйл байгаа гэдгийг хэлэх гэсэн юм. 

Д.Дэмбэрэл: - За санал хураалт явуулъя. Байнгын хорооны саналыг дэмжье гэсэн санал хураалт явж байна. 

48 гишүүн санал хураалтад оролцож, 29 гишүүн зөвшөөрч, 60.4 хувийн саналаар санал дэмжигдлээ. 
Арван найм дахь санал. Төслийн X.1.1.8, XIII.1.1.2 дахь заалтуудыг дор дурдсанаар өөрчлөх: 

 

1/ Төслийн XIII.1.1.2 дахь заалтын хөрөнгө оруулалтын 60.0 сая төгрөгөөс Булган аймгийн Хөдөө, аж ахуйн их сургуулийн харьяа Мэргэжлийн сургалт үйлдвэрлэлийн төвийн багш нарын орон сууцыг гүйцээн барихад 10.0 сая төгрөгийг шилжүүлэх;
2/ Үлдэгдэл 50.0 сая төгрөгийг төслийн X.1.1.8 дахь заалтын "Цагаан суварга" шинэчлэл, тохижилтын хөрөнгө оруулалтад шилжүүлэх саналыг Э.Мөнх-Очир гишүүн гаргаж Төсвийн байнгын хороо дэмжсэн байна. Дэмжье гэсэн санал хураалт явуулъя. 
48 гишүүн санал хураалтад оролцож, 35 гишүүн зөвшөөрч, 72.9 хувийн саналаар энэ санал дэмжигдлээ. 
Арван ес дэх санал. Төслийн XV.5.1 дэх заалтын "Тайширын усан цахилгаан станцын ажиллагсдын орон сууц, конторын барилга, халаалтын зуухны хамт" гэснийг "Тайширын усан цахилгаан станцын ажиллагсдын орон сууц, конторын барилга, халаалтын зуухны хамт /Говь-Алтай, Есөнбулаг/" гэж өөрчлөх гэж байна. Ж.Энхбаяр гишүүн санал гаргаж, Төсвийн байнгын хороо дэмжсэн байна. 
48 гишүүн санал хураалтад оролцож, 32 гишүүн зөвшөөрч, 66.7 хувийн саналаар санал дэмжигдлээ. 

Хорь дахь санал. Төслийн XVIII.1.82 дахь заалтыг дор дурдсанаар өөрчлөн найруулах. 
- Алслагдсан гэр хорооллын ахмад болон суурь өвчтэй хүүхэд, эмэгтэйчүүдэд зориулсан сэргээн засах клиник сувилал байгуулах, сувилалд зориулан газар худалдан авах гэж өөрчлөх саналыг Л.Гантөмөр гишүүн санал гаргаж, Төсвийн байнгын хороо дэмжсэн байна. 
48 гишүүн санал хураалтад оролцож, 34 гишүүн зөвшөөрч, 70.8 хувийн саналаар энэ санал дэмжигдлээ. 

Хорин нэг. Төслийн XXI.1.70 дахь заалтыг "Хүнсний ногоо боловсруулах, савлах, эцсийн бүтээгдэхүүн үйлдвэрлэх зориулалтаар зээл олгох" гэж өөрчилж, Хүнс, хөдөө аж ахуй, хөнгөн үйлдвэрийн сайдын урсгал зардалд 490.0 сая төгрөгийг шилжүүлэх. За би болон Р.Амаржаргал, С.Бямбацогт гишүүд гаргасныг Байнгын хороо дэмжсэн байна. Дэмжье. 
48 гишүүн санал хураалтад оролцож, 38 гишүүн зөвшөөрч, 79.2 хувийн саналаар энэ санал дэмжигдлээ. 

Хорин хоёр дахь санал. Улсын Клиникийн төв эмнэлэгт элэг шилжүүлэн суулгах үндэсний багт "600.0" сая төгрөгөөр тоног төхөөрөмжийн зардлыг нэмэгдүүлэх саналыг Д.Арвин, С.Оюун гишүүн гаргасан байна. 
За санал хураалт явуулчихъя. Д.Хаянхярваа. 
Д.Хаянхярваа: - Энэ ингэсэн юм билээ. Яг энэ Төсвийн байнгын хороон дээр ярьж байгаад 600.0 сая төгрөгийг Улсын клиникийн төв эмнэлэгт нэмэгдүүлнэ гэснийг хуваарилах гээд бичсэн байна гээд. Тэгэхээр одоо бол тоног төхөөрөмжийн худалдан авах зардлыг нэмэгдүүлэх гэж бичих гэж бичих ёстой юм. Хуваарилах биш. Томъёоллоо буруу бичсэн байгаа юм.
Д.Дэмбэрэл: - Дэмжье гэсэн санал хураалт явж байна. 

48 гишүүн санал хураалтад оролцож, 40 гишүүн зөвшөөрч, 83.3 хувийн саналаар санал дэмжигдлээ. 
Хорин гурав дахь санал. Төслийн XVI.1.5.10 дахь заалтын "Сэлэнгэ мөрний Сацын булангийн хөвдөг гүүр " гэснийг "Төмөр бетон" гэж, төслийн эхлэх, дуусах хугацааг "2011-2013" гэж, төсөвт өртгийг "3,351.7 сая төгрөг" гэж тус тус өөрчлөх санал Ц.Даваасүрэн, Ц.Сэдванчиг гишүүд гаргасныг Байнгын хороо дэмжсэн байна. 

47 гишүүн санал хураалтад оролцож, 37 гишүүн зөвшөөрч, 78.7 хувийн саналаар санал дэмжигдлээ. 

Хорин дөрөв дэх санал. "Лондон 2012" Олимпийн эрх олгох тэмцээн 2012 оны 1-р сарын 11-22-ны өдрүүдэд Дохад зохиогдох Азийн аварга шалгаруулах тэмцээнд оролцох баг тамирчдын зардалд "50.0" сая төгрөгийг Эрүүл мэндийн сайдын харъяа Монголын биеийн тамир, спортын хорооны олон улсын тэмцээн зохион байгуулахад төвлөрсөн зардлаас шилжүүлэх саналыг Э.Мөнх-Очир гишүүн гаргасныг Байнгын хороо дэмжсэн байна. 

С.Ламбаа сайд. 

С.Ламбаа: - Энэ жаахан хариуцлагатай юм хийх хэрэгтэй л дээ. Эрүүл мэндийн сайдын харъяа Монголын биеийн тамир, спортын хороо гэж ерөөсөө Монголд ийм юм байхгүй. Тийм байгууллага ч байхгүй. 
Тэгээд тийм учраас би ингэж байна л даа Д.Дэмбэрэл дарга аа, 24, 25 хоёр чинь одоо ийм юм шүү дээ. Буудлагын спортын тэмцээн явуулахад 150.0 сая төгрөг миний багц дээр байгаа юм. Тэр 150.0 сая төгрөгийнхөө 50.0 саяыг нь тэр Дохагийн тэмцээнд, 100.0 саяыг нь тэр олимпийн төв цогцолборын зураг төсөл хийхэд 100.0 саяыг нь ингэж хувааж зарцуулъя гэсэн санал оруулсан юм билээ. Би тэрийг нь зөвшөөрсөн шүү дээ. Тэгсэн шал өөр утгаар ороод ирсэн байх юм. Юу яасан Монголын биеийн тамир, спортын хорооны зардлаар шилжүүлэх гэж. Тийм юм байхгүй шүү дээ. Зүгээр 150-ийг 100-г тэрэнд, 50 тэрэнд гээд 24, 25-ыг түрүүчийн энэ гишүүдийн энэ хураалгаад шилжүүлэг, шилжүүлэх гэдэг рүү л болгоод өөрчлөөд хураагаад өгчихөөчээ гэж санал хэлж байна. Болно биз. 

Д.Дэмбэрэл: - Тэр 24, 25 хоёрыг Дохад 50.0 сая, Кувейтэд 100.0 сая гэдгээр нь энэ сайдын багцыг хоёр хувааж найруулж оруулж ирнэ гээд 24, 25-ыг хураачихъя. 

48 гишүүн санал хураалтад оролцож, 34 гишүүн зөвшөөрч 70.8 хувийн саналаар 150.0 саяын багцыг хоёр хуваалаа. 

Урсгал зардал нэмэгдүүлэх. Төсвийн байнгын хорооны дэмжсэн саналууд байна. 

Монгол Улс Ардчилсан орнуудын хамтын нийгэмлэгийг даргалах болсонтой холбогдуулан үйл ажиллагаа явуулах зардалд "177.0" сая төгрөг нэмж тусгах саналыг Р.Амаржаргал, Д.Оюунхорол гишүүд гаргасныг Төсвийн байнгын хороо дэмжсэн байна. С.Оюун гишүүн байна. Уучлаарай. Дэмжье. 

48 гишүүн санал хураалтад оролцож, 32 гишүүн зөвшөөрч, 66.7 хувийн саналаар санал дэмжигдлээ. 

Хөрөнгө оруулалтын зардал нэмэгдүүлэх санал. 
2012 оны төсвийн төслийн XXI.1.1.1-д туссан "Сургуулийн барилга, 640 суудал, /Завхан Тосонцэнгэл/ 1.2 тэрбум төгрөг" гэсэн хөрөнгө оруулалтын 800.0 сая төгрөгийг нь 2011 оны төсвийн тодотголын төсөлд тусгах. Д.Балдан-Очир, Д.Оюунхорол, Ш.Сайхансамбуу. Төсвийн байнгын хороо дэмжсэн байна. Дэмжье. 
48 гишүүн санал хураалтад оролцож, 33 гишүүн зөвшөөрч, 68.8 хувийн саналаар санал дэмжигдлээ. 
Байнгын хороодын дэмжээгүй саналууд байна. Төслийн XVI.1.5.12 дахь заалтын "Хөвсгөл аймгийн Хогоргын голын гүүр" гэснийг "Улаан-Уул сумын төвийн дулааны уурын зуух, нэгдсэн халаалт" гэж өөрчлөх саналыг Л.Гүндалай гишүүн гаргасныг Төсвийн байнгын хороо дэмжээгүй байна. Эдийн засгийн байнгын хороо дэмжсэн байна. Дэмжигдээгүй саналууд учраас дэмжих боломжгүй гэсэн санал хураалт явуулж байна. 
50 гишүүн санал хураалтад оролцож, 35 гишүүн зөвшөөрч, 70.0 хувийн саналаар энэ саналыг дэмжих боломжгүй гэж үзлээ. 

Төслийн Хүнс, хөдөө аж ахуй, хөнгөн үйлдвэрийн сайдын багцаас дор дурдсан хөрөнгө оруулалтыг хасч, жижиг дунд үйлдвэрлэлийг дэмжин хөгжүүлэхэд зээл олгох гэж өөрчлөн, урсгал зардал руу нь шилжүүлэх. 

- Жижиг дунд үйлдвэрлэлийг дэмжин хөгжүүлэхэд 800.0 сая төгрөг /УБ, Хан-Уул дүүрэг/;

- Жижиг дунд үйлдвэрлэлийг дэмжин хөгжүүлэхэд 150.0 сая төгрөг, /УБ, Багануур дүүрэг/;

- Жижиг дунд үйлдвэрлэлийг дэмжин хөгжүүлэхэд 50.0 сая төгрөг, /УБ, Багахангай дүүрэг/. Д.Загджав гишүүн санал гаргасныг Төсвийн байнгын хороо дэмжээгүй байна. 

За Д.Хаянхярваа дарга. 

Д.Хаянхярваа: - Энэ дээр гишүүдийг анхаарч өгөхийг хүсэж байгаа юм. Энэ Д.Загджав гишүүний оруулж ирсэн томъёоллыг нь буруу бичиж оруулж ирээд, тэгээд ингээд дэмжигдээгүй явчихсан юм. Уг нь бол тэр 21 дүгээр заалттай яг адилхан юм л даа. Тэгэхээр энэний томъёоллыг нь зөв болгож бичихэд жижиг дунд үйлдвэрлэлийг дэмжин хөгжүүлэхэд гээд гурван газар дээр нь зориулалтаар зээл олгох гээд, тэгээд хүнс, хөдөө аж ахуй, хөнгөн үйлдвэрийн сайдын зардал руу шилжүүлнэ гэсэн ийм томъёоллоор санал хураалгаад уг нь явах ёстой байсан. Буруу томъёоллоор санал хураалгаад ингээд уначихсан юм. Тэгэхээр гишүүд ээ энийг томъёоллыг засаад биччих учраас энийг одоо дэмжиж өгөөчээ. Өөрөөр хэлэх юм бол энийг босгож өгөөчээ гэсэн санаа л даа. 
Д.Дэмбэрэл: - Тэр урсгал зардалд биш ээ, хөрөнгө оруулалт гэдэг утгаараа л явна гэдгээрээ. Тийм үү. За гишүүд ээ, энийг нь анхаарчихъя. Яагаад гэвэл энэ нь нөгөө ерөнхий зарчимдаа нийцэж байгаа боловч урсгал зардал буруу шилжүүлнэ гэсэн байна. Энийг би Байнгын хорооны саналаар боломжгүй гэе. Байнгын хорооны  дарга бол энийг боломжтой гэж байгаа юм байна шүү. За санал хураалт явуулж байна. Боломжгүй гэдгээр санал хурааж байна. Байнгын хороо энэ боломжтой санал, буруу хураагдаж гэж байна. 
48 гишүүн санал хураалтад оролцож, 11 зөвшөөрч, 37 гишүүн энийг боломжтой гэж үзэж байгаа юм байна. 77.1 хувийн саналаар энэ санал орж байна. 
Чуулганы үйл ажиллагаатай Олон улсын харилцааны ангийн сурагчид энэ олон улсын улс судлалын дээд сургуулийн оюутнууд юм байна. Мөн багш нар оролцож байна. Чуулганы ажиллагаатай танилцаж байна. Багш сурагчдад сурлага хөдөлмөрийн өндөр амжилтыг хүсэн ерөөе. 
Төслийн X.1.3.7, XXI.1.24 дэх заалтыг Булган аймгийн Анхдагчдын ордны барилга, интерьер, гадна, дотно тохижилтын ажлын гүйцэтгэлд 190.0 сая төгрөг гэж нэгтгэн өөрчлөх. Ц.Цэнгэл гишүүн санал гаргасныг Байнгын хороо дэмжсэн байна. Яах гэж байна. Тайлбар байхгүй бол дэмжье гэсэн санал. Санал хураалт явж байна гишүүд ээ.

49 гишүүн санал хураалтад оролцож, 22 гишүүн зөвшөөрч, 27 татгалзсан байна. Энэ санал байна шүү дээ, боломжгүй гэсэн санал хураасан шүү дээ. Гишүүд энийг хассан байна даа. Тийм. Нэг үгээр хэлбэл энэ санал орохгүй байна. За уучлаарай. 55.1 хувийн саналаар энэ санал орж байна. 
Төслийн ХVI.1.2.6-д байгаа хөрөнгөөс 2,500.0 сая төгрөгийг Баг суурин газруудыг холбоо, нарны эх үүсвэрээр хангах төсөл, арга хэмжээнд зарцуулан, үлдэгдэл хөрөнгийг дараа оны төсөвт шилжүүлэх. Х.Баделхан, Х.Жекей, А.Тлейхан гишүүдийн гаргасан саналыг Байнгын хороо дэмжээгүй байна. Энэ 2.5. Энэ дэмжих боломжгүй гэсэн санал хураалт явж байна. 

48 гишүүн санал хураалтад оролцож, 29 гишүүн зөвшөөрч, 60.4 хувийн саналаар дэмжих боломжгүй гэлээ. 

Тав дахь санал. 2011-2012 онд Багуудыг дэмжих хөтөлбөрийг санхүүжүүлэхэд 2.0 тэрбум төгрөг төлөвлөгдсөний 100.0 сая төгрөгийг 2011 оны төсвийн тодотголд тусгах. Нэмж тусгах гэсэн юм болов уу даа. Тусгах. Х.Баделхан, Х.Жекей, А.Тлейхан гишүүдийн гаргасан саналыг Байнгын хороо дэмжих боломжгүй гэсэн байна. Боломжгүй гэсэн санал хураалт явж байна. 
49 гишүүн санал хураалтад оролцож, 34 гишүүн зөвшөөрч, 69.4 хувийн саналаар боломжгүй гэж гишүүд үзлээ. 

Аймгийн төвийн дулааны хангамж гидравник тооцоо /2030 оны түвшинд/ зураг төслийн санхүүжилтийг 60.0 сая төгрөгөөр нэмж тусгах. Ц.Дашдорж Төсвийн байнгын хороон дээр санал гаргасныг Байнгын хороо дэмжээгүй байна. Боломжгүй. 
48 гишүүн санал хураалтад оролцож, 34 гишүүн зөвшөөрч, 70.8 хувийн саналаар энэ санал дэмжигдэх боломжгүй гэж үзлээ. 

Эрээн нуурыг сэргээх зорилгоор Завхан голын гольдролын 3 километр орчим газрыг сэргээн засахад 60.0 сая төгрөгийг нэмж тусгах гэсэн саналыг Ж.Энхбаяр гишүүн гаргасныг Төсвийн байнгын хороо дэмжээгүй байна. Байгаль орчин, хүнс, хөдөө аж ахуйн байнгын хороо дэмжиж байсан юм байна. Боломжгүй гэсэн санал хураалт явж байна. 
48 гишүүн санал хураалтад оролцож, 35 гишүүн зөвшөөрч, 72.9 хувийн саналаар энэ санал дэмжих боломжгүй гэж үзлээ. 
Даланзадгадын дулааны цахилгаан станцын үйл ажиллагааг сайжруулах зорилгоор төслийн XV.2.4 дэх заалтын "428.0" сая төгрөг гэснийг "928.0" сая төгрөг гэж өөрчлөх саналыг Ц.Баярсайхан гишүүн гаргасныг Төсвийн байнгын хороо дэмжээгүй байна. Эдийн засгийн байнгын хороо дэмжсэн байна. 
За Ц.Баярсайхан. 

Ц.Баярсайхан: - 2010 оны төсөв дээр миний бие аймгийн төвийн Даланзадгад хотод 175 хүүхдийн цэцэрлэг барихаар 850 сая төгрөг, Номгон сумын дотуур байрны засварт 115, Хүрмэн сумын ахмадын байр 35 сая төгрөг. Нийлбэрийг нь та бүхэн бүгдээрээ мэдэж байгаа. Сая төсвийн тодотголоор 850.0 сая төгрөгийн ажил хийхгүй гээд 500-аар хасаад 350 болгоод ороод ирсэн. Тийм учраас Даланзадгадын дулааны станцын талаар бид төсвийн тодотгол хэлэлцэх үед зайлшгүй анхаарах ёстой, энэ дээр мөнгө төгрөг нэмээчээ гэсэн. Энэ дээр нэмэгдүүлж өгсөнгүй. Тийм учраас тэр цэцэрлэгийн барилгын 500.0 сая төгрөгийг энэ Даланзадгадын дулааны станцын засвар үйлчилгээнд одоо зарцуулъя гэж. Түрүүчийн дэмжигдсэн саналуудтай агаар нэг ийм санал байгаа юм. Тэгээд та бүхэн кноптоо үл хүрч дэмжиж өгөөчээ гэж хүсэж байна. 
Д.Дэмбэрэл: - 500 саяараа дэмжээд өг гэж байна уу. Би тэгж ойлголоо. Цэцэрлэгийн 500 сая тэнд үлдэж байгаа юм. Тэрийг нь. Яалаа гэнэ ээ. С.Баярцогт сайд. 
С.Баярцогт: - Саяны тэр цэцэрлэгийн мөнгө чинь 2012 он руу ороод санхүүжинэ шүү дээ. Тэрнээс бол тийм асуудал байхгүй. Энэ дэмжигдээгүй санал.
Д.Дэмбэрэл: - Тэгээд хооронд нь гүйлгээд тэр төсөвт, 2011 оны төсөвт 500.0 саяа цэцэрлэгийн мөнгөнөөсөө би шилжүүлж Даланзадгадад шилжүүлье гэж байна шүү дээ. Байнгын хорооны зарчимтай нийцэж л байна шүү дээ. Юу нь нийцэхгүй байна гэнэ ээ. 
С.Баярцогт: - Тэгэх юм бол ингээд..

Д.Дэмбэрэл: - Тэгэхдээ эх үүсвэргүй болоод байна уу энэ чинь. Би бол ингэж ойлголоо л доо. 928-аар нэмэгдүүлэх биш 500 саяар нэмэгдүүлээд л санал хураачих юм байна гэж ойлголоо шүү дээ. 
Тэгээд дэмжиж байгаа юм уу. Тэгээд ямар тайлбар хэн хэлээд байгаа юм бэ? За дэмжих боломжгүй гэсэн санал хураалт явж байна. Байнгын хорооны санал, дэмжих боломжгүй гэж явж байна. 

58.7 хувийн саналаар энийг дэмжих боломжтой гэж үзлээ. 

Харин эвдрээд байна шүү дээ. Төсвийн байнгын хороо дэмжих боломжгүй гэхээр гишүүд боломжтой гэж үзлээ. Би С.Баярцогт сайдыг боломжтой. Ингээд саналаа хураалгачихъя гэж ойлгосон. 
Монгол мэргэшсэн нягтлан бодогчдын институтийн мэргэшсэн нягтлан бодогч нар Улсын Их Хурлын чуулганы үйл ажиллагаатай танилцаж байна. Манай мэргэшсэн нягтлангуудад ажлын амжилт хүсье. Төсвийн мөнгийг сайхан хянаж, зөв сайхан баланс гаргаж, тайлагнаж, мөнгө сайн хэмнэж байгаарай. 

Дараачийн асуудал. Улсын Их Хурлын 2009 оны 27 дугаар тогтоолыг хэрэгжүүлэх зорилгоор 2008 онд Эрчим хүчний салбарт хийж хэрэгжүүлсэн хөрөнгө оруулалт, төсөл, арга хэмжээний үнийн өсөлтөөр нэмэгдсэн зардалд 3.3 тэрбум төгрөгийг нэмж тусгах. Ц.Цэнгэл гишүүний санал байна. Эдийн засгийн байнгын хороо дэмжээд, Төсвийн байнгын хороо дэмжсэнгүй. Дэмжих боломжгүй гэсэн. За Ц.Цэнгэл. Энэ 2012 оноороо хийх ёстой юм гэж Сангийн сайд тайлбарлаад байна. 

Ц.Цэнгэл: - Тэгэхээр энэ юу л даа. 2008 оныг бол бид нар мэднэ шүү дээ. Энэ үед 30 гаруй компани, А.Тлейхан бид нар эрчим хүчний улсууд энэ зөрүү гээд ийм хэлээд байгаа. Бид зам тээвэр дээр болохоор 10.0 тэрбум төгрөгийн зөрүү гаргаад өгчихсөн. Эрчим хүч дээр энэ 3.3-ыг яахаараа ингэдэг юм энэ чинь, Ардчилсан намын сайдтай болохоор өгчихөөд, манай намын сайдтай болохоор өгдөггүй юм уу гээд бүр тийм яриа гараад байгаа юм. Энийг 2012 ондоо тусгахгүй бол бас л хоёр салбарыг хоёр өөрөөр авч үзсэн болох юм шиг байна шүү гэдгийг эрхэм гишүүнд хэлье. Уг нь энэ дээр болж өгвөл тусгаад өгвөл боломж байна уу гэж хэлмээр байгаа юм. Мэдэхгүй 30, 40 компани л байх шиг байгаа юм. Тэрийг нь сайн мэдэхгүй. 34 компани билүү, 38 компани байсан. 
Д.Дэмбэрэл: - За санал хураах уу? Байнгын хороо дэмжээгүй байна. Дэмжих боломжгүй гэсэн санал хураалт явж байна. 
46 гишүүн санал хураалтад оролцож, 33 гишүүн зөвшөөрч, 71.4 хувийн саналаар дэмжих боломжгүй гэж үзлээ. 
Булган аймгийн Баяннуур, Баян-Агт, Дашинчилэн, Рашаант, Хялганат, Хутаг-Өндөр, Тэшиг, Орхон, Бугат сумдын усалгаатай газар тариалан, жимс жимсгэнэ, туслах аж ахуйг санхүүжүүлэхэд 110.0 сая төгрөг нэмж тусгах саналыг Ц.Цэнгэл гишүүн гаргасныг Байнгын хороо төсвийг нь дэмжээгүй байна. Эдийн засгийн байнгын хороо дэмжиж байсан байна. Дэмжих боломжгүй гэсэн санал хураалтыг. 
46 гишүүн санал хураалтад оролцож, 34 гишүүн зөвшөөрч, 73.9 хувийн саналаар саналыг дэмжих боломжгүй гэж үзлээ. 

Дараачийн санал. Улаанбаатар хотын авто зам, дэд бүтэц, сургууль, цэцэрлэгийн барилгын ажилд зориулж Нийслэлийн төсөвт 60.0 тэрбум төгрөг нэмж тусгах саналыг З.Алтай, Б.Батбаяр, С.Баяр, Л.Гантөмөр, Д.Ганхуяг, С.Оюун, Д.Тэрбишдагва, Д.Энхбат нар гаргаж Төсвийн байнгын хороо дэмжээгүй байна. Эдийн засгийн байнгын хороо дэмжсэн юм байна. 
Энд тэмдэглэснээр С.Оюун гишүүн ярь. 
С.Оюун: - Д.Ганхуяг бас ярина. Ер нь бол нийт хөрөнгө оруулалтын 70.0-аад орчим хувь нь орон нутагт, 30.0 орчим хувь нь хотод гэж байгаа. Гэтэл хүн амын бараг 50.0 хувь нь Улаанбаатарт байдаг. Статистикийн газрын мэдээлэл өгснөөр өнгөрсөн 3-хан жилийн хугацаанд 130 мянган иргэн Улаанбаатар хот руу шилжиж суурьшсан гэж байгаа. 130 мянгыг сумдаар тооцох юм бол бараг 70, 80 сумтай тэнцэх хүн ам Улаанбаатар хот руу 3-хан жилд шилжиж ирсэн байгаа  юм. Маш олон асуудлууд байна. Бүр цэцэрлэг байхгүй хороодууд, алслагдсан Улаанбаатарын захын хорооллуудад цэцэрлэг байхгүй хороодууд хүртэл байна шүү дээ. Зам байхгүй байна. Тэгэхээр энэ мөнгийг дэмжиж өгөөчээ. Энэ бол үнэхээрийн чухал. Монгол Улсын нийт хүн амын 50.0 хувь нь амьдарч байгаа энэ хүмүүстэй холбоотой, амьдралынх нь асуудал шүү. Дэд бүтэц байхгүй байна. Зам байхгүй байна. Сургууль цэцэрлэг байхгүй байна. Тэгэхээр энэ дээр дэмжихгүй бол одоо Улаанбаатарт бухимдал маш их байна шүү дээ. Түгжрэлээс авахуулаад. 
Тэгэхээр 20 гишүүн, Улаанбаатар хотын 20 гишүүн гарын үсэг зураад, З.Алтай гишүүн бас санаачлаад Төсвийн байнгын хорооны даргад бас бичиг хүргүүлсэн байгаа. Энэ асуудлыг дэмжиж өгөөч гээд. Тэгээд дэмжиж өгөөчээ гэж хүсмээр байна даа. Дэмжинэ гэдэг нь “no”-гоо дарна гэсэн үг шүү. 

Д.Дэмбэрэл: - Цөөнх болоод тэмдэглүүлсэн хүмүүс нь яриг л дээ. Д.Ганхуяг гишүүн тэмдэглүүлсэн байна. Ц.Батбаяр гишүүн. Д.Ганхуяг гишүүн. 
Д.Ганхуяг: - Баярлалаа. Эрхэм гишүүд ээ, нэг ийм л юм болчихоод байна л даа. Сүүлийн 4 жил гаруйхны хугацаанд нийслэлд хотод 100-гаад мянган иргэд, 130 орчим мянган иргэн шилжиж иржээ. 10 гаруй жилийн хугацаанд хөрөнгө оруулалтын төсвийн 70-аас 80 хувь нь хөдөө тийшээ явж иржээ. Тэгээд одоо хотод юу болж байна вэ гэхээр сургуулийн өмнөх цэцэрлэгийн насны хүүхдүүдийн 30-аас 40-хөн хувь нь цэцэрлэгт явдаг. За жишээлбэл Баянзүрх дүүрэг дээр гэхэд Ерөнхий боловсролын бүх сургуулиуд 3-аас 4 ээлж хичээллэдэг. Нэг ширээн дээрээ 3-аас 4 хүүхэд суудаг. Маш хүнд байдалтай байна. 
Нөгөө талаас бид бүхэн бүгдээрээ Улаанбаатар хотод оршин сууж байгаа. Зүүн дөрвөн замаас баруун дөрвөн замын хооронд ажилд ирэх, ажлаас явах энэ оргил ачааллын үед 4 цаг явж байна л даа. 3 км хүрэхгүй газар. Энэ бол ерөнхийдөө хотын иргэдийн бүтээмж бол 25.0 хувиар буурч байна гэсэн ийм тооцоо байдаг юм билээ. Тийм учраас энэ нэг нийслэлийн хөрөнгө оруулалттай холбоотой энэ арга хэмжээг шийдэж өгөөчээ гээд. Асар их бухимдал, хямрал ийм байдалтай байна. Тэгээд эцсийн эцэст нийслэлд сууж байгаа иргэд нь, энэ 21 дүгээр зуунд энэ баян Монгол Улсын үнэхээр бас төрөөс бий болох ёстой, аюулгүй орчинд амьдрах энэ бүх юм нь бүрдүүлж чадаагүй ийм байдалтай байгаад байна. 
Тэгээд ер нь бол төсвийн тодотголыг харж байхад төсвийн урсгал зардал нэмэгдэл 70-аад тэрбум төгрөгөөр нэмэгдсэн. Мөн төсвийн байгууллагууд, төрийн байгууллагууд болгон контортой болж байгаа гээд үрэлгэн зардлууд асар их байгаа. Тийм учраас энэ нийслэлд тулгамдсан энэ асуудлыг шийдэхэд нийт төсвийн тодотголоор орж ирж байгаа хөрөнгө оруулалтын 10-хан хувийг нийслэлдээ зарцуулъя гэсэн ийм саналыг гаргасан юм. Тийм учраас гишүүд энийг шийдэж өгөөчээ гэж. 
Яах вэ С.Баярцогт сайд ингээд ярих гээд л байх шиг байна. Хамгийн гол нь тэрбум тэрбумаар л хөрөнгө оруулагч, доллараар хөрөнгө оруулагчдад боломж олгож байгаа шүү дээ. Тэдний хийсэн тооцоог хамгаалаад л, яриад ингээд яваад байгаа. Тийм учраас эрхэм гишүүд энэ дээр төрийн түшээд энийг дэмжиж өгөөчээ. Кнопондоо гар хүрэхгүй байгаачээ гэж ингэж хүсэх байна. 
Д.Дэмбэрэл: - Ц.Батбаяр.
Ц.Батбаяр: - Баярлалаа. Тэгэхээр би уг нь төсвийн тодотголын үеэр С.Баярцогт сайдыг байгаачээ. Үхчихээгүй бол хүрээд ирээчээ гээд би тэр Байнгын хорооны хурал дээр нэлээн хэлсэн л дээ. Урд өдөр нь яриад байсан. Тэр өдөр нь алга болчихсон. Маргааш нь гараад ирчихсэн. Маш богино хугацаанд маш өндөр байдалтай байдаг юм байна л даа. Тэгээд би яг тэр үед Төсвийн байнгын хороон дээр ярилцъя гээд би танай улсууд дээр хэлж байсан. Танай улсууд бүгд байсан. Өнөөдөр бид одоо та бид чинь бүгдээрээ ний нуугүй ярихад машинаар давхисаар байгаад энэ нийслэл Улаанбаатар хотын чинь иргэд яаж зовж байгаад бид харахгүй байна шүү дээ. 
Би уг нь ноднин С.Баярцогт сайдыг нэлээн дагуулж яваад гэр хорооллоор ямар зовлонтой байдгийг уг нь өөрийнхөө нүдээр харуулсан гэж бодсон чинь дахиад л энэ жил байдаггүй. 

Би тэр юунаас нь хасах гээд байгаа юм бэ гэдэг асуудал дээр би бас зарим нэг юм хэлчихмээр байх юм. Би түрүүн яагаад тэр орлого нэмэгдүүлэх боломж байна уу гээд би С.Баярцогт сайдаас асуусан шүү дээ. Би бас танай нөгөө гаалийн газар, бусад улсуудтай чинь би бас уулзсан юм. Зарим нэг улсуудтай. Тэгэхэд ямар ч байсан Улаанбаатар хотын энэ 60.0 тэрбум төгрөгийг гаргаад, энэ жилийн эцэс гаргаад өгчих боломж нөхцөл байгаа юм. Энэ дээр Улаанбаатар хотын автобусыг авъя гэж байгаа юм. Одоо өнөөдөр бүгд яаж гадаа өвлийн хүйтэнд зогсож байгааг та бид бүгдээрээ харж байгаа. Автобусанд суугаагүй ч гэсэн хажуу талаар нь машинаар яваад харж байгаа. Нөгөө талаасаа Улаанбаатар хотын хог гэж нэг аймаар том юм байна. Одоо зөөх машин алга байна шүү дээ. Сүүлийн 5 жил одоо ер нь, 2007 онд л нэг машины асуудал яригдсан. Хороо хороонд нэг нэг. Дээрээс нь Монгол Улсын нийслэл байж одоо тийм гараараа, цэвэрлэгчээр шүүрдүүлдэг нийслэлийн төв талбай, нийслэлийн гудамж талбай гэж дэлхийн аль ч улс оронд алга байна шүү дээ. Манайхаас өөр. Бүгд машинжсан, техникжсэн. Тэгэхээр энэ бүх зүйлүүдээр чинь энэ асуудлыг шийдээд өгчихье гэдэг асуудлыг нь бид яриад байгаа юм л даа. 
Тэгээд нийслэлээс сонгогдсон 20 төлөөлөгчид бид албан ёсоор Их Хуралд, албан ёсоор Засгийн газарт, албан ёсоор одоо Төсвийн байнгын хороонд өргөдөл өгсөн юм л даа, саналаа. Тийм учраас манай гишүүд маань ч гэсэн бүгдээрээ л нийслэл Улаанбаатар хотод амьдарч байгаа шүү дээ та хэд. Тэр нийслэлд амьдарч байгаагийн хувьд тэрний төлөө бас та хэд өөрсдийнхөө дуу хоолойг нэг удаа гаргаад өгчихөөч. 300 сая төгрөг одоо бонд гаргаад дандаа хөдөө орон нутаг явж байна. Улаанбаатар хотод тусаж байгаа юм байна уу. Бид бүгд Улаанбаатар хотод амьдарч байгаа. Энд хөдөөний паспорттой иргэн Улсын Их Хурал дээр байхгүй шүү. Тийм л учраас би энийг хэлээд байгаа юм. Тэгээд манай гишүүд маань одоо анхаарч дэмжиж тусалж өгөөчээ гэдгийг одоо хичээнгүйлэн хүсмээр байна. 
Д.Дэмбэрэл: - Гишүүд ээ, та нар жаахан зарчимтай бай л даа. Энэ Улаанбаатар хотын гишүүд яагаад Засгийн газартайгаа урьдчилж ярьдаггүй юм бэ. Дандаа л төсөв болохоор, түрүүн бас л 20.0 тэрбум, дараа нь 70.0 тэрбум, дандаа утаа гээд л ингээд ямар нэгэн тодорхой заалт байхгүйгээр л баахан мөнгө авдаг. Энэ Засгийн газрынхаа дээгүүр давхиж орж ирээд л. Яагаад энэ төлөвлөгдөж орж ирээгүй юм бэ С.Баярцогт сайд. Яагаад энэ гишүүд ээ сонсоогүй юм уу? Нийслэл хотоо сонгохгүйгээр энэ төсөв авчирсан юм уу яасан юм. Алив та хариулаад орхи. Зарчмаараа явъя л даа. 
С.Баярцогт: - Улаанбаатараас сонгогдсон гишүүдийн саналыг хүндэтгэж байна. Мэдээжийн хэрэг төсөв ярьж байх үед Улсын Их Хурлын гишүүд өөрийнхөө сонгогдсон тойрог, амьдарч байгаа хотынхоо тухай ярилгүй яах вэ. Энийг бол ойлгож байгаа. Улаанбаатарт хуваарилж байгаа хөрөнгийг жил ирэх тутам нэмэгдүүлж байгаа. 2012 оноос эхлээд Улаанбаатар хотоос татан төвлөрүүлэхийг нь больж байгаа. Хятадаас оруулж ирж байгаа 500.0 сая долларын 300.0 саяыг нь хотод хийж байгаа. 300 сая долларынх нь үндсэндээ бүгдийг нь хот руу хийж байгаа. Хотод бол проблем их байгаа. Тэр утгаар нь хотод төсөвтэй холбоотойгоор эрх мэдлүүдийг нь нэмж байгаа. Нэгдүгээрт бонд гаргах эрхийг нь шинэ хуулиар гаргаж өгч байгаа. Зээлээр авах эрхийг нь өгч байгаа. 
Тэгээд энэ асуудлуудыг бүгдийг нь бодлогын хувьд шийдэж байгаа. Өнөөдрийн оруулж ирж байгаа асуудал шинэ төсөв хэлэлцэж байхад яригдсан бол хүлээж авч болно. Өнөөдөр төсөв бол тодотгол. Явж байгаа зүйлийг л санхүүжүүлэх, дуусгах энэ чиглэлд ажиллаж байгаа. Одоо энэ гишүүдийн зүгээс тавьж байгаа асуудал бол нэгдүгээр төсвийн хуулийг шууд зөрчиж байгаа. Яагаад гэвэл тодорхой санал, төсөвт өртөг, зүйл заалтаар нь санал хураалгадаг. Би гаргасан саналыг нь ойлгож байгаа. 615.0 тэрбум төгрөгөөр төсвийн орлого нэмэгдсэн бол 10.0 хувийг нь хотод хуваарил гэдэг ерөнхий зарчмаар 20 гишүүн санал нэгдэж энэ саналыг хураалгасан гэдгийг дэмжиж байгаа юм. Ойлгож байгаа юм. Гэхдээ одоо байгаа нөхцөл байдлаа үнэлээд, Барилгын тухай хуулийн заалт, Төсвийн тухай хуулийн заалтаа хүндэтгээд энэ санал дэмжигдэх ёсгүй юм. Энэ дотроос бид ярьж байгаад зам дээр нь Р.Буд гишүүн яваад, Р.Раш гишүүн яваад, өөр хэн хэн явлаа, Д.Тэрбишдагва гишүүн яваад замынхыг нь үзээд 26.0 тэрбум төгрөгийн асуудал байна, 18.0 тэрбумыг нь оруулъя гээд оруулсан байгаа шүү дээ. Замынх нь асуудлын хувьд. Асуудлуудын хувьд Улаанбаатар хотод анхаарах ёстой бодлогын шийдлүүдийг Засгийн газраас байнга гаргаж байгаа. Нэгхэн удаагийн төсөв дээр 60.0 тэрбум төгрөгийн асуудал шийдлээ гээд бид нар энэ зүйлийг цогцоор нь шийдэж чадахгүй. Хамгийн гол зарчим нь бол бид төсвийн хуулийг яг хуулийн дагуу, процессынх нь дагуу явуулаад ирэх ёстой. Одоо оруулж байгаа санал бол яг хуулийн дагуу хүлээж авч болохгүй санал байгаа. 
Улаанбаатар хоттой энэ төсвийн тодотголыг хийхийн өмнө ярилцсан. Ямар ямар асуудлуудыг нь яаж шийдэх вэ гээд. Энийг Улаанбаатар хотын захирагч, Улаанбаатар хотын төрийн сан бүгдтэй нь яриад зохицоод шийдчихсэн ийм асуудал гэдгийг хэлэх гэсэн юм. Баярлалаа. 
Д.Дэмбэрэл: - Одоо болно. Одоо зүгээр гишүүд бодож байгаад саналаа өгье. Тэр 18-ыг түрүүн бид хураасан. Энэ дахиад л авто зам гээд. Энэ нь ороод 18 хасагдах ёстой юм уу, 18-аараа энэ зам дуусах ёстой юм уу. За саналаа хураачихъя. Байнгын хороо энэ саналыг дэмжих боломжгүй гэж Төсвийн байнгын хороо үзсэн юм байна. Боломжгүй гээд санал хураачихъя. 
43 гишүүн санал хураалтад оролцож, 24 гишүүн зөвшөөрч, 55.8 хувийн саналаар энэ боломжгүй гэж. 

Арван хоёр. Сүхбаатар аймгийн Сүхбаатар сумын нэгдсэн халаалтын дутуу санхүүжилт 150.0 сая төгрөг нэмж тусгах гэж Р.Буд гишүүн санал гаргасныг Байнгын хороо дэмжих боломжгүй гэж үзсэн байна. Боломжгүй гэсэн санал хураалт явж байна. 
50 гишүүн санал хураалтад оролцож, 29 гишүүн зөвшөөрч, 58.0 хувийн саналаар энэ саналыг дэмжих боломжгүй гэж үзлээ. 

Арван гурав. Төслийн XVI.3.1.11 дэх заалтын "Олгойн говийн 21,2 км цэвэр усны шугамын шинэчлэл /Дундговь, Мандалговь/" төслийн үлдэгдэл санхүүжилт болох 3,4 тэрбум төгрөгийг 2011 оны төсвийн тодотголын төсөлд нэмж тусгах гэсэн Р.Раш гишүүний санал байна. Төсвийн байнгын хороо дэмжээгүй байна. Санал хураалт явуулах гэж байна. Боломжгүй гэсэн саналаар санал хурааж байна. 
46 гишүүн санал хураалтад оролцож, 31 гишүүн зөвшөөрч, 67.4 хувийн саналаар санал дэмжигдлээ. 

Арван дөрөв. За Х.Бадамсүрэн гишүүн. 

Х.Бадамсүрэн: - Эрхэм гишүүд ээ, энэ 14, 15 хоёр дээр нэг анхаарлаа хандуулаад өгнө үү гэж хүсэж байна. Энэ 14 нь болохоор нөгөө л яригддаг Ханбогдын асуудал, хажууд нь байгаа Баян-Овоо, Манлай сумын асуудал байгаа юм. Энэ гурван харанхуй сумын асуудал байгаа юм. Энэ дээр төсөвт өртгийг нь л одоо нэмэгдүүлэх асуудал байгаа юм. Мөн 15-ынх нь хувьд түрүүн одоо Ц.Баярсайхан гишүүн хэлсэн. Тийм ээ. Үндсэндээ 2011 онд Даланзадгад сум аймгийн төв харанхуй байлаа л даа. Тэгээд энийг л одоо Тавантолгойтой холбох асуудал. Ажил нэг юм эхэлсэн. Одоо ингээд хөрөнгө мөнгө нь дутуу гээд зогсох гэж байгаа. Төсөвт өртгийг нь нэмэгдүүлэх асуудал байгаа юм. Тэгээд энд гишүүд бодож байж магадгүй л дээ. Яагаад Р.Амаржаргал гишүүн энд байна гэж. Д.Дэмбэрэл дарга ажлын айлчлал хийгээд, тэр айлчлалын бүрэлдэхүүнд Р.Амаржаргал гишүүн яваад, тэгээд бодит байдлыг бид сонссон. Тэгээд энэ дээр гаргасан юм. 
16 нь болохоор энэ оны хавар өвлийн зааг дээр цахилгаан станц ноль зогсож олон хоносноос болоод энэ 24 дүгээр цэцэрлэгийн хамаг юм нь хөлдсөн юм. Одоо энд С.Баярцогт сайд аа, би энэ асуудлыг Ё.Отгонбаяр сайдад 4 сард бид тавьсан. Боловсролын яамнаас хүн аваачиж үзүүлсэн. Ингээд одоо энэ цэцэрлэг бол хэрэв энэ асуудлыг нь шийдэж өгөхгүй юм бол тэгээд 100 хүүхэд авахгүй ийм л байдалтай байгаа юм л даа. Энэ 3 асуудал дээр анхаарч гишүүд маань нөгөө кнопоо дарахгүй байдлаар дэмжиж өгөөч гэж хүсэж байна. 14, 15, 16. 
Тэгээд энэ дээр Төсвийн байнгын хороон дарга, Даш.Зоригт сайд бас энэ тайлбарыг хэлэх байх аа гэж бодож байна. 
Д.Дэмбэрэл: - Энэ төсөв нэмэх тухай биш төсөвт өртгийн тухай асуудал байгаад байна л даа. Энэ бололцоотой юм байгаа биз дээ. Энэ жил хийх юм байхгүй, мөнгө нэмэгдэх юм байхгүй гэж ойлгож байна шүү дээ. За Ц.Баярсайхан
Ц.Баярсайхан: - Одоо Өмнөговь аймгийн хувьд 3 сум төвлөрсөн эрчим хүчинд холбогдоогүй байгаа юм. Зүгээр холбогдох вариантуудын талаар бид газар дээр үзээд тодорхой зүйл хийж ирсэн л дээ. Харамсалтай нь энэ талаар доо яамны байр суурь бас жаахан орон нутагтай зөрөөд байгаа юм. Одоо бол Ханбогдыг Оюу Толгойгоос холбохоор шийдсэн. Өөрөөр хэлбэл Оюу Толгой өөрөө одоо энэ Ханбогд сумыг холбоно. Хамгийн ойрдоо 10 км-ээс холбох бололцоотой байгаа. Тэгээд энэ шугамаас Манлайг жишээлбэл 62 км-ээс бас холбох бололцоо байгаа юм. Гэтэл одоо манай Тавантолгой гэхээр зэрэг зуун гучин хэдэн км-ээс холбох ийм зураг төсөл хийчихсэн. Баян-Овоог Тавантолгойгоосоо холбох юм бол арай ойрхон байгаа. Газрын нөхцөл нь ч гэсэн уг нь гайгүй байгаа юм. Тэгээд ингээд тооцоод үзэхээр энэ жил бол энэ ажлууд үндсэндээ хийгдэхгүй нь. Яагаад гэвэл зураг төслийн үнэ өндөр гарчихаж байгаа юм. Одоо Даланзадгадын дулааны станц бол маш их доголдож байгаа. Би түрүүн та бүхнийг гуйж 500.0 сая төгрөгөөр энэ засвар үйлчилгээнд нь нэмэгдүүлж шийдвэр гаргалаа. 
Тэгэхээр зэрэг өнөөдөр Тавантолгой дээр Энержи ресурсын барьсан 12 мегаваттын станц байгаа юм. Үгүйдээ энэ станцтай холбох юм бол аль аль бие биеэ дэмжээд явах нэг ийм бололцоо байна. Тийм учраас энэ 110 киловаттын шугамыг нь энэ жил дуусгаачээ гэдэг асуудлыг бид мэргэжлийн яам, холбогдох агентлагуудтай яриад л байна л даа. Тендерыг нь нэг компани авчихсан. Одоо төсөвт өртөг нь ажил багтахгүй нь. Бид нар болихоос гэдэг, өөр аргагүй гэдэг ийм санал тавиад байгаа юм. Тийм учраас энэ хоёрын төсөвт өртгийг нь нэмэгдүүлээд өгөх юм бол яам бас ажиллаад энэ 110-ын шугамыг нь үгүй дээ энэ жил дуусгая, сумдыг энэ жил холбочих бололцоо байна. Тэгээд ирэх жилийн төсөв дээр юм уу, дараа жилээс нь гүйцэтгэлийнх нь асуудлыг яръя гэсэн ийм л юмыг одоо мэргэжлийн яамтай яриад байгаа юм. Тийм учраас энэ төсөвт өртгийг нь нэмэгдүүлж байгаа болохоос биш гүйцэтгэл дээр буюу энэ оны санхүүжилт дээр мөнгө нэмэгдэхгүй учраас арай өөр байдлаар харгалзаж үзээчээ гэсэн энэ саналыг дэмжиж өгөөчээ. 
Д.Дэмбэрэл: - За Сангийн сайд. Эхлээд 14. 14 бол би зүгээр энэ төсөвт өртгийг нэмэгдүүлье гэдэг нь бол дараа дараачийн ажил байгаа юм гэж ойлголоо. За Сангийн сайд. 
С.Баярцогт: - Энэ зарчмын хувьд төсөвт өртөг, гишүүдийн саналаар нэмэгдэж орж байгаа нь буруу. Засгийн газар дээр төсөв ярьж байхад, төсвийн тодотгол ярьж байхад мэргэжлийн яамдууд нь үндэслэлээ гаргаад, ийм ийм үндэслэлээр ингэж ингэж нэмэгдэж байгаа гэдгээр оруулах ёстой. Яг үнэхээр одоо төсөвт өртгийн асуудал байгаа бол Даш.Зоригт сайд судалгааг нь хийгээд 2012 оны төсөв дээр оруулж болно шүү дээ. Сарын л асуудал байна шүү дээ. Яг ингээд төсвийн тодотгол дээр, яг одоо гишүүдийн хэлээд байгаа үнэн шүү дээ. Ямар үндэслэлээр бид ингээд одоо хийгдсэн төсөвт өртөг нь шууд 2 дахин нэмэгдээд орж ирэхээр шууд хүлээж авах юм бэ. Ийм бололцоогүй байхгүй юу. Би эсэргүүцэж байгаа биш. Төсөвт өртөг нь нэмэгдэж магадгүй. Тэрийг яг мэргэжлийнх нь байгууллага хийж ирээд Засгийн газар дээр яриад тэрийг нь оруулаг. Тэгвэл дэмжиж байна. Х.Бадамсүрэн гишүүн ээ, Ц.Баярсайхан гишүүн ээ. Эсрэг байгаа юм биш. Өмнөговиос их юм хамаарч байгааг ойлгож байгаа. Асуудлаа зөв цааш нь явуулъя. Нэг зарчим барьж явахгүй бол Төсвийн байнгын хороон дээр 4 зарчим барьж байгаад олон хүний саналыг унагаасан шүү дээ. Энэ зарчмаараа л явж байгаа байхгүй юу даа. 
Д.Дэмбэрэл: - Засгийн газар энийгээ тэгээд. За Даш.Зоригт сайд. Энэ ямар ухаантай төсөвт өртгийнхөө асуудлыг Засгийн газарт яриагүй. Гишүүд одоо асуудал яриад байгаа юм бэ. 
Даш.Зоригт: - Ялангуяа энэ Тавантолгой, Даланзадгадын хувьд 2011 оны төсөвт сүүлд орж ирсэн, батлагдахдаа. Тэгээд зураг төсвийг нь бид 2008 оны зураг төсвөөр хийсэн байсан учраас тендер нь шалгагдаад сая ажил хийх явцад компани нь төсвийн тодотголыг өргөн барьсны дараа энэ асуудлыг тавьсан байгаа юм. Тэгээд бид бол яах вэ Сангийн яаманд энэ асуудлыг албан ёсоор тавьж. Харин төсвийн тодотгол өргөн барьсны дараа энэ компани асуудал тавьсан юм гэдгийг би хэлж байгаа юм. 
Тийм учраас одоо бол бидний хувьд энэ асуудлыг Сангийн яаманд нь тавиад шийдүүлнэ. Ер нь бол төсөвт өртөг нь нэмэгдэхээс өөр аргагүй байдалд орсон ийм арга хэмжээ байгаа юм. 
Д.Дэмбэрэл: - Арван дөрөв дэх санал. Төслийн XV.1.55 дэх заалтын Оюутолгой-Баян-Овоо сум, Тавантолгой-Манлай сумын цахилгаан дамжуулах агаарын шугам, дэд станцын техник, эдийн засгийн үндэслэл, зураг төсвийн ажлыг эхлүүлэх төслийн төсөвт өртгийг "3,602.0" сая төгрөгөөр тусгасныг "6,800.0" сая төгрөг болгон нэмэгдүүлэх. Санал гаргасан Р.Амаржаргал, Х.Бадамсүрэн, Ц.Баярсайхан, Д.Дамба-Очир, Ц.Цэнгэл. Төсвийн байнгын хороо дэмжээгүй байна. Дэмжих боломжгүй гэсэн санал хураалт явуулж байна. 
Санал хураалтад 39 гишүүн оролцож, 18 гишүүн зөвшөөрч, 53 гишүүн татгалзаж, энэ саналыг хүлээж авч байна.                                                     (10:20-12:20) Ц.Алтан-Од
Р.Гончигдорж гишүүн саяны саналд санал буруу орсон гээд байгаа юм байна. Тэр хасагдлаа ч гэлээ гэсэн 51.0 хувьтайгаар наадах чинь зөвшөөрөгдсөн байна. Ирц байгаа биз дээ.  

 Ер нь 2012 оны төсөв, энэ төсвүүдийг хэтэрхий их нэмээд байх явдал бол том рамаараа цаанаа очоод муу нөлөөтэй шүү гишүүд ээ. Мөнгө нь байж болно. Хэтэрхий их төсвөө тэлээд байх юм бол бас эдийн засгийн хувьд сөрөг нөлөө гарах гээд байна.

Арван тав дахь санал. Төслийн 15.1.5.2 дахь заалтын Тавантолгой-Даланзадгадын 110 клвт-ын агаарын дамжуулах шугам /98 км/ дэд станцын төсөвт өртөг 4 тэрбум 992 сая төгрөг гэснийг 8 тэрбум 77 сая төгрөг болгон нэмэгдүүлэх. Амаржаргал, Бадамсүрэн, Баярсайхан, Дамба-Очир, Цэнгэл. Төсвийн байнгын хороо дэмжээгүй байна. Цөөнх болсон УИХ-ын гишүүн Амаржаргал ярих уу? За. Байнгын хороо дэмжих боломжгүй гэсэн байна. Дэмжих боломжгүй гэсэн санал хураалт явуулж байна.

Санал хураалтад 42 гишүүн оролцож, 24 гишүүн зөвшөөрч, 57.1 хувийн саналаар дэмжих боломжгүй гэж үзлээ. 

Арван зургаа дахь санал. Өмнөговь аймгийн Даланзадгад сумын 24-р цэцэрлэгийн их засварт шаардагдах 189.0 сая төгрөгийг нэмж тусгах. Амаржаргал, Бадамсүрэн, Баярсайхан нарын санал байна. Төсвийн байнгын хороо дэмжээгүй байна. Дэмжих боломжгүй гэсэн санал хураалт явуулж байна.

Санал хураалтад 42 гишүүн оролцож, 26 гишүүн зөвшөөрч, 61.9 хувийн саналаар дэмжих боломжгүй гэж үзлээ. 

Аймаг Даланзадгадынхаа 24-р цэцэрлэгийн их засварыг  хийлгээд мэдэгдээрэй. Бололцоотой. Өмнөговь аймагт бас мөнгө байгаа шүү дээ.

Арван долоо дахь санал. УИХ-ын төсвийн багцын хөрөнгө оруулалтад нийгмийн асуудлыг  шийдвэрлэхэд 200 сая төгрөг тусгах, Сүхбаатар гишүүн. Төрийн байгуулалтын байнгын хороо дэмжсэн байна. Төсвийн байнгын хороо дэмжээгүй байна. Дэмжье. Боломжгүй гэсэн санал хураалт явуулж байна. Улсын төсвийг 200 саяар нэмэгдүүлэхийг боломжгүй гэж байна.

Санал хураалтад 41 гишүүн оролцож, 30 гишүүн зөвшөөрч, 73.2 хувийн саналаар дэмжих боломжгүй гэж үзлээ. 

Гишүүд ээ, зарчмын зөрүүтэй саналаар санал хураалт явуулж дууслаа. Одоо бид нар Монгол Улсын 2011 оны төсвийн тухай хуульд өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны төсвийн тухай хуульд нэмэлт, өөрчлөлт оруулах тухай, Улсын тэмдэгтийн хураамжаас чөлөөлөх тухай хуулийн төслүүдийн 2 дахь хэлэлцүүлэг дууслаа. 

Төслийг 3 дахь хэлэлцүүлэгт бэлтгүүлэхээр Төсвийн байнгын хороонд шилжүүллээ.

Илтгэлд дурьдаад өнгөрсөн Тэмдэгтийн хураамжийн хуульд өөрчлөлт оруулах нь зүйтэй гэдэг саналаар Байнгын хорооны санал хураалт явуулъя. Тэмдэгтийн хураамжид өөрчлөлт оруулах хуулийн төслийг хэлэлцэх нь зүйтэй гэсэн санал хураалт явуулж байна.

Санал хураалтад 41 гишүүн оролцож, 32 гишүүн зөвшөөрч, 78.0 хувийн саналаар Тэмдэгтийн хураамжид өөрчлөлт оруулах хуулийн төслийг хэлэлцэх нь зүйтэй гэж үзлээ. 

Анхны хэлэлцүүлэг хийхээр Төсвийн байнгын хороонд энэ хуулийн төслийг шилжүүллээ.

Төсвийн тодотголоо нэг их дэлгээд байх  хэрэггүй ээ, гишүүд ээ. 3 дахь хэлэлцүүлгийг Төсвийн байнгын хороо хуралдаад маргаашийн төсвийн тодотголыг эцэслэн баталмаар байна. Тэгэхгүй бол энэ чинь дахиад нэг долоо хоног сунаад үлдэж байна шүү дээ. Төсвийн байнгын хороо орой байдаг юмуу, 2 цагаас зав гаргаад 3 дахь хэлэлцүүлгээ хийгээд аваад ир. Төсвийн байнгын хорооны дарга гэдэг бол Д.Хаянхярваа гэж агуу төсөвчин хүн байгаа.

Хоёр. Хадгаламж, зээлийн хоршооны тухай хуулийн төсөл, 
Хоршооны тухай хуульд нэмэлт, өөрчлөлт оруулах тухай, 
Санхүүгийн зохицуулах хорооны эрх зүйн байдлын тухай 
хуульд өөрчлөлт оруулах тухай хуулийн төслүүд 
(эцсийн хэлэлцүүлэг)
Дараачийн асуудалдаа оръё. Хадгаламж зээлийн хоршооны тухай хуулийн төсөл болон холбогдох хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хийе. 
Байнгын хорооны санал, дүгнэлтийг сонсъё. Байнгын хорооны санал, дүгнэлтийг Р.Раш гишүүн танилцуулна. Р.Раш гишүүнийг индэрт урьж байна.

Р.Раш: - Улсын Их Хурлын дарга, эрхэм гишүүд ээ,

Хадгаламж зээлийн хоршооны тухай хуулийн төсөл болон холбогдох бусад хуулийн төслүүдийн анхны хэлэлцүүлгийг Улсын Их Хурлын 2011 оны 10-р сарын 13-ны өдрийн нэгдсэн хуралдаанаар явуулж, эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Эдийн засгийн байнгын хорооны 2011 оны 10-р сарын 25-ны өдрийн хуралдаанаар дээрх хуулийн төслүүдийн эцсийн хэлэлцүүлгийг  хийсэн бөгөөд дараахь байдлаар та бүхэнд танилцуулж байна.

1. Улсын Их Хурлын нэгдсэн  хуралдаанаар уг төслүүдийн анхны хэлэлцүүлгийг хийх үед Улсын Их Хурлын зарим гишүүний гаргасан саналын дагуу төслийн зарим заалтыг анхаарах талаар чиглэл өгсөн бөгөөд энэ дагуу нягтлан үзсэн болно.

2. Анхны хэлэлцүүлгийн үед гарсан найруулгын шинжтэй засваруудыг зохих зүйл заалтад бүрэн тусгалаа.

3. Хадгаламж зээлийн хоршооны тухай хуулийн дагаж мөрдөх хугацааг ердийн журмаар байх нь зүйтэй гэж Байнгын хорооны гишүүдийн олонхи үзсэн. 

Эрхэм гишүүд ээ,

Хадгаламж зээлийн хоршооны тухай хуулийн төсөл болон дагалдан гарах Хоршооны тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай хуулийн төслүүдийг хэлэлцэн баталж өгөхийг хүсье. 

Баярлалаа. 

Д.Дэмбэрэл: - Р.Раш гишүүн баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна. 

Санал хураалт явуулъя. Хадгаламж зээлийн хоршооны тухай хуулийн төслийг баталъя гэсэн санал хураалт явуулъя.

Санал хураалтад 41 гишүүн оролцож, 32 гишүүн зөвшөөрч, 78.0 хувийн саналаар хууль батлагдлаа. 

Хоршооны тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 40 гишүүн оролцож, 30 гишүүн зөвшөөрч, 75.0 хувийн саналаар хууль батлагдлаа. 

Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай хуулийн төслийг баталъя.

Санал хураалтад 40 гишүүн оролцож, 26 гишүүн зөвшөөрч, 65.0 хувийн саналаар хууль батлагдлаа. 

Эдгээр хуулийн төслийн найруулгуудыг тараачихаарай. 

Гурав. "Импортын барааны гаалийн албан татварын хувь, 
хэмжээ батлах тухай Улсын Их Хурлын 1999 оны 27 дугаар тогтоолын хавсралтад өөрчлөлт оруулах тухай" Улсын Их Хурлын тогтоолын төсөл (анхны хэлэлцүүлэг)
Дараачийн асуудалдаа оръё. Импортын барааны гаалийн албан татварын хувь хэмжээг батлах тухай Улсын Их Хурлын 27-р тогтоолын хавсралтад өөрчлөлт оруулах тогтоолын төслийн анхны хэлэлцүүлэг явуулъя.

Төсвийн байнгын хорооны санал, дүгнэлтийг УИХ-ын гишүүн Д.Арвин танилцуулна. Д.Арвин гишүүнийг индэрт урьж байна.

Д.Арвин: - Улсын Их Хурлын дарга, эрхэм гишүүд ээ,
 
"Импортын барааны гаалийн албан татварын хувь, хэмжээг батлах тухай Улсын Их Хурлын 1999 оны 27 дугаар тогтоолын хавсралтад өөрчлөлт оруулах тухай" Улсын Их Хурлын тогтоолын төслийг Улсын Их Хурлын чуулганы 2011 оны 10 дугаар сарын 21-ний өдрийн нэгдсэн хуралдаанаар хэлэлцэх нь зүйтэй гэж үзэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 
Уг тогтоолын төслийн анхны хэлэлцүүлгийг Төсвийн  байнгын хороо  2011 оны 10 дугаар сарын 25-ны өдрийн хуралдаанаараа хийлээ.
 
Тогтоолын төслийн анхны хэлэлцүүлгийг Байнгын хорооны хуралдаанаар  хийх үед Улсын Их Хурлын гишүүн П.Алтангэрэл, С.Бямбацогт, Д.Одбаяр, Д.Оюунхорол, Ш.Сайхансамбуу нарын 10 гишүүн төсөлд заасан барааг Баян-Өлгий аймгийн Цагааннуур, Завхан аймгийн Арцсуурь, Дорнод аймгийн Эрээнцав, Хавирга, Ховд аймгийн Ярант боомтоор  импортолсон тохиолдолд татварын хувь хэмжээ 5 хувь байхаар, бусад боомтоор Дэлхийн худалдааны байгууллагын гишүүн бус орнуудаас  импортолсон тохиолдолд 40 хувь байхаар өөрчлөх, түүнчлэн төслийг батлагдсан өдрөөс нь эхлэн дагаж мөрдөн 2012 оны 12 дугаар сарын 31-ний өдөр  хүртэл хүчин төгөлдөр үйлчлэх нь  зүйтэй гэсэн санал гаргасныг хуралдаанд оролцсон Улсын Их Хурлын гишүүд дэмжсэн болно. 
          Тогтоолын төслийн талаар Байнгын хорооноос гаргасан зарчмын зөрүүтэй саналын томьёоллыг Та бүхэнд тараасан болно. 
Улсын Их Хурлын эрхэм гишүүд ээ,

 
"Импортын барааны гаалийн албан татварын хувь, хэмжээг батлах тухай Улсын Их Хурлын 1999 оны 27 дугаар тогтоолын хавсралтад өөрчлөлт оруулах тухай" Улсын Их Хурлын тогтоолын төслийн анхны хэлэлцүүлэг  хийсэн талаар Төсвийн байнгын хорооноос гаргасан  санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа.
Д.Дэмбэрэл: - Д.Арвин гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? 

Хэлэлцэж байгаа асуудалтай холбогдуулаад Ж.Сауле Хүнс, хөдөө аж ахуй, хөнгөн үйлдвэрийн дэд сайд, Л.Чой-Иш-мөн яамны газрын дарга, Л.Баяртулга газрын дарга, Алтанцэцэг газрын орлогч дарга нар оролцож байна.

Н.Ганбямба гишүүн асуултаа тавья.

Н.Ганбямба: - Бид нэг зарчим барих ёстой. Яаж чанартай, хямд бүтээгдэхүүнээр ард иргэдээ хангах вэ гэдэг бол төр засгийн барих гол бодлого. Одоо гурилын хэрэгцээг бид дотооддоо улаан буудай, түүхий эдээр хангахаар Атрын III аяны үр дүнд ийм сайхан боломж бий боллоо. Гэхдээ энд бас өрсөлдөөний зарчим гэж байдаг. Эрэлт нийлүүлэлтийн огтлол дээр зах зээлийн үнэ тогтдог энэ л зарчим, энд хэн ч оролцож болохгүй. Яг нарийндаа өнөөдөр дотоодын үйлдвэрлэлийг хамгаална гэдэг бол Протекционизм [protectionism-гаалийн тарифаар дамжуулан хамгаалах, ивээх] гэдэг нэг ийм тогтолцоог гадныхан маш их эсэргүүцдэг. Протекционизмаас л болоод байна. Протекционизм гэдэг бол нэг их айгаад байхаар зүйл биш л дээ, дотоодынхоо үйлдвэрлэлийг хамгаалах механизмыг хэлдэг. Тэгэхээр Протекционизм монголд байх нь байна. Гэхдээ бид яаж иргэддээ хямдхан, чанартай түүхий эдийг  иргэддээ хүргэх вэ, иргэдээ хангах вэ гэдэг төр засгийн бодлого байх ёстой.

Үүнтэй холбогдуулаад би сая дүгнэлт сонсож байхад энэ яг нарийндаа хэд хэдэн боомтуудыг түрүүчийн хэлэлцүүлгэн дээр хэлсэн юм. Дорнод гурил үйлдвэрийн түүхий эд нь хангагдаагүй байгаа. Цаанаасаа Эрээнцаваас авчих юм бол тэнд хямдхан хангах боломж байна гээд. Бас баруун бүс дээр тодорхой саналууд явж байсан. Энэ хэр дэмжигдсэн бол. Байнгын хороон дээр дэмжигдсэн үү? Ер нь гол гол алслагдсан зүүн, баруун хязгааруудынхаа боомтууд дээр уян хатан нэгдүгээрт хангах ёстой гэж.

Эцэст нь би энэ Атрын III аяныг үндсэндээ Монголын ард түмэн сайхан хүлээж авч байгаа, үр дүн гарч байгаа. Энэ энерциэрээ яваасай гэдэг саналыг бас давхар хэлж байгаа юм. Өөрөөр хэлбэл, яаж сайхан эхэллээ, тэр урамшууллыг буулгаж болохгүй. Тэр 50.0 хувийн хөнгөлөлтийг төсвөөс өгөөд трактор, комбайнаар хангасны үр дүнд энэ Атрын III аян маш их сайхан амжилттай эхэлсэн. Үндсэндээ яг нарийндаа тэр үеийн Их Хурал дэмжээгүй ч гэсэн. Нэг ч төгрөгөөр дэмжээгүй шүү дээ. Тэгсэн ч гэсэн энэ Атрын III аян тэр Засгийн газрын нөөц хөрөнгөөрөө амжилтад хүрсэн шүү дээ. Харин одоо нөгөө хөнгөлөлтүүд нь алга болоод нөгөө 80.0 хувийн  хөнгөлөлт нь бүр 50 болоод явчихсан. Нөгөө 50.0 хувийн төсвөөс трактор комбайны хөнгөлөлт нь байхгүй болоод явчихсан. Ингээд нөгөө нэг сайхан энерци нь ингээд саараад явчихсанаас биш Атрын III аян бол үндсэндээ Монгол Улсад маш том үр дүнгээ өгсөн ийм аян шүү. Энэ эхэлсэн энерцийг нь битгий бууруулаачээ гэдэг асуудлыг энэ дашрамд бас хэлмээр байгаа юм. Эхэлсэн энерцийг нь битгий бууруулаачээ. Энэ анх Атрын III аян ямар нөхцөлөөр эхэлж байлаа, тэр нөхцөлийг нь хадгалж үлдээчээ. Тэгэх юм бол энэ хямд тариа будаа авах боломжтой. Боломж нь байсан. Сүүлийн үед яагаад энэ нөхцөлүүд нь муудаад яваад байгаа юм бэ гэдэг асуудлыг давхар тавих гээд байгаа юм.
Өөрөөр хэлбэл, Атрын III аянг эхэлж байсан нөхцөлүүдийг битгий бууруулаачээ, тэр хөнгөлөлтийг нь тэр чигээр нь явуулаачээ. Яагаад тэр трактор комбайны 50 хувь болгочихсон юм бэ, юунаас болоод алга болчихсон юм. Тэр 80 мянган төгрөг 1 тн улаан буудаг архины үйлдвэрт биш гурилын үйлдвэрт өгөх юм бол 1 тн-д нь 80 мянгыг өгч байсан, тэр яагаад 50 мянга болоод буурчихав гэх мэтчилэнгийн энэ нөхцөл буурчихсан ньюанс нь бас байгаа юм, цаад талд нь. Яг нарийндаа бол ний нуугүй хэлэхэд хямд тарифаар будаа авах боломж нь Монголд байгаа юм.
Тийм учраас төр засгийн дэмжлэг энэ механизмуудаа бас зөв ашиглаачээ гэдэг асуудлыг бас давхар тавих гээд байгаа юм. Хямд чанартай улаан буудайгаар монголынхоо ард иргэдийг хангахын тулд энэ аян эхэлсэн. Дээрээс нь  хятад гурил авахгүйн тулд. Одоо бид нар хангалттай улаан буудай 420, 430 мянган тн авна гэдэг бол манайд хангалттай түүхий эд бий болчихоод байгаа юм. Тэгэхээр энэ боломжоо бид яаж хямдхан өртөгтэй иргэдэд гурил будаагаа хүргэх вэ гэдэг асуудлыг бас оновчтой зохион байгуулах шаардлагатай.
Д.Дэмбэрэл: - Баянзүрх дүүргийн 5-р хорооны иргэд Улсын Их Хурлын  гишүүн Д.Ганхуягийн урилгаар чуулганы үйл ажиллагаатай танилцаж байна. Иргэдэд ажлын амжилт, сайн сайхныг хүсье.

Гишүүний асуултад Төсвийн байнгын хороо, Д.Хаянхярваа дарга хариулна.

Д.Хаянхярваа: - Би Н.Ганбямба гишүүний эхний асуултад хариулъя. Баруун, зүүн хязгааруудаар гэдэг дээр орсон. Баян-Өлгий аймгийн Цагааннуур, Завханы Арцсуурь, Дорнодын Эрээнцавын боомтуудаар импортлосон бол гээд гаалийн албан татварыг 1 жилийн хугацаатай 5 хувь байхаар тогтоосон ийм заалт орсон.

Хоёр дахь асуултыг Хөдөө аж ахуйн яам хариулах уу?

Т.Гантулга: - Ерөнхийдөө Н.Ганбямба гишүүн бол сая асуулт асуунгуутаа маш тодорхой зүйлүүдийг хэллээ. Бид нар үнэхээр Атрын III дахь аяны хөтөлбөрийг цааш нь эрчимтэй явуулъя гэх юм бол бас төр засгаас ийм шат дараалсан бодлого явуулах шаардлагатай байгаа юм. Будааны үнийн хувьд өндөр биш байгаа. Яг технологийн картаар бүс бүсэд үзэхэд 280-300 мянган төгрөг гарч ирж байгаа юм, технологийн өөрийнх нь өртөг. Дунджаар 290 мянган төгрөг. Мэдээж тариаланчид бол 3 жилийнхээ хөдөлмөрийн энд 10-15 хувийн ашиг  хийхэд 350 мянга гэдэг үнэ байгаа юм.
Дээр нь бид нар Байнгын хороон дээр манай баруун аймгийн гишүүд болон зүүн аймгийн гишүүд, Завхан аймгаас Ш.Сайхансамбуу гишүүн оролцоод, зарчмын зөрүүтэй санал гарсан. Энэ дээр яам мэргэжлийн энэ асуудлыг хариуцаж байгаа төрийн захиргааны төв байгууллагын хувьд бид нар ярьж байгаад Баян-Өлгий аймгийн Цагааннуур, Завхан аймгийн Арцсуурь, Дорнод аймгийн Эрээнцаваар бол импортын гаалийн татварыг 5.0 хувь болгоход тодорхой хугацаа байя гэдэг. Хугацаа байхгүй бол хэрэв энэ жил хугацаагүй тавьчих юм бол ирэх жилийн тариаланчид бид нарын хэлэлцэж байгаа асуудлыг хараад байдаг юм байна л даа. Тариаланчид ямар юм ярьж байна гэвэл хэрэв ийм арга хэмжээ авахгүй ОХУ юм уу хаа нэгэн газраас 200 мянган төгрөгийн буудай орж ирэх тохиолдолд бид нар  ирэх жил тариа тарьж хэрэггүй юм байна гэдэг асуудлыг тавьж байгаа. Тэгэхэд бидний аяны үр дүн байхгүй, дотооддоо гурил будаагаа хангаж чадахгүй бол байнгын олон улсад гурил будааны үнэ энэ жилийнх шигээ ийм хямд биш байгаа учраас ирэх жил ОХУ хориг тавьдаг ч юмуу, ингэхэд бид нар бүр энэнээсээ илүү үнэтэй гурил иднэ гэж бодож байгаа, нэг.

Дараа нь, өнгөрсөн жил 350 мянган төгрөг буудай байхад гурилын үнэ өсөөгүй, тогтвортой байсан. Харин ч 1 кг-аас 20-30 төгрөг буусан. Энэ жилийн хувьд гурилын үнэ дээр санаа зоволт байхгүй. Тариалан эрхлэх, дэмжих сан 200 мянган тн будаа нөөцөлж авах боломжтой. 200 мянган тн будаа нөөцлөөд авчихсан тохиолдолд бид нар гурилын үнийг тогтвортой байлгах боломжтой гэж үзэж байгаа.

Д.Дэмбэрэл: - Д.Зоригт гишүүн асуултаа тавья.

Д.Зоригт: - Байнгын хорооноос асууя, Засгийн газраас асууя. Хямдхан улаан буудайнаас хамгаалдаг юм байж. Хямд гурилаас яаж хамгаалах гэж байна. Байнгын хороон дээр энэ талаар яригдсан уу? импортын гурил дээр татвар нэмэх талаар би Т.Бадамжунай сайдтай санал солилцож байсан. Их Хурал дээр хэлэлцүүлэхийн үед энэ асуудлыг ярилцъя. Яамны хувьд би дэмжиж байгаа гэж байгаа. Энэ талаар ямар байр суурьтай байна вэ?

Энэ гурилыг авахгүй бол энэ хагас дутуу арга хэмжээ болно. Хямдхан гурил орж ирнэ. Тэгээд л нэмэр байхгүй. Дотоодын улаан буудайг адилхан л гурил хийж л зарж байгаа шүү дээ. 

Хоёрдугаарт, хил баруун, зүүн боомтуудаар хямдхан, бага татвартай улаан буудай ороод ирэхээр бас энэ чинь хамгаалах гэж байгаа механизмыг чинь цогц хэлбэрийг эвдэж байгаа юм биш үү. Дорнодоор л хүмүүс будаагаа оруулж ирээд л, бусад боомтуудаар оруулж ирээд ингээд байгаа. Бас л гурил хийгээд байх боломжууд байна.  Хоёр дахь хэлэлцүүлгийн явцад энэ гурилын асуудлыг ярих, хэлэлцүүлэх ийм саналтай байна. Энэ боломжтой юу гэсэн ийм асуултад хариулт өгнө үү.

Д.Дэмбэрэл: - Д.Хаянхярваа дарга хариулъя.

Д.Хаянхярваа: - Гурилын асуудал орж ирээгүй, Хүнс, хөдөө аж ахуйн яамныхан бол ярихдаа гурилын асуудал орох ёстой. Энэ Засгийн газраар хэлэлцэх үед код нь орхигдсон байна гэдэг асуудлыг ярьж байгаа юм. Тийм учраас хоёр дахь хэлэлцүүлэг дээр энэ гурилын асуудлыг оруулж ирж байж бас ярих нь зүйтэй юмаа гэж үзэж байгаа.

Т.Гантулга: - Ер нь гурилын асуудлаар 2011 оны 5 сарын 6-ны өдрийн Улсын Их Хурлын тогтоол гарсан. Энд хуучин 7 сарын 1-нээс 4 сарын 1-ний хооронд татварыг 5.0 хувь болгодог байсныг цөөхөн тооны Баян-Өлгий, Ховд, Завхан, Говь-Алтайн боомтуудаас бусад боомтууд байнгын 15.0 хувийн татвартай болгож нэмчихсэн юм. Улирлын чанартай биш. Саяны хэдэн боомтуудаар ямар учиртай юм бэ гэхээр үнэхээр тэнд баруун аймгууд болон зүүн аймгууд дотоодын хэрэгцээгээрээ гурилаа үйлдвэрлээд өөрийнхөө аймгийн хэрэгцээг хангаж чадахгүй байгаа учраас тэнд улирлын чанартай гурилын импортын татварыг 5.0 хувиар нь байлгаж байгаа юм. Бид нарын хувьд гурил үйлдвэрлэгчид байнга хэлж байгаа. Та нар дотоодын үйлдвэрлэлээ газар тариалантайгаа цогцоор нь дэмжих гэж байгаа бол гаднаас орж ирж байгаа нөөцөд байдаг ч байдаг юмуу, яадаг ч байсан юм тэд нарын үг шүү дээ. Ийм гурилыг битгий хямдхан гурил оруулж ирж дотоодын үйлдвэрлэлээ унагаагаад бай гэдэг асуудлыг байнга тавьж байгаа. Тэгэхээр яамнаас энэ асуудлыг байнга тавьдаг. Сая бол буудайтай хамт оруулахаар зэрэг бид нарт их хүндрэл учрах байсан. Тухайлбал, буудайн дээр гэхэд боомтуудын ялгаа гараад ирж байна шүү дээ. Уг нь буудайн дээр боомтуудаар 5.0 хувь болгох ямар ч шаардлагагүй. Буудайн дээр бол жигд Дэлхийн худалдааны байгууллагын бус орноос 40.0 хувь, гишүүн орнуудаас 20.0 хувь гэдгээрээ явсан бол энэ том дэмжлэг байсан юм. Гэхдээ гишүүдийн зарчмын зөрүүтэй саналаар өнөөдрийн санал хураагдах байх.

Гурил дээр бол яамны зүгээс энэ асуудлыг хэрвээ хоёр дахь хэлэлцүүлэгт боломж байдаг бол хэлэлцүүлээд энэ асуудлыг давхар энэнтэйгээ шийдэх юм бол энэ шийдвэр маань цогцоороо төгс төгөлдөр болж байгаа юм.

Д.Дэмбэрэл: - ДЗоригт тодруулъя.

Д.Зоригт: - Д.Хаянхярваа дарга, Т.Гантулга төрийн нарийн бичгийн дарга нарын хариултаас үзэхэд хоёр дахь хэлэлцүүлгийн явцад гурилын асуудлаар хэлэлцэж шийдвэр гаргахад нээлттэй юм байна гэсэн ойлголт авлаа.

Д.Дэмбэрэл: - Гурилын асуудал орж ирээгүй, энэ чинь будааны асуудал орж ирсэн биз дээ.

Д.Зоригт: - Гурилын нэмж ярья гэж байгаа юм.

Д.Дэмбэрэл: - Тийм асуудал ярьсан юмуу, гурав дахь хэлэлцүүлгийн үед энэнтэй холбогдсон өөр асуудал байхгүй. Буруу ойлгогдоод байна уу, үгүй юу?

С.Бямбацогт гишүүн. Дэгээрээ явна шүү дээ. Өргөн баригдаагүй асуудлыг бид нар хоёр дахь хэлэлцүүлэг дээр байхгүй шүү дээ.

С.Бямбацогт: - Би бүр эсрэг ярих гээд байна л даа. Ерөөсөө гурилын татвар, будааны татварыг нэмэгдүүлэх ёсгүй гэж. Үнэхээр Атрын III аяныг хэрэгжүүлсэн. Үр дүнгээ өгч байгаа. Монголынхоо дотоодын гурил будааны хэрэгцээг хангадаг болж байгаа. Гэхдээ энэ маань бүс нутгаараа бас ялгавартай л хэрэгжсэн л дээ. Өнөөдөр төвийн бүс нутагт маань үнэхээр дэмжлэг болсон, урамшуулал болсон, газар тариалан маань сэргэсэн. Баруун бүс нутагт өнөөдөр гурилын нэг ч үйлдвэр байгуулагдаагүй байна. Баян-Өлгий аймагт нэг жижигхэн үйлдвэрийг эс тооцвол. Өнөөдөр Ховд аймагт 1000 га газар жишээ нь,  газар тариалан эрхэлж, улаан буудай тариалахгүй байна. Тэнд нэг комбайн очоогүй байж байгаа. Өнөөдөр Ховд, Увс, Баян-Өлгий, Говь-Алтай аймаг руу 1 кг ачааг тээвэрлэхэд 300 төгрөг буюу 1 тн ачаан дээр 300 мянган төгрөгийн тээврийн зардал гардаг. Эндээс 1 кг нь 500 төгрөгийн үнэтэй гурилыг тэнд 800 төгрөгөөр иддэг. Гэтэл тэнд тэр гурилыг хямдхан байлгах нөхцөлийг нь бүрдүүлж Атрын -3 аян нь амжилттай хэрэгжээгүй байж байж өнөөдөр импортоор авч байгаа будаа, импортоор авч байгаа гурилынхаа татварыг нэмэгдүүлж, еще илүү өндөр үнэтэй гурил идүүлэх гээд байдаг, өргөн хэрэглээний ганц гол бүтээгдэхүүн болсон. Ямар бодлого яваад байдаг юм, яагаад ингэж ялгавартай хандаад байдаг юм бэ? Энд хямдхан ирж байхад, тэнд үнэтэй ирж байгаа шүү дээ. Тэгтэл тэнд будаа тариад, тэнд хямдхан гурил идүүлж чадахгүй байж байж ОХУ-аас юмуу Хятадаас хямдхан гурил идье гэхээр тэрнийг нь хаагаад татвартай болгоод өндөр үнэтэй идүүлнэ гээд байдаг чинь ямар учиртай юм.

Тэгвэл тэр газар  тариалангийнхаа үйлдвэрлэлийг тэнд сэргээгээд өг л дөө. Дотоодод нь будааг тариад өг, гурилын үйлдвэрийг нь байгуулаад өг. Улаанбаатартай адилхан үнэтэй гурил иддэг болчих юм бол импортын татвар тавихыг би зөвшөөрч байна. Өнөөдөр тийм бололцоо боломж байхгүй байгаа шүү дээ. Ямар ч дэмжлэг байхгүй. Тэгсэн мөртлөө ОХУ-аас хямдхан гурил идэх гэхээр үгүй ээ, үнэтэй гурил идэж байх ёстой, алслагдсан аймагт хүмүүс амьдарч байгаа нь тэдний буруу юм уу? Өнөөдөр Баян-Өлгийн боомтоор улаан буудай, гурил оруулж ирээд Улаанбаатарт авчраад зарахад 1 тн нь 200 мянган төгрөгийн үнэтэй улаан буудай чинь 300 мянга нь тээврийн зардалтай хотод ирээд хэн ч авахгүй шүү дээ. Тийм байж байхад яагаад тэнд  хямдхан улаан буудай оруулж ирж болдоггүй юм, яагаад тэнд татваргүй гурил идэж болдоггүй юм, тэрнийг нааш нь Улаанбаатар руу зөөгөөд энд гурилын үйлдвэрүүдийг унагаагаад, тэр борлуулалтыг унагаагаад газар тариалангийн үйлдвэрлэлд сөрөг нөлөөлөх юм байхгүй шүү дээ. Тэр бүс нутгийн хэрэгцээг л хангаж үйлдвэр ажиллана шүү дээ.

Тийм болохоор энэ татвар тавих асуудал ерөөсөө яриагүй. Сая Д.Арвин гишүүний танилцуулган дотор гарч байна. 5.0 хувийн татвартай болгоё гэж намайг санаачилсан гэж. Би санаачлаагүй. Би ерөөсөө татвартай байхыг дэмжихгүй байгаа. Бид бүсийн нэмэгдэл гээд тэнд өндөр зардалтай, бага орлоготой амьдарч байгаа иргэдээ зардлыг нь яаж бууруулах вэ, орлогыг нь яаж нэмэгдүүлэх вэ гэдэг хоёр намын авсан мөрийн хөтөлбөрийг хэрэгжүүлж чадахгүй байж өнөөдөр еще бага зардалтай идэж байгаа гурилыг нь татвар нэмээд өндөр зардалтай болгох гээд байна шүү дээ. Энэ чинь ямар бодлого яваад байгаа юм бэ? тийм болохоор татвар нэмэхийг ерөөсөө зөвшөөрөөгүй байхад яагаад намайг 5 хувийн татвартай болгоё гэдэг асуудал ярьсан бэ гэж оруулж ирж байгаа юм. Огт татваргүй байх ёстой. Бид алслагдсан болон байгаль, цаг уурын бэрхшээлтэй газруудад амьдарч байгаа ард иргэдийнхээ зардлыг бууруулах, амьдралын чанарыг нэмэгдүүлэх асуудлыг ярих ёстой шүү дээ. Орлогыг нэмэгдүүлж чадахгүй байгаа, бүсийн нэмэгдэл өгч чадахгүй байгаа. Тэгсэн мөртлөө зардлыг нь нэмэгдүүлнэ, гурилынх нь үнийг нэмэгдүүлнэ, татвараар дамжуулж гурилынх нь үнийг нэмэгдүүлнэ гэж ярьж байгаа чинь хэр зөв бодлого юм бэ? энэ дээр  нэг  хариулт өгөөч.

Д.Дэмбэрэл: - Д.Хаянхярваа дарга.

Д.Хаянхярваа: - Бодлого, үнэтэй гурил идүүлэх гээд байгаа асуудал гээд ямар бодлого байгаад байгаа юм бэ гэдгийг хөдөө аж ахуйн яам хариулчихаачээ гэж хэлэхийг хүсч байна.

Энэ дээр С.Бямбацогтын нэрийг оруулаад биччихсэн байна гэж байна. Тийм байна. Энийг би сайн мэдэхгүй байх юм. Саналын хуудсан дээр С.Бямбацогтын нэр байна гэж байна. Тэгэхээр тэрнийхээ учрыг л олж дээ.

Д.Дэмбэрэл: - Т.Гантулга.

Т.Гантулга: - Үнэхээр яамны болон Засгийн газрын бодлого, бүс нутгаар нь хүн ардаа ялгаж үнэтэй гурил идүүлэх гэсэн бодлого байхгүй гэдгээ шууд хэлье. 

Хоёрт, Засгийн газар дээр энэ асуудлыг өргөн барихдаа зориуд гурилынхаа хэрэгцээ, боломж, үнийг тооцож байж ингэж салгаж барьсан юм. Өөрөөр хэлбэл, буудайны асуудал. Буудайг боломжтой байна гэж тооцсон. Гурилын хувьд бол баруун аймгууд болон зүүн аймаг, Завхан, Говь-Алтайн Бургастайгаар 5.0 хувийн, угаасаа л байгаа татвар шүү дээ. 5.0 хувийг нэмсэн, хассан юм байхгүй, угаасаа л мөрдөж ирсэн, хамгийн бага, доод татвар. Энүүгээрээ л байж байгаа. 

Дээр нь яг үнэнийг хэлэхэд ийм бодлого байгаа. Атрын III дахь аяны дараагийн шатны бодлого бол баруун аймаг, зүүн бүс рүүгээ чиглэсэн бодлого барих гэж байгаа. Энэ дээр ямар бодлого барих юм гэвэл баруун аймагт 100 гаруй мянган га газар тариа тарих ийм боломж байгаа юм, газар тариалан эрхлэх. Энэнээс 40 мянган га газар тариа тарихад баруун аймгийн асуудал шийдэгдчихнэ. Зүүн бүсийн асуудал мөн шийдэгдчихнэ, цаашдаа бид нар түрүүнд Ганбямба гишүүн ярьж байна лээ. Энэ буудайнд өгч байгаа урамшууллыг бас бүс нутгийн чанартай арай өөр хувь хэмжээгээр тогтооё гэж байгаа. Тухайлбал, баруун аймаг болон зүүн бүсэд тариалахад тн тутамд нь 80 мянга байхад, төвийн бүсдээ 60, 70 мянга байх юмуу, энэ хэлбэр лүү бас бодлого явуулна. Ингээд ямар ч байсан төвд газар тариалан хөгжсөн шиг, баруун, зүүн бүсэд газар тариалан хөгжүүлэх бүрэн боломжтой.

Д.Дэмбэрэл: - С.Бямбацогт гишүүн.

С.Бямбацогт: - Үнэхээр байгаль цаг уурын нөхцөл байдал нь тариа тарих, ургуулах боломжгүй байгаад байгаа шүү дээ. Хэрвээ тийм биш байсан бол Атрын III аян чинь Монгол Улсынхаа бүх бүс нутагтаа хэрэгжээд л Ховдод, Увсад, Баян-Өлгийд тариа тариад өнөөдөр гурилын үйлдвэртэй болоод хямдхан гурилтай л болчих байсан л даа. Тийм бололцоо боломж байсан бол хийчих байсан байх. Тийм бололцоо боломж байхгүй болоод хийж чадаагүй юм болов уу, бусдаар би ялгаварласан гэж үзэхгүй байгаа. Гэтэл ингээд тэр бүс нутагт илүү үнэтэй тариа идүүлэх гээд байна гэхээр яагаад тариад тарьдаг  хүмүүсээ илүү үзээд байгаа юм гэж тийм байдлаар битгий ярь. Тийм боломжтой юм бол очоод тариад өг л дөө. Бид нар дэмжье л дээ. Очоод тэр гурилын үйлдвэрийг нь байгуулаад өг л дөө, ямар асуудал байгаад байгаа юм. Сүүлийн жилүүдэд дандаа ярьж байгаа  шүү дээ. Услалтын систем шийдэж өгөөч гэж байнга ярьж байгаа. 1 га газар усны систем тавьсан юмуу? Тийм юм байхгүй байгаа шүү дээ. Тэгвэл тэр услалтын системийг нь шийдээд байгаль, цаг уурын уур амьсгалыг нь өөрчлөөд өгөөдөх. Тэгэх юм бол тэр ард түмэн чинь хөдөлмөрч, өөрсдөө тарьж чадна.

Т.Гантулга: - Баруун аймгуудыг ойлгож байгаа. Бид нар услалтын системд онцгой анхаарч, жил болгон улсын төсвөөр чадлаараа төсөв төлөвлөж, услалтын системүүдийг сэргээн засварлаж байгаа. Цаашдаа баруун аймагт усалгаатай газар тариаланг хөгжүүлнэ, нэгд.

Хоёрт, жижиг, дунд үйлдвэрийн зээлээр гурилын боломжтой үйлдвэрүүд тавигдаж байгаагаас гадна Хятадын зээлээр бид нар баруун аймагт бас гурилын үйлдвэрүүд тавихаар төлөвлөж байгаа.

Д.Дэмбэрэл: - Б.Бат-Эрдэнэ гишүүн асуултаа тавья.

Б.Бат-Эрдэнэ: - Би Хөдөө аж ахуйн яамнаас энэ Атрын III аяны хэрэгжилт сайн байгаа гэж ойлгож байгаа л даа.  Гэхдээ хамгийн гол нь баруун, зүүн хязгаар нутагтаа энэ хөтөлбөрийг хэрэгжүүлэхэд та нар нэг тодорхой бодлогын арга хэмжээнүүд авахгүй байна гэж ойлгоод байгаа юм. Энэ талаар тодруулаад ямар төлөвлөгөө гаргаад ямар арга хэмжээнүүд авах гээд байна, энэ талаар тодорхой ойлголт өгөөчээ. Жаахан тодруулж хэлмээр санагдаад байх юм.

Хоёрдугаарт, гурил үйлдвэрлэдэг компаниуд Улаанбаатар хотод монополь маягаар яг нэг газраа төвлөрсөн, хөдөө орон нутагт гурилаа хүргэж өгдөггүй, энэ компаниудын төвлөрлийг жаахан сааруулах, орон нутаг, аймгуудад үйл ажиллагаа явуулахад нь тодорхой бодлогоор, татварын бодлогоор бусад бодлогоор дэмждэг ийм арга хэмжээнүүд авахгүй юмуу, энэ чинь Улаанбаатар байна, Алтан тариа байна, өөр юу юу ч билээ, хоногт хэдэн зуун тн-оор нь хийдэг ийм үйлдвэрүүд чинь энд гурилаа үйлдвэрлээд л төмөр замаар орж ирсэн улаан буудайг дотоодын ургац муу бол гаднаас орж ирсэн будааг машиндчихаад тэгээд л Баян-Өлгийгөөс ирж гурилаа ав, Дорнодоос ирж гурилаа ав гээд суугаад байна шүү дээ. Тэгэхээр зэрэг газрын дунд Хэнтий аймгийн гурилын үйлдвэрийг дэмжих ч юмуу, эсвэл Дорнодын гурилын үйлдвэр чинь гайгүй ажиллаад байдаг шүү дээ. Ийм ийм юмнуудаа бодлогоор жаахан дэмжиж өгөх талаар та нөхдүүд минь анхаарахгүй бол энэ чинь үр дүн гарахгүй байна.

Хоёрдугаарт, түрүүнд Д.Зоригт гишүүн хэлж байсан. Гурилын татвар дээр анхаарч байхгүй бол хямд үнэтэй, чанар муутай ийм гурил чинь орж ирээд, ингээд дотоодын гурилын үйлдвэр, улаан буудай үйлдвэрлэгчийгээ татаж унагаагаад цохиод, нөгөө том Засгийн газрын дэвшүүлсэн Атрын III аян чинь үр дүнд хүрэхгүй болох аюул байгаа шүү дээ. Тэрнийгээ та нөхдүүд юу гэж үзэж байгаа юм?
Т.Гантулга: - Бид нар баруун, зүүн бүсдээ Монгол Улсын Засгийн газар анхаарч бодлого хэрэгжүүлж байгаа. Тухайлбал, зүүн бүсэд Халх голын бүс нутагт хөдөө аж ахуйг сэргээн хөгжүүлэх мастер төлөвлөгөө боловсруулаад Монгол Улсын Засгийн газраас дэмжээд энд үндэсний томоохон компаниуд газар тариалан болон эрчимжсэн мал аж ахуй руу хөрөнгө мөнгөө оруулаад эхэлчихсэн байгаа. Тэгэхээр зүүн аймаг, Дорнодын гурилын үйлдвэрийг өргөжүүлнэ, цааш нь бид нар баруун бүсдээ өнгөрсөн жилийн энэ хугацаанд гэхэд Баруунтуруунд жишээлбэл, 1.8 тэрбум төгрөгийн хөрөнгө оруулалттай гурилын үйлдвэр бий болж байгаа. Цаашдаа Хятадын зээлээр дахиад 20 мянган тн ч билүү тийм хүчин чадалтай гурилын үйлдвэрийг тавина.

Дээр нь энэ аймгууддаа усалгаатай газар тариаланг сэргээж нийтдээ 40 орчим мянган тн улаан буудайны хэрэгцээ байгаад байгаа юм. Баруун аймагт бол 35 мянган тн гурилын хэрэгцээ. Энийг шат дараатай бүрэн шийднэ. Мөн дээр нь бид нар жижиг аж ахуйнууд олонтой учраас томоохон үнэтэй, хүчин чадал өндөртэй трактор, комбайн авч чадахгүй байгаа тохиолдолд бид нар техник дундын үйлчилгээний төвүүдийг байгуулж байгаа. Увс аймагт бас 2.0 тэрбум орчим төгрөгийн ийм төв байгаа. Энэ жил Говь-Алтай аймгийг бид нар дэмжээд 2-3 зуун сая төгрөгийн ийм төв байгуулсан.

Д.Дэмбэрэл: - Зөв л дөө, түрүүнд Б.Бат-Эрдэнэ гишүүний асуугаад байгаа. Төвийн чиглэл бол Атрын III аяны хүрээнд их аятайхан болчихож байгаа юм. Улсын хэмжээнд ихээхэн буудай, гурилын нөөцтэй болсон. Тээврийн асуудал нь шийдэгдээгүй бүс нутаг бас Монгол орон алслагдсан бүс нутгууд ихтэй болохоор тэрний л бэрхшээл. Хөгжлийнх нь сайн зүйл дээр гарч ирж байгаа бэрхшээл дээ. Тэгээд засч болох байлгүй. Цаашдын атрын аяны хүрээнд алслагдсан бүс нутгуудын буудайны асуудлыг шийдэхээр хөрөнгө хүчээ төвлөрүүлбэл болох байхаа.
Д.Одбаяр гишүүн.

Д.Одбаяр: - Бид нар Байнгын хороон дээр энэ асуудлыг хэлэлцэж байхад санал гаргасан л даа. Дорнод аймгийн хувьд энэ жил 4000 орчим тн будаа хурааж аваад хэрэгцээ нь 10 мянга байдаг. Ингээд 5-6 мянган тн будааны шаардлага байгаа юм. Энийг бас Хүнс, хөдөө аж ахуйн яам тооцоод, гишүүдээс орж ирж байгаа саналтай нэгдэж байх шиг байна. Би ерөнхий нэг зүйл асуумаар байгаа юм. Ер нь бид нар будааг импортын татвартай болгоно гээд нэлээн удаан яриад энэ хооронд чинь нөгөө одоо байгаа татвараараа баахан будаа ороод ирж байгаа юм биш үү. Энийг чинь Д.Хаянхярваа даргаас, тэр 1-р  заалтан дээр бас санал дээр засаж залруулах юм байгаа юм шиг байна. Тэрнийгээ залруулаад энийгээ өнөөдөр хуралдаад юмуу, ингээд баталчих арга байна уу, байхгүй юу. Би тийм зүйл сонсоод байх юм. Энэ гарч ирээд гарлаа ч гэсэн тооцож байсан бараг дотоодын худалч хүнд энэ 420-иод мянган тн-оосоо бараг хэтэрсэн шахуу будаа ороод ирсэн юм шиг юм яриад байх юм. Тэр үнэн юмуу, худлаа юмуу? Одоо яг Хөдөө аж ахуйн яаман дээр тоо, багцаа байна уу, үгүй юу? бас хамаагүй зүгээр хармаалаад ирдэг зүйл биш учраас тодорхой тоо байгаа байх л даа. 

Үүнтэйгээ уялдаад яах вэ гэхээр одоо цас, бороо орох юм бол энэ чинь нөгөө хураасан будаа маань ёстой будаа болно шүү дээ. Тэгэхээр энийг нэг тооцоо юмаа хараад үдээс хойш түргэн хуралдаад Байнгын хороо хурдан баталчих боломж байна уу гэж би Д.Хаянхярваа даргаас лавлаад байгаа юм.

Д.Дэмбэрэл: -  Д.Хаянхярваа дарга.

Д.Хаянхярваа: - Д.Одбаяр гишүүнтэй би санал нэг байна. Үнэхээр бид нар янз бүрийн хүнстэй холбоотой импорт, экспортын татварын асуудал ярилцаж байх үед импортын татварын асуудал ярилцаж байх үед аль болохоор хурдан шийдэх ёстой юм л даа. Энийг чинь бид нар  хэлэлцэнэ гэж бараг үндсэндээ 2, 3 долоо хоночихоор чинь бас тэр тодорхой одоогийн нөхцөлд улаан буудай, гурил орж ирж байгааг үгүйсгэхгүй. Хэрвээ бололцоо нөхцөл байвал бид нар өнөөдөр үдээс хойш хуралдаж болно. Тэр 1-р заалтан дээр нэг юм байгаа юм. Засгийн газар өөрсдөө оруулж ирсэн тэр 40.0 хувь гээд. Дэлхийн худалдааны байгууллагын бус орноос, тэгэхээр энэ чинь ерөөсөө үндсэндээ ганцхан Оросыгоо л хэлчихээд байгаа юм л даа. Тэгэхээр бид нар энэ бодлого зөв үү, буруу гэдгийг Засгийн газрынхан нэг тодорхой түвшинд яриачээ. Хэрвээ Засгийн газар яриад энэ дээрээ тодорхой өөрчлөлт оруулна гэж үзэх юм бол бид нар дэгийнхээ дагуу 3-ны 2 гэдгээрээ 2-р хэлэлцүүлэг дээр энийг бас засах тийм бололцоо байгаа шүү. Энэ дээр Засгийн газрыг би нэг анхаараачээ гэж хэлмээр байна.

Т.Гантулга: - Д.Одбаяр гишүүний асуусан тоо яг бэлэн байна л даа. Бид нар яг гаалийн мэдүүлгээр авсан. 2011 оны 10 сарын 24-ний өдрийн мэдээ бидэнд байна. Энд харахад улаан буудай 2.2 мянган тн л байгаа юм. Аж ахуйн нэгжээр нь хүртэл бид нар хэлж болж байна. Эндээс хамгийн том нь 2000 тн-ын Таванбогд оруулж ирж байгаа, энэ бол Улаанбаатар гурилын  хэрэгцээнд орж ирж байгаа. Бусад нь жишээлбэл, Хөдөө аж ахуйн их сургуулийн харьяа Ургамал эрдэм шинжилгээний хүрээлэнд үрийн зориулалтаар оруулж ирж байгаа. Гурил хийдэг 2 жижигхэн хоршоо 60 тн, 300 тн-оор орж ирж байгаа юм. Яг өнөөдрийн байдлаар гурил гэхэд 51 мянган тн ороод ирчихсэн байж байгаа. 

Д.Хаянхярваа гишүүн ярьж байна. Дэлхийн худалдааны гишүүн байгууллага ганцхан ОХУ биш шүү дээ. Энд дэлхий дээр 40 гаруй дэлхийн худалдааны гишүүн бус байгууллага байна. Бид нар Гадаад харилцааны яамны яг дэлхийн худалдааны байгууллага хариуцсан хүмүүстэйгээ зөвлөлдсөн. Тэд нарын хийсэн, бид нарын ажлын хэсэг дээр ажилласан саналыг эрхэм гишүүдэд дуулгахад ерөнхийдөө Дэлхийн  худалдааны гишүүн байгууллага бус орнуудад 40 байтугай 400-г ч тавьж болно гэж байгаа. Процедурын хувьд бүр хорьчихсон ч болдог. Хорьчихсон байхад аль нэгэн худалдааны гишүүн бус орон маргаан үүсгэхэд маргааных нь өөрийнх нь процедур нь 1 жилээс 1 жил 6 сар юм байна лээ. Тухайлбал, Япон гэхэд дэлхийн худалдааны гишүүн байгууллага орон. Цагаан будаандаа 880.0 хувийн татвар тавьдаг. Тайвань 250.0 хувийн татвар тавьдаг юм байна лээ.

Д.Дэмбэрэл: - Д.Дондог гишүүн асуултаа тавья.

Д.Дондог: - Монгол Улсын нутаг дэвсгэр дээр оршиж байгаа иргэд ялгавартай үнэтэй гурил идэхтэй холбоотой будааны татвар ялгаатай тогтоох гээд байгаа асуудлыг ойлгож байна. Тийм юм байж болохгүй гэдгийг ойлгож байна. Гэхдээ Улсын Их Хурал гаргасан шийдвэртээ бас дүгнэлттэй хандахгүй бол болохгүй. Бид нар Засгийн газрын Атрын III аянтай холбоотой хөтөлбөр юмыг гаргаад, дэмжээд, үр дүн нь яг сайхан гараад л аж ахуйн нэгж, иргэд зээлээр, мөн байгаа хөрөнгөө шахаад үнэтэй тоног төхөөрөмж аваад тариалалтаа хийгээд яг будаагаа хураагаад нааш цааш нь болгох гэтэл энэ асуудал гараад ирж байгаа юм. Тэгэхээр энийг Хүнс,  хөдөө аж ахуйн яамнаас юу гэж асуух гэж байна гэвэл энэ лимит тавьж байгаа асуудал нэгдүгээрт. 

Хоёрдугаарт, хугацааны хувьд юу гэж үзэж байгаа юм? 12 сарын 31 гэх юм бол энэ оныхоор барахгүй бүр ирэх оны тариалалтыг хүртэл бараг байхгүй болгох, идэвхийг нь сулруулах ийм юманд хүрэх гэж байна шүү дээ. Нэгдүгээрт ийм асуудал байна.

Хоёрдугаарт, Дэлхийн худалдааны байгууллагын гишүүн бус орнуудаас гэхээр зэрэг мэдээж хэрэг зөндөө л орон байгаа л даа. Манайд ойрхон нийлүүлдэг нь ерөөсөө л хойд хөрш шүү дээ. Шууд ийм заалт байж болж байгаа юмуу, үгүй юу? Энэ мэтийгээ хармаар санагдаад байх юм. 

Хэтийн асуудал байгаа байхаа. Яваандаа янз янзын хөрөнгө оруулалт хийгээд, гурилын үйлдвэрүүдийг энд тэнд байгуулах асуудлууд байгаа байх. Яг одоогийн байдлаар сая хариулчихлаа. Би сая асуух гэж байсан. Хямд үнэтэй энэ бид нарын хэлэлцэж байгаа асуудал түргэн шийдэгдэхгүйгээс болоод гурилын үйлдвэрүүд хямд үнэтэй будаа авчраад складандаа хийгээд байна шүү дээ. Гэтэл нөгөө тариаланчдын  хурааж авсан будаа чинь талбай дээрээ 3, 4 дахиад чийг авчихлаа. Эргээд ногоорч, ургаж, соёолж эхэлж байна. Тэгэхээр газар тариалангийн Атрын III аяны үр дүн байхгүй байна гэж хэлж болохгүй байхаа. Бид нар эндээс ярьж болохгүй байх. Тариаланчид чинь өөрсдөө баярлаад урамшаад байгаа шүү дээ. Үр дүн гарч байна, амьдрал ахуйд нөлөөлөх нь байна. Монгол Улсдаа бид нар 40, 50 жил гурилыг нь буудайгаараа хангаж ирсэн, тодорхой хэмжээгээр. Тэгээд одоо сэргэлээ гэж ингэж баярлаж, урамшиж байгаа юмыг үр дүн нь гарахгүй байна гэж урмыг нь унагаж болохгүй байх. Яаж үр тариалалт явуулж ургац хураадгийг бас төвийн  район гэхгүй хөдөө аж ахуй, газар тариалангийн салбар чинь Монгол Улсын хэмжээнд л авч байгаа арга хэмжээ шүү дээ. Төвийн район гэж яриад байх юм.  Төвийн районд л хийгдэж байгаа. Газар тариалангийн үйлдвэрлэл энд явагдаж байгаа болохоос биш нийт үр дүнг нь Монгол Улс тэр чигээрээ л хүртэх ёстой шүү дээ. Тийм л бодлого зорилготойгоор Атрын 3-р аяныг бид дэвшүүлж тавьсан шүү дээ. Тэрнийхээ үр дүнг хүртэж эхэлж байгаа шүү дээ. Бид нар нефтиэр яаж гачигддаг билээ, шатахуунаар. Яг тэрэнтэй адилхан тодорхой нэг цагт гурилаар гачигдахыг байг гэхгүй шүү дээ. Тийм учраас бид нар өөрийнхөө дотоодын  хэрэгцээг, одоо яах вэ үнэтэй байгаа юм шиг байж магадгүй. Яваандаа үнэ нь буураад, багасаад тэгээд өөрийнхөө хэрэгцээг хямд үнэтэй, чанартай бүтээгдэхүүнээр хангах юм гарч ирнэ шүү дээ. Ийм л зорилготой, алсын ирээдүйтээ л ажил явж байгаа гэж би ойлгож байгаа  шүү дээ. Энэнтэй чинь яаж нийцээд байгаа юм бэ? хүнс, хөдөө аж ахуйн яам ямар бодлого байна, энийг ингээд батлуулаад дэмжээд явчих юм бол ирэх жилээс эхлээд тариалалт чинь буураад эхэлнэ. Яагаад гэвэл үр дүн гарахгүй, борлуулалт байхгүй. Тэгээд талбай дээрээ ихэнх нь байж байгаа. Үнийнхээ юмыг арай чүү гэж ойлголцоод өгөх гэтэл ийм асуудал гараад ирлээ шүү дээ.

Боомт нээж байгааг бол би дотооддоо зохицуулчихаж болдоггүй юм уу, заавал боомт нээх шаардлага байгаа юм болов уу, үгүй юм болов уу гэж ярих гээд байна. Мэдээж тэр үнийн зөрүүг нь зохицуулаад ижил нөхцөлтэй байлгах нөхцөлийг төрийн бодлогоор авч болохгүй юу гэж Хүнс, хөдөө аж ахуйн яамнаас асуумаар байна.

Д.Дэмбэрэл: - Т.Гантулга хариулъя.

Т.Гантулга: - Үнэхээр Хөдөө аж ахуйн яам ч биш л дээ, Монгол Улсын Засгийн газар бол  буудайны татварыг тавихдаа бид нар өргөн барьсан хуулиндаа Баян-Өлгий, Завхан, Дорнодын 3 боомтыг нэрлээгүй байгаа. Бүх боомтууд дээрээ адилхан Дэлхийн худалдааны гишүүн байгууллагаас нь тэр гэрээнд зурсан дагуу нь, хэмжээнд нь, худалдааны гишүүн бус орнуудаас 40.0 хувь гэсэн татварыг оруулж байгаа. Яг Байнгын хороон дээр хэлэлцэгдээд зарчмын зөрүүтэй санал гарч ирсэн. Энэ томъёоллоор хэрвээ явлаа гэхэд яг Д.Дондог гишүүн үнэхээр тариаланчийн зовлонг ойлгодог хүн шиг гярхай харсан байна. Бид нараас хугацаа хэрвээ шаардвал бид нар ажлын хэсэг дээр ярьсан. 2011 оны 12 сарын 31 гэдэг  хугацаа байхгүй бол хэрвээ 2012 он ч байдаг юмуу, ингээд явахад 2012 оны тариалалтад бас сөргөөр нөлөөлнө. Энэ бол бодитой.

Д.Дэмбэрэл: - Ө.Энхтүвшин гишүүн.

Ө.Энхтүвшин: - Энийг хэдэн аймгууд дээр, сая ч бас нэр нь дурьдагдаж байна. Завхан, Ховд, Баян-Өлгий, Увс, Сүхбаатар, Дорнод гэсэн аймгууд дээр хэтэрхий өндөр үнэтэй талх идүүлэх гэж байна гэсэн яриа нэлээн гараад байгаа л даа. Эртээд манай намын бүлгийн хурал дээр ч ярьсан. Энийгээ эргэж Засгийн газартайгаа их сайн яриад, үнэхээр тийм байгаад байгаа юмуу, үгүй юмуу? Үнэн бол тийм байгаа бол тэрнийг яаж зохицуулах юм гэдэг талаар саналаа нэгтгээд тохироод шаардлагатай бол буцаагаад танилцуул гэсэн бүлэгт танилцуул гэсэн. Өнөөдөр шууд орж ирж байгаа юм байна. Тэгэхээр энийг ойлголцсон юм байна, тэр дээрээ. Ялангуяа асуудлыг тавиад байсан гишүүдтэйгээ ойлголцсон юм байна гэж тэгж үзэж байна. Тэр үнэн байна уу, энэ дээр ямар нэгэн маргаан байхгүй юу? нэлээн асуудал болж байгаад тэгээд хойшлуулаад өнөөдөр хүрсэн л дээ. Энийг нэг  хариулж өгөөч.

Д.Дэмбэрэл: - Д.Дондог гишүүний бас нэг асуулт байсан юм. Алслагдсан бүс нутгийнхаа асуудлыг заавал татвараар биш, өөр аргаар тээврийн хөлсийг нь хөнгөлөх байдлаар зохицуулж болох уу гээд байдаг нэг асуудал ер нь хариулагдахгүй байна шүү. Тэгвэл тэр эхний томъёоллын асуудал өөр болж болох юм.

Д.Хаянхярваа дарга хариулъя.

Д.Хаянхярваа: - Баруун, зүүн аймгуудаас сонгогдсон гишүүд бүгдээрээ орж ирж энэ дээр нэлээн ярилцсан л даа. Ярилцаж байгаад боомтууд дээр нэмээд Ховдын Ярант, Дорнодын Эрээнцав гээд тэр боомтуудыг бүгдийг нэмээд үндсэндээ би бүх гишүүдтэйгээ саналаа тохиролцсон гэж үзэж байгаа.

Хоёрт, 40 хувь дээр Гантулга төрийн нарийн бичгийн дарга хэлсэн, ганцхан Орос байдаггүй гэж. Би тэрнийг мэдэж байгаа л даа, ганц Орос байдаггүй гэдгийг. Ер нь манайх чинь Орос, Хятад хоёроос өөр газраас нэг их гурил чирээд байдаг билүү, үгүй билүү гэдэг асуудлаа бас бодох асуудал л даа. За яах вэ Казахстанаас авдаг байх. Гэхдээ үндсэндээ энэ цаг агаар чинь үргэлж тааламжтай байж, үргэлж их удаан аваад байх уу, үгүй юу. Бас энэ хойд хөрштэйгээ харилцах харилцаан дээрээ бодоочээ гэсэн санаагаар би энийг хэлж байгаа шүү. 

Д.Дэмбэрэл: - Су.Батболд гишүүн асуултаа тавья.

Су.Батболд: - Нэгдүгээрт, 2012 оны 12 сарын 31 гээд тавьчихсан байна л даа. Татвар багатай импортлох боомтуудын хугацаа хэтэрхий урт байна. Би монгол төрийн бодлогыг юу гэж боддог юм бэ гэхээр бид нар дотоодоосоо өөрөөсөө хамааралтай байх юм бол орох ёстой байх гэж бодоод байна. Гэтэл манай хилийн аймгууд бол аль болох цаад талаасаа хамааралтай байхыг бодоод байдаг. Юмны хямд, унаа тэрэгний ойрыг хардаг ч юмуу, цаанаасаа хамааралтай болохыг бодоод байдаг. Жишээлбэл, энэ боомтуудаар гурилын юмуу буудайны импортыг хямдхан болгоно гэдэг бол Монгол орон дотоодоосоо хамаарах биш, гаднаас хамаарах хамаарал нь улам нэмэгдэнэ гэж үзэж байгаа. Би бодлогын хувьд гаднаас хямдхан юм оруулж ирэхийг өөхшүүлээд байх бодлого бишээ гэж бодож байгаа. Аль ч улс оронд ган тохиолдоно. ОХУ гэхэд ноднин гантай л байсан шүү дээ. Манай оронд яах вэ энэ жил жаахан ургац хураачихжээ. Энэ дээрээ үндэслээд газар тариалангийн салбар жаахан сэргээд магадгүй техник технологи, менежмент нь сайжраад цаашдаа будааны үнэ ОХУ-тай ойртож магадгүй л дээ. Гэтэл энэ сэргэлтийг нь хүлээлгүйгээр наад талд нь дахиад нэг жаахан сэргэсэн газар тариалангаа унагачих ийм бодлого яваад байгаа юм биш байгаа. Би улс төрчдийг жаахан алсын  хараатай байгаасай гэж үзэж байна.

Монгол Улс хөгжиж ирсэн 80, 90 жилдээ Төв, Сэлэнгийн районоос л гурилаа хангаж ирсэн түүхтэй шүү дээ. Би энийг импортын бодлогоор зохицуулахаас татварын бодлогоор зохицуулахаасаа илүү дотооддоо үнийн зохицуулалт хийгээд янзлах нь хамгийн зөв зүйтэй зүйл гэж бодоод байгаа юм. Хэрэв одоо ингээд зарим боомтоор нь 5 хувь, зарим боомтоор нь 40 хувь байх юм бол энэ 5.0 хувийн боомтоор нь цутгаад аваад ирнэ л дээ. Ялгаа байхгүй. Тэгээд энэ хадгалсан, жаахан орсон буудай бол үтрэм дээрээ ялзраад дуусах юм байна л даа. Тийм учраас би энэ асуудал дээр манай Байнгын хороо, яам онцгой анхаараачээ. Хэрэв энэ татварыг жаахан бага байлгах юм байвал хугацаагаа жаахан багасгаачээ гэж. Бид нарын хуучин зохицуулж ирсэн уламжлал маань тариалалт болон ургац хураалтынхаа хугацаатайгаа зохицуулж л, татвараа зохицуулж байсан тийм хугацаа байгаа шүү дээ. Ингэж жил хагасын  хугацаатайгаар, ийм урт хугацаагаар зохицуулж байсан юм байхгүй байгаа юм.

Тийм учраас баруун, зүүн ч гэдэг юмуу, ингэж талцахгүйгээр ирээдүйн бодлого нь ямар байх ёстой юм бэ, энэ нэг жаахан төвийн бүсдээ ургаж байгаа  тариаг, энэ хэдэн 3 сая монголчууд яаж аятайхан эвтэйхэн хуваагаад идчих боломжтой байх юм бэ гэдэг асуудлын үүднээс нь асуудалд хандаачээ гэж бодоод байгаа юм. Тийм учраас Байнгын хороон дээр хугацааны талаар ярьсан уу? 

Сая Хөдөө аж ахуйн яам ярьж байна л даа, 2011 оны 12 сарын 31 хүртэл байхад л болох юм гэж. Энэ 5.0 хувийн зөрүүтэй хөнгөлөлт нь. Энэ асуудлыг би яам, Байнгын хорооноос асууж байгаа юм.

Д.Дэмбэрэл: - Хариулъя. Угаасаа ингэх шаардлага байгаа юмуу, үгүй юмуу л гээд байна шүү дээ. Өөр аргуудаар дотооддоо зохицуулж болдоггүй юмуу, Засгийн  газар хариулъя. Энийг за яах вэ Байнгын хороо өөр аргаар зохицуулах боломж байна гэж үзэж байвал. За Д.Хаянхярваа. 

Д.Хаянхярваа: - Хугацааны хувьд ингэж ярьсан шүү дээ. Энэ тогтоол хэрэв батлагдсан өдрөөсөө эхэлж мөрдөгдөнө. Боомтуудаар орж ирж байгаа 5 хувь гэснийг 2012 оны 12 сарын 31 хүртэл гэж Хөдөө аж ахуйн яамны саналаар 1 жилийн хугацаатай гэдгээр нь орсон байгаа.

Т.Гантулга: - Энд бас нэг зүйлийг гишүүдэд хэлэхэд ОХУ будаан дээрээ хориг тавихад хэрэв манайд Атрын III дахь аян хэрэгжээгүй байсан бол манайд гурилын үнэ хэд болох байсан бол. Нэг. ОХУ бүрэн хориг тавьж байхад бид нар юм ярьж чаддаггүй. Бид  нар ганцхан ОХУ гэж заагаагүй.

Дараа нь яг энэ шийдвэрийг гурил үйлдвэрлэгчид хүлээгээд будаа авахгүй үтрэм дээр байгаа нь үнэн. Тариалан эрхлэлтийг дэмжих сан дөнгөж өнөөдөр 200 мянгыг авах ёстой, 153 мянгыг л авсан байна. Тэгтэл гурилын үйлдвэрүүд энэ шийдвэр гараад тавигдвал будаа авна уу гэхээс хэрвээ энэ шийдвэр унах юм бол ОХУ-аас 200 мянган төгрөгийн будаа оруулж ирэхийг хүлээж байгаа. Энэ бол үнэн. Дээр нь гарцаагүй энэ 5 хувийн татвар тавих гэж байвал бид нар хугацааг аль болох богино буюу 2011 оны 12 сарын 31 гэдэг хугацааг л мэргэжлийн, асуудлыг хариуцсан яамны зүгээс өгч байгаа юм.

Д.Дэмбэрэл: - Тодруулаад асууя.

Су.Батболд: - Би ингэж бодож байна. Байнгын хороо дахиж энийгээ авч үзээд энэ 5.0 хувийн  татвараа хугацааг нь богиносгоочээ. Тэгэхгүй бол ялгаа байхгүй энэ боомтуудаар чинь таваарын улаан буудай ороод ирнэ. Компаниуд энийг хүлээж байгаад боомтуудын ямар нэгэн ялгавар гаргаад оруулж ирэх нөхцөлийг нь бүрдүүлчих юм бол дотоодын үйлдвэрлэгчдээс таваарын буудай худалдаж авахгүй.Тэгээд энэ 3 жилийн өчнөөн хөрөнгө оруулалт чинь ямар ч үр ашиггүй болох нь байна шүү. Тийм учраас бүтэн 1 жил биш байгаад Хөдөө аж ахуйн яамны саналаар 12 сарын 31 хүртэл байгаачээ гэсэн саналтай байгаа юм. 2011 оны 12 сарын 31 хүртэл.

Д.Дэмбэрэл: - Хугацааны хувьд ойлголоо. Ц.Нямдорж санал хэлэх гээд байна уу? энэ Засгийн газрын оруулсан санал дээр 3, 4 боомтын л юм ярьсан байгаа шүү дээ, өөр юм байхгүй. Та нарын оруулсан санал голдуу байж байгаа шүү.

Ц.Нямдорж: - Би бас хүлцэл өчиж байна. Дэлхийн  худалдааны гишүүн бус орноос оруулж ирж байгаад 40 гэдэг томъёолол Засгийн газраас явчихсан юм байна. Би тэрнийг анзаарсангүй. Энэ дээр нэгдүгээрт хүлцэл өчиж байна. Энэ асуудлыг дахин Байнгын хороон дээрээ яриачээ. Энэ томъёолол чинь болохгүй ээ. Улс хоорондын харилцааны асуудал гарч ирнэ. Казахстанаас ороод ирэхээр 5.0 хувийн татвар авдаг, хажууд нь байгаа Оросын сууринаас ороод ирэхээр 40.0 хувийн татвар авдаг ийм хууль гаргаж болохгүй шүү дээ. Хэрвээ Байнгын хороо энэ асуудлаа дахиж авч үзнэ гэж тооцож байгаа бол ядаж л гадаадаас импортоор оруулж ирж байгаа гэдэгт 40 гээд бүгдэд нь ижил нөхцөл тавих хэрэгтэй  шүү дээ. Дэлхийн худалдааны байгууллага Женевт төвтэй нэг юм байж л байдаг. Монгол Улс хаана оршиж, хэнтэй зуузай хоршиж амьдардагаа бодох хэрэгтэй шүү дээ. Өөр нөхцөл шүү дээ. Энэ ийм бүдүүлэг юм хийж болохгүй ээ.

Би юу хэлэх гэж байна вэ гэхээр томъёоллыг нь зөвтгөөд Дэлхийн худалдааны гэдэг томъёоллыг нь зүгээр л импортоор оруулж ирж байгаа гэдэг байдлаар хийгээд, тэгээд тодорхой хугацаанд ийм юм байж болдог байх л даа. Байнгын хороон дээр энэ асуудлыг 1-р хэлэлцүүлэг юмуу, 2-р хэлэлцүүлгийн үедээ яриачээ гэж хэлэхийг хүсэх гээд байна л даа.

Хоёрдугаарт, миний хэлэх гэсэн юм бол Байнгын хорооноос орж ирж байгаа томъёолол дотор Цагааннуур гэсэн мөртлөө Боршоо байдаггүй болчихдог, хоорондоо 100-гаадхан км-ийн зайтай байдаг. Ингэж бас болохгүй байх аа. 

Д.Дэмбэрэл: - Одоо 3 хувилбар байна. 1-р хувилбар нь, Засгийн газар энийгээ татах. 2-р хувилбар нь, намын бүлэг завсарлага авбал өгч болж байна. 3-р хувилбар бол горимын саналаар санал хураагаад энийг  хойшлуулах. Олон таван юм алга.

Д.Хаянхярваа горимынхоо саналыг хэлэх гэж байна уу?

Д.Хаянхярваа: - Саяны ярьсан таны тэр 3-р томъёоллоор чинь санал хураалгаад түр хойшлуулъя, тэгээд дахин хэлэлцэж байгаад оруулъя гэсэн тийм байдлаар горимын санал хураалгаж өгөөч.

Д.Дэмбэрэл: - Одоо санал хурааж хараахан хүрэхгүй байна. Үдээс хойш 3 цагаас хуралдахдаа эхлээд ирцээ бүрдэнгүүтээ энэ горимын саналаа та хураалгачих. Одоо ингээд завсарлага. Одоо ирц хүрэхгүй байна. Үдийн завсарлага. 3 цагаас чуулганы хуралдаан үргэлжилнэ.

Хуралдаан 13 цаг 20 минутад завсарлаж, 15 цаг 35 минутаас үргэлжлэв.
Д.Дэмбэрэл: - Дотоод хэргийн их сургуулийн мэргэжлийн сургалтын төвд байцаагч нарын мэргэжлээр мэргэжил дээшлүүлж байгаа хүмүүс Улсын Их Хурлын чуулганы үйл ажиллагаатай танилцаж байна. Эдгээр мэргэжил дээшлүүлж байгаа ажилтнуудад ажлын амжилт хүсье.

Түрүүнд гишүүд горимын санал гаргасан байгаа. Төсвийн тодотголоо гаргачихъя гэж бид нар ажиллаж байгаа. Маргааш төсвийн тодотголыг эцэслэн шийдэх шаардлагатай учраас Төсвийн байнгын хороог сая хуралдуулчихлаа. Гишүүд орж ирэх байх.

Түрүүнд бид нар Төсвийн байнгын хорооны дарга Д.Хаянхярваагийн горимын саналыг сонсчихоод байж байгаа. Энэ тогтоолын хавсралтад өөрчлөлт оруулах тухай асуудлыг түр хойшлуулж өгөөчээ гэсэн горимын саналаар санал хураалт явуулъя. 

Санал хураалтад 39 гишүүн оролцож, 27 гишүүн зөвшөөрч 69.2 хувийн саналаар энэ санал дэмжигдлээ.

Горимын санал дэмжигдсэн учраас тогтоолын хавсралтад өөрчлөлт оруулах тухай Улсын Их Хурлын тогтоолын төслийг хойшлууллаа. Тэгэхдээ дараа энэ анхны хэлэлцүүлгээ л явуулна шүү. Энэ дээрээ та нар энэ саналынхаа томъёоллыг, тэр хугацааг нь сайн ярилцаад, за тэр 40.0 хувийнхаа асуудлыг сайн ярилцаад ингээд оруулаад ирье. Тэгэхдээ буудайныхаа асуудлыг шийдвэрлэх нь зөв шүү. Дотооддоо энэ буудайны асуудлын талаар асуудал үүсчихсэн байгаа нь үнэн. За хойшлууллаа.

Дөрөв.  Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл (Засгийн газраас өргөн мэдүүлсэн) 
(анхны хэлэлцүүлэг)
Дараачийн асуудалдаа оръё. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн анхны хэлэлцүүлгийг явуулъя. Засгийн газраас өргөн мэдүүлсэн байгаа.

Нийгмийн бодлого, боловсрол, соёл,шинжлэх ухааны байнгын хорооны санал, дүгнэлт гарсан байна. Байнгын хорооны санал, дүгнэлтийг Д.Оюунхорол гишүүн танилцуулна. Д.Оюунхорол гишүүнийг индэрт урьж байна.

Д.Оюунхорол: - Улсын Их Хурлын дарга, эрхэм гишүүд ээ,

Монгол Улсын Засгийн газраас 2011 оны 8-р сарын 26-ны өдөр Улсын Их Хуралд өргөн мэдүүлсэн Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн хэлэлцэх эсэх асуудлыг Улсын Их Хурлын 2011 оны 10-р сарын 21-ний өдрийн чуулганы нэгдсэн хуралдаанаараа шийдвэрлэж, анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Дээрх хуулийн төслийн анхны хэлэлцүүлгийг тус Байнгын хорооны 2011 оны 10-р сарын 26-ны өдрийн хуралдаанаараа хэлэлцэж, гаргасан санал, дүгнэлтийг та бүхэндээ танилцуулж байна. Хуулийн төслийн талаар хуралдаанд оролцсон гишүүд зарчмын зөрүүтэй санал гаргаагүй бөгөөд Улсын Их Хурлын  гишүүн А.Тлейхан Монгол Улсын Их Хурлын чуулганы хуралдааны дэгийн тухай хуулийн 16-р зүйлийн 16.3-т заасны дагуу уг хуулийн төслийг анхны хэлэлцүүлгээр нь батлуулах горимын санал гаргасныг Байнгын хорооны гишүүдийн олонхи нь дэмжлээ.

Улсын Их Хурлын эрхэм гишүүд ээ,

Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн анхны хэлэлцүүлгийг хийсэн талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн хуулийн төслийг баталж өгөхийг та бүхнээс хүсье. 

Анхаарал тавьсанд баярлалаа.

Д.Дэмбэрэл: - Д.Оюунхорол гишүүнд баярлалаа. Эрдэнэт үйлдвэрийн ХХК-ны эмэгтэйчүүдийн төлөөлөгчид Улсын Их Хурлын чуулганы үйл ажиллагаатай Д.Дамба-Очир гишүүний урилгаар танилцаж байна. Эмэгтэйчүүдэд ажлын амжилт хүсье. /УИХ-ын гишүүд алга ташив/

Байнгын хорооны санал, дүгнэлтээс асуух асуулттай гишүүд байна уу? алга байна. 

Байнгын хороо горимын санал гаргаж байгаа юм байна шүү дээ. Анхны хэлэлцүүлгээр баталчихъя гэсэн горимын санал байгаа юм байна. Байнгын хорооны горимын саналыг дэмжье гэсэн санал хураалт явуулъя.

Санал хураалтад 42 гишүүн оролцож, 29 гишүүн зөвшөөрч, 69.0 хувийн саналаар горимын санал дэмжигдлээ.

Горимын санал дэмжигдсэн учраас Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг баталъя гэсэн санал хураалт явуулъя.

Санал хураалтад 44 гишүүн оролцож, 36 гишүүн зөвшөөрч, 81.8 хувийн саналаар хууль батлагдлаа.

Энэ хууль бас цэргийн албан хаагчийн тэтгэвэр, тэтгэмжийн тухайд нэлээд боломжийн ийм хууль гарч байх шиг байна. Хэрэгжүүлнэ биз дээ, Засгийн газар.

Тав. "Газрын тосны боловсруулах үйлдвэр байгуулах тухай ажлыг эрчимжүүлэх тухай" Улсын Их Хурлын тогтоолын төсөл 
(хэлэлцэх эсэх)
Дараачийн асуудалдаа оръё. Газрын тосны боловсруулах үйлдвэр байгуулах тухай ажлыг эрчимжүүлэх тухай Улсын Их Хурлын тогтоолын төсөл хэлэлцье.

Хууль санаачлагчийн илтгэлийг П.Алтангэрэл гишүүн танилцуулна. П.Алтангэрэл гишүүнийг индэрт урьж байна.

П.Алтангэрэл: - Улсын Их Хурлын дарга, эрхэм гишүүд ээ,

Монгол Улсын Газрын тосны тухай хууль 1991 онд батлагдаж, Газрын тос хөтөлбөр хэрэгжиж эхэлснээр газрын тосны салбарт гадаад, дотоодын хөрөнгө оруулалт хийгдэх эрхзүйн орчин бүрдэж, 1990-1991 онд газрын тосны хайгуулын 22-р талбай, 2001 онд нэмж газрын тосны хайгуулын 2 талбай, 2005 онд нүүрсний метан хийн хайгуулын 1 талбайг тус тус ялгаж, гадаад дотоодын хөрөнгө оруулалтыг татах зорилгоор олон улсын нээлттэй тендер зарласнаар Монгол Улсын газрын тосны хайгуулын үйл ажиллагаа дахин сэргэж эхэлсэн юм.

Өнөөгийн байдлаар Монгол Улсын нутаг дэвсгэр дээр гадаа, дотоодын хөрөнгө оруулалттай компаниуд хайгуулын 10 талбайд газрын тосны газартай бүтээгдэхүүн хуваах гэрээ байгуулан үйл ажиллагаа явуулж байгаа бөгөөд Дорнод аймгийн Тамсаг, Дорноговь аймгийн Зүүнбаянд газрын тосны хэтийн төлөв бүхий үндсэн нөөц тогтоогдож, боловсруулах үйлдвэрийн салбар  хөгжих эхлэл тавигдаж байна. Монгол Улсад газрын тосны олборлолт 1998 онд туршилтын журмаар эхэлсэн ба 2010 оны 12 сарын 31-ний байдлаар нийт 7.2 сая баррель тос олборлож экспортлоод байна. Туршилтын олборлолт явуулж, дээрх компаниуд олборлосон түүхий тосоо Зүүнбаян, Цагаан Элсний ордоос төмөр замаар, Дорнод аймгийн Матад сумын нутагт орших Тосгон уулын ордоос түүхий тос тээвэрлэх тусгай зориулалтаар авто машинаар тээвэрлэн БНХАУ-д экспортлож байна. 

Өнгөрсөн онд хайгуул хийж буй зарим талбайд тогтоогдсон нөөцийг Эрдэс баялгийн зөвлөл баталгаажуулж, одоогийн байдлаар Тамсагийн 22-р талбайд 174 сая тн түүхий тосны нөөц байгааг бүртгэжээ. Энэ нөөц цаашид улам өсөн нэмэгдэх нь тодорхой юм. Энэ бүхэн нь Монгол Улс дотоодын тосоо боловсруулан үндэсний үйлдвэрүүдийг байгуулах ажлыг эрчимжүүлэх цаг болсныг харуулж байна.Мөн манай үндэсний компаниуд өөрсдийн хүч хөрөнгөөр газрын тос боловсруулах үйлдвэр байгуулах санал, санаачлага гаргаж, эдийн засгийн тооцоо, судалгааг нарийвчлан хийж холбогдох газруудад тавьсан боловч энэ ажил удаашралтай байгаа учраас энэ тогтоолын төслийг нэр бүхий гишүүд санаачлан боловсрууллаа.

Улсын Их Хурлын эрхэм гишүүд ээ,

Газрын тосны боловсруулах үйлдвэр байгуулах ажлыг эрчимжүүлэх тухай Улсын Их Хурлын тогтоолын төслийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа.

Д.Дэмбэрэл: - П.Алтангэрэл гишүүнд баярлалаа. Байнгын хорооны санал, дүгнэлтийг сонсъё. Байнгын хорооны санал дүгнэлтийг Ц.Баярсайхан гишүүн танилцуулна.Эдийн засгийн байнгын хорооны санал, дүгнэлт гарсан байгаа.

Ц.Баярсайхан: - Улсын Их Хурлын дарга, эрхэм гишүүд ээ,

Улсын Их Хурлын гишүүн Алтангэрэл нарын 17 гишүүдээс Газрын тосны боловсруулах үйлдвэр байгуулах ажлыг эрчимжүүлэх тухай Улсын Их Хурлын  тогтоолын төслийг 2011 оны 9 сарын 6-ны өдөр Улсын Их Хуралд өргөн мэдүүлснийг Эдийн засгийн байнгын хороо 2011 оны 10-р сарын 18-ны өдрийн хуралдаанаар хэлэлцээд дараахь санал, дүгнэлтийг нэгдсэн  хуралдаанд танилцуулахаар шийдвэрлэлээ.

Газрын тосны бүтээгдэхүүний стратегийн ач холбогдолтой, эдийн засгийн суурь үнийг бүрдүүлэгч бүтээгдэхүүний нэг бөгөөд дотоодын хэрэгцээгээ тасралтгүй хангах, улмаар хараат байдлаар гарах, газрын тосны бүтээгдэхүүний үнийн тогтвортой байдлыг  хангах үүднээс дотооддоо газрын тосны үйлдвэр байгуулах ажлыг нэн яаралтай эхлүүлэх шаардлагатайг үндэслэн төсөл санаачлагчид уг тогтоолын төслийг өргөн мэдүүлжээ.

Тогтоолын төслийг хэлэлцэх явцад гишүүн Д.Тэрбишдагва Улсын Их Хурлаас гаргасан шийдвэрт хяналт тавих тавих, тухайлбал асуулга тавьж, чиглэл өгөх чиглэлээр дахин дахин тогтоол гаргахгүй байхад анхаарах, Р.Раш, А.Тлейхан нар газрын тосны нөөц, үр ашгийн тооцоо судалгааг нягтлан үзэх, хөрөнгө оруулалт, хэрэгжүүлэх ажлыг эрчимжүүлэх, мэргэжлийн хүмүүсийг татан оролцуулж, тогтоолын төслийн заалтуудыг чамбайруулах зэргийг хэлэлцүүлгийн явцад анхаарах, гишүүн Ж.Батсуурь уг асуудлыг цаг алдалгүй түргэтгэх чиглэлийг Засгийн газарт өгөх, гишүүн Л.Гантөмөр, Ц.Дашдорж нар газрын тосны асуудлаар Засгийн газар төрийн өмчит болон хувийн компаниудын хэрэгжүүлэх ажлыг маш тодорхой нарийвчлан тусгах, түүнчлэн биелээгүй тохиолдолд хүлээлгэх хариуцлагын заалтыг төсөлд тусгах, гишүүн Ц.Баярсайхан уг төслийг газрын тосны салбарын талаар төрөөс баримтлах бодлого, 2015 он хүртэл хэрэгжүүлэх үйл ажиллагааны чиглэл батлах тухай Улсын Их Хурлын тогтоолын төсөлтэй уялдуулах зэрэг саналуудыг тэмдэглэн хэлж байлаа.

Газрын тосны боловсруулах үйлдвэр байгуулах ажлыг эрчимжүүлэх тухай Улсын Их Хурлын тогтоолын төслийг Байнгын хорооны хуралдаанд оролцсон гишүүдийн олонхи нэгдсэн хуралдаанд оруулж хэлэлцүүлэх нь зүйтэй гэж үзсэн болно.

Эрхэм гишүүд ээ,

Газрын тосны боловсруулах үйлдвэр байгуулах ажлыг эрчимжүүлэх тухай Улсын Их Хурлын тогтоолын төслийн хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа.

Д.Дэмбэрэл: - Ц.Баярсайхан гишүүнд баярлалаа. Байнгын хорооны санал, дүгнэлт болон хууль төсөл санаачлагчийн илтгэлээс асуух асуулттай гишүүд байна уу? Ц.Батбаяр гишүүн асуулт тавья.

Ц.Батбаяр: - Нэгдүгээрт, газрын тосны Тамсагаас гарч байгаа урагшаа гараад байгаа газрын тосон дээр хяналт хийж байгаа юм байна уу? жилд хэдий хэмжээний зүйл гарч байгаа вэ гэдэг дээр хариулт авмаар байна.

Хоёрдугаарт, өнөөдөр яг Монголд бодитойгоор газрын тосны үйлдвэр барих бололцоо нөхцөл байгаа юмуу, энийг хангах түүхий эд байгаа юмуу? Байхгүй бол хаанаас яаж авна гэж тооцож байгаа юм бэ? энэ түүхий нефтиэ.

Гуравдугаарт, энэ нефть боловсруулах үйлдвэр чинь эдийн засгийн үр ашигтай ажиллаж чадах бололцоо нөхцөл байгаа юм уу, энэ дээр ямар нэгэн техник, эдийн засгийн тооцоо судалгаа хийсэн, ийм зүйлүүд байна уу?

Д.Дэмбэрэл: - П.Алтангэрэл гишүүн хариулъя. Удирдлагын академийн зарим сонсогчид төрийн ордонтой танилцаад Улсын Их Хурлын чуулганы үйл ажиллагаатай танилцаж байна. Алтанхуяг гишүүний урилгаар. Сонсогчдод сурлага, хөдөлмөрийн амжилт хүсэн ерөөе. /УИХ-ын гишүүд алга ташив/

П.Алтангэрэл: - Газрын тосыг гадагш нь туршилтын журмаар олборлож байгаа газрын тосыг гадагш нь гаргахад манай хяналт үнэхээр сул байгаа юм. Яаж гаргаж байна вэ гэхээр яахав Засгийн газрын төлөөлөл тэр газар нь байж байдаг. Тэгээд хэмжилт хийгээд тэрнийгээ гааль руу мэдүүлээд тэгээд нэг шалгаад тэр цаасыг нь үзээд гаргадаг юм байна лээ. Гаргасан хойноо Хятадын газрын тос боловсруулах үйлдвэрийн түүхий тос шинжилдэг газарт шинжлүүлээд тэгээд тэрний дүнгээр л явна. Жишээлбэл, тэр шинжлээд танайхаас орж ирсэн 20 тн түүхий тосны 2 хувь нь ус байлаа гэх юм бол манай талд тийм байна гээд гаргадаг ийм л хэмжээнд байгаа юм. Тэгээд энийг холбогдох газруудад тавиад манай улс өөрөө яг тэр өөрийнхөө хилийн дотор талд итгэмжлэгдсэн лаборатори байгуулъя гэдэг санал одоо хүртэл хэрэгжихгүй л байгаа юм л даа. Хяналт бол ийм шатанд л явж байгаа юм.

Газрын тосны үйлдвэрийн бололцоо байна уу гэвэл бололцоо байгаа юм. Түрүүнд би илтгэлдээ дурьдсан. Зөвхөн газрын тосны 22-р талбайгаас 174 сая тн түүхий тосны нөөц байна гэдгийг Эрдэс баялгийн зөвлөл баталгаажуулаад нөөцөд бүртгээд авчихсан. Тэгтэл нэг жишээ хэлэхэд, Хэт компани Дорнод аймагт газрын тосны жижиг үйлдвэр байгуулъя гээд тооцоход тэд бол жилдээ 121 мянган тн газрын тос боловсруулах хүчин чадалтай үйлдвэр гэж байгаа юм. Ийм үйлдвэрийг барьчих юм бол энэ техник, технологи өндөр хөгжсөн учраас тунгалаг бүтээгдэхүүний гарц нь 70-80 хувьтай байна. Тэгэх юм бол ойролцоогоор 80 мянган тн дизелийн түлш, бензин гарна. Тэгэхэд дорно, зүүн бүсийн жилийн хэрэгцээ бол 60 мянган тн байна гэсэн тооцоо байдаг юм. Тэгэхээр ийм тооцоо байгаа учраас энэ манай үндэсний компаниуд тооцоо судалгаа хийгээд, эдийн засгийн үндэслэлийг нь тооцоод энэ үйлдвэрийг барих боломж Монгол Улсад байна гэсэн тооцоо хийсэн байдаг юм байна лээ.

Техник, эдийн засгийн үндэслэл тооцоо гэхээр зэрэг манай үндэсний 17 компани, өөрөө газрын тосны үйлдвэр байгуулъя гээд бүх эдийн засгийн тооцоо, судалгаа, техник эдийн засгийн үндэслэлээ хийгээд Эрдэс баялаг, эрчим хүчний яаманд өгсөн байдаг юм байна лээ. Тэгэхээр энэ чиглэлийн тооцоо судалгаа сайн  хийгдсэн гэсэн ийм байдалтай байгаа юм.

Д.Дэмбэрэл: - Ц.Батбаяр тодруулчихъя.

Ц.Батбаяр: - Би түрүүнд асуусан шүү дээ. Дорнодоор гарч байгаа Бичигтийн заставаар гараад байгаа шүү дээ. Бичигтийн тэр заставаар тэр дотор чинь газрын тосноос гадна өөр маш олон төрлийн металлууд байна гээд байгаа байхгүй юу. Энэ бол үндсэндээ ямар ч хяналтгүй гараад байна. Энэ дээр үндсэндээ монгол төр анхаарахгүй бол бусад тэр дагалдах юмнууд, энэ болсонгүй гэж хэлээд ийм л том юм яваад байгаа учраас бид өнөөдөр хий дэмий газрынхаа баялгийг урагшаагаа шууд алдаад байгаа юм биш үү гэдэг талд.

Дараагийн дугаарт, Дорноговьд өнгөрсөн энэ хавар нефтийн үйлдвэрийн шав тавилаа шүү дээ. Тэр хэр зэрэг бодитой үр дүнтэй юм бэ, манай Эрчим хүчний яам энэ тал дээр, танай зөвлөлөөр орсон юм байна уу?

Д.Дэмбэрэл: - П.Алтангэрэл гишүүн.

П.Алтангэрэл: - Бид тэр түүхий тосоо дагалдаад гарч байгаа бусад элемент гэж ярьж байх шиг байна. Тэрнийг мэдэхгүй. Тийм юм байдаг бол тэрнийг хянах байтугай түүхий тосоо бид хянаж чадахгүй байгаа байхгүй юу. Тэр бол хяналтгүй. Одоо яаж хянахыг хариуцсан яамд л мэдэх байх, шийдэх ёстой.

Дорноговьд нэг шав тавьсан. Тэрнийг би сайн мэдэхгүй байна. Даш.Зоригт сайд тэр талаар ярих байх.

Д.Дэмбэрэл: - Даш.Зоригт сайд.

Даш.Зоригт: - Дорноговийн үйлдвэрийн хувьд бол тусгай зөвшөөрлөө 2008 оны 6 сард билүү дээ, 7 сард авсан тийм төсөл байгаа. ОХУ-аас түүхий газрын тосоо оруулж  ирж боловсруулна гэсэн  ийм л төсөл байгаа даа. 

Д.Дэмбэрэл: - С.Бямбацогт гишүүн.

С.Бямбацогт: - Төсөл санаачлагчдаас асуух гэж байгаа юм. Бас л яг нөгөө хоёр намын мөрийн хөтөлбөрт орчихсон, Засгийн газрын үйл ажиллагааны мөрийн хөтөлбөрт орчихсон, 2008 оноос авахуулаад 2009 оон, 2010 он, 2011 он гээд жил бүрийнхээ Монгол Улсын нийгэм, эдийн засгийг хөгжүүлэх үндсэн чиглэлд тусгадаг, газрын тос байгуулах үйлдвэрийг энэ онд ажлыг нь эхлүүлнэ гээд ерөөсөө барилга угсралтын ажлыг эхлүүлнэ гэж тусгадаг л даа. Харамсалтай нь баригдахгүй байсаар байгаад өдий хүрч байгаа. Энэ тогтоол батлагдсанаар Засгийн газрын мөрийн хөтөлбөрт туссан, жил бүрийн нийгэм, эдийн засгийн үндсэн чиглэлд суудаг энэ зорилт маань биелэчихнэ гэж үзэж байгаа юу, үр дүн яг гарах уу?

Хэрвээ мөрийн хөтөлбөрт суулгасан, үндсэн чиглэлд суулгадаг юмнууд биелэдэггүй юм бол бид нар ерөөсөө ингээд Засгийн газрынхаа мөрийн хөтөлбөр болгоноор, мөрийн хөтөлбөрт заасан зорилт, зүйл болгоноор Улсын Их Хурлын тогтоол санаачлаад яваад байх ёстой юм шиг байна л даа. Энэ дээр нэг хариулт өгөөчээ.

Хоёрдугаарт, нэгдсэн бодлого юу байх юм бол? Бид нар чинь өнөөдрийн манай газрын тосны хэрэгцээ, нефть бүтээгдэхүүний хэрэгцээ жилд сая тн орчим гэж байгаа. Дарханд дөнгөж өнгөрсөн долоо хоногт манай  Их Хурлын дарга очоод 2 сая тн-ын газрын тос боловсруулах хүчин чадалтай үйлдвэрийн шав тавьчихаад ирлээ. Дорноговь, Тамсаг булаг, Дорнод гээд нэлээн олон аймгуудад бас газрын тос боловсруулах жижиг үйлдвэр баригдах юм шиг байна. Дэлхий нийтийн хандлага болохоор тийм жижиг оврын үйлдвэрүүдийг бас нэлээн барихгүй, хуучирсан, хоцрогдсон, байгаль орчинд хортой гээд ашиглалтаас хасч байгаа. Энэ үед нь бид нар нэгэнтээ тийм хэрэгцээтэй байж Дарханд тийм том үйлдвэр байгуулах, тэгээд орон нутагт жижиг жижиг үйлдвэрүүд байгуулах шаардлагатай юу, шаардлагагүй юу? энэ дээр бас нэгдсэн ямар бодлого байх ёстой юм бол? Засгийн газар энэ дээр ямар байр суурь баримталдаг юм бол? Хууль санаачлагч нар маань энэ дээр юу гэж үзэж байгаа вэ?

Цаашлаад асуух юм бол бид газрын тос олборлоод экспортлоод байдаг, тэгсэн мөртлөө нефть бүтээгдэхүүн, эцсийн бүтээгдэхүүнээ болохоор дандаа гаднаас импортлодог. Энэ бодлого маань яг хэзээ дуусах юм бэ? энэ тогтоол батлагдаад явснаар энэ бодлого маань дуусаад бид газрын тосоо өөрсдөө дотооддоо боловсруулдаг болох уу, гадагшаа экспортлохоо болих уу? гаднаас нефть бүтээгдэхүүн импортлохоо болих уу? 

Цаашдаа зөвхөн энэ яригдаж байгаа юм Дорнод аймаг, зүүн бүс нутаг, төвийн бүс нутагт яригдаж байна. Баруун бүс нутаг руу газрын тос боловсруулах үйлдвэрийн чиглэлээр нефть бүтээгдэхүүний үйлдвэрийн чиглэлээр ямархуу бодлого зорилттой ажиллаж байгаа вэ, Засгийн газар.

Д.Дэмбэрэл: - П.Алтангэрэл гишүүн.

П.Алтангэрэл: - Газрын тосны үйлдвэр байгуулах энэ чиглэлийн асуудал бол 2007 оноос хойш Засгийн газрын мөрийн хөтөлбөр, үндсэн чиглэлд тусгагдаад яваад байгаа юм л даа. Тэгсэн мөртлөө 2012 он гарах гэж байхад тодорхой алхам хийгдээгүй байгаа юм. Тийм учраас арга ядсан л арга л даа. Аргагүйн эрхэнд тогтоолын төсөл санаачилж, нэлээн хугацаатай, Улсын Их Хурлаас Засгийн газарт бүр тодорхой хугацаатай чиглэл өгч энийг эрчимжүүлье гэдэг үүднээс энэ тогтоолын төсөл санаачлагдаад явж байгаа. Тэгэхээр нэгдсэн бодлого байна уу гэж. Яах вэ газрын тосны жижиг,  дунд үйлдвэр байгуулах ажил дээр Засгийн газрын хуралдаанаар хэлэлцээд тодорхой шийдүүд гаргаад яваад байх шиг байгаа юм. Концессын гэрээгээр байгуулъя, төр оролцъё гэх мэтчилэнгээр. Яг нэгдсэн тодорхой бодлогыг барихгүй байна уу даа гэж хараад байгаа юм. Тэгэхдээ Даш.Зоригт сайд хариулна биз. Ер нь жижиг үйлдвэр байгуулъя гэдгийг Засгийн газар дэмжээд байгаа юм. Дотоодынхоо түүхий эдийг боловсруулаад тодорхой хэмжээний бүс нутгаа ч гэсэн  хангаж байя гэдэг бол Засгийн газрын нэгдсэн бодлого байна гэж би ойлгоод байгаа юм л даа.

Дарханд шав тавьсан, Зүүнбаянд шав тавьсан. Дарханы үйлдвэр бол 2 сая түүхий тос гаднаас авчраад нефть боловсруулна гэж байгаа юм. Тэгээд түүхий тос гаднаас оруулна гэдэг бол нөгөө хараат байхтай адил ижил утгатай болчихоод байгаа юм. Тийм учраас манай Монгол Улс чинь өргөн уудам газар нутагтай ийм улс оронд бол яг түүхий тос гарсан газраа тэрнийхээ нөөцөд түшиглээд жижиг үйлдвэр байгуулаад явчих нь нөгөө гарч байгаа түүхий эдийнх нь үнэ юун дээр ч гэсэн ихээхэн  хямд байх бололцоог бүрдүүлэх юм байна гэж ингэж үзэж байгаа юм.

Жижиг үйлдвэрүүд байгаль орчинд хортой гээд нэг хэсэг ярьдаг байсан л даа. Гэхдээ сүүлийн үед бол америк, германы технологиор хийгдэж байгаа жижиг үйлдвэрүүд бол байгаль орчинд үзүүлэх хор нөлөө нь их бага. Тэрнийг юугаар нотолж байна вэ гэвэл ухаандаа 100 тн түүхий тос боловсрууллаа гэхэд тэрний бараг 90 хувь нь шахуу шатахуун бензин болж гарч байгаа юм. Тэрнээс гарч байгаа 10, 20 хувийн тийм хаягдлыг яг дэргэд нь дагалдах жижиг үйлдвэрүүдээр байгуулаад битум болгодог юмуу, янз бүрийн хэлбэрээр жижиг үйлдвэрүүд нь боловсруулаад явчихаар зэрэг хог хаягдал бага гарах, байгаль орчинд сөрөг нөлөө нь бага байх юмаа гэсэн тооцоо юмнуудыг хийсэн байдаг юм байна лээ.

За яах вэ энэ үйлдвэр байгуулагдсанаар газрын тосыг гадаадад түүхий тосоо экспортлохгүй байх боломж байна уу гэхээр зэрэг тэр боломжийг бий болгох гэж л энэ үйлдвэрийг барих шаардлага гараад байгаа юм. Жишээлбэл, бүтээгдэхүүн хуваах 22-р талбай дээр 19-р талбай дээр байгуулсан бүтээгдэхүүн хуваах гэрээнд одоо бүтээгдэхүүн хуваах гэрээгээр гадагшаа гарч байгаа түүхий тосыг манайд ноогдож байгаа, Хятадад ноогдож байгаа хэсгийг Монголын тал Монгол өөртөө газрын тосны үйлдвэртэй болчихсон байх юм бол Хятад гэсэн өөртөө ноогдох хэсгийг нэн тэргүүнд Монголын үйлдвэрт нийлүүлнэ гэсэн ийм юм гэрээний заалтан дээр байдаг юм байна лээ. Тэгэхээр гадагшаа тэр олборлож байгаа түүхий тосыг өөртөө оногдох хэсгийг ч гадаадынханд Хятадад ноогдож байгаа хэсгийг ч 100 хувь дотооддоо аваад боловсруулах боломж, эрх зүйн орчин байгаа юм байна лээ.

Д.Дэмбэрэл: - Н.Ганбямба гишүүн.

Н.Ганбямба: - Түрүүний асуултан дээр тодруулж хэлэхэд бидний хэдэн гишүүд энийг санаачилсны гол утга учир нь нефть бүтээгдэхүүн боловсруулах үйлдвэрлэлийн энэ ажлыг эрчимжүүлэх тогтоолын төсөл санаачилсан юм. Одоогоор хамгийн сүүлийн мэдээгээр манай дор илэрчихээд байгаа нөөц нь 204 сая литр ийм түүхий нефть байж байгаа юм, газар доор маань. Нөгөө Матадад байгаа, Зүүнбаянд байгааг нэмээд. Эндээсээ яг боловсруулаад гаргах юм бол 22.4 сая нефть бүтээгдэхүүн буюу бензин шатахуун боловсрогдоод гарах ийм нөөц байж байгаа юм. Манай хэрэгцээ бол жилд 883 мянган тн-ыг хэрэглэдэг. Ганц сая тн-ын хэрэглээ хүрдэггүй шүү дээ. Бага хэрэглээ байгаа биз. 883 мянган тн-ыг 2010 онд хэрэглэсэн байгаа юм. 50.0 хувь нь дизель түлш, 50.0 хувь нь бензин хэрэглэсэн байдаг юм. Тэгэхээр бид нар одоо илэрчихээд байгаа газар доор байгаа нөөц маань 30-аад жилийн хэрэгцээг хангах ийм нөөц байж байгаа юм. 

Дээрээс нь ганцхан энэ газрын хөрс, ер нь 54 жилийн дараа дэлхий дахинд нефтийн маань нөөц дуусах юм гэнэ лээ. Тэгэхэд одоо гарчихаад байгаа технологи бол ургамлаас, өөрөөр хэлбэл ургамлын тосноос дизель түлш, эрдэнэ шишнээс этанол гаргаад бензин гаргадаг энэ технологиуд бий болчихсон байгаа юм. Ганцхан дэмжлэг хэрэгтэй. Бүр дэмждэггүй юмаа гэхэд саад хийж болохгүй. Төр засаг садаа болж л болохгүй юм. Тэрнээс энэ нефть бүтээгдэхүүнээ дотооддоо хэрэглэх юм бол 883 мянган тн-ыг  хэрэглэдэг энэ бага хэрэглээг дотооддоо хийчих боломж байгаа. Одоохондоо бид нар ганцхан цорготой. Орос ах нараасаа авч ирсэн уламжлалтай. Яг одоохондоо хүнд металлын хэмжээ ихтэй, хүхрийн агуулга ихтэй, одоо насанд хүрээгүй хүүхдүүдийн цусны шинжилгээнд энэ чинь маш ихээр гардаг шүү дээ. Тийм учраас энийгээ дэвшилтэт технологийг хэрэглэх боломж ч манайд байгаа. 

Тийм учраас бид Их Хурлын тогтоол бол энэ ажлыг эрчимжүүлье, нефть боловсруулах ажлыг эрчимжүүлье гэсэн тогтоолын төсөл өргөн бариад хэлэлцүүлж байгаа нь энэ юм. Одоогоор 1.8 сая баррелийг нэг жилдээ түүхий нефть хилээр гаргаж байна. Өнгөрсөн жилийнхээр бол 2 сая. Нийтдээ 9 гаруй сая түүхий эдийг маань гадагш нь гарчихсан байж байгаа. Тэгэхээр бид нар дотооддоо хийх юм бол 204 сая баррель энэ нефть бүтээгдэхүүн энэ доор маань байж байхад бид нар энийгээ өөрсдөө ашиглах бүрэн боломжтой гэж үзэж байгаа юм.

Д.Дэмбэрэл: - Б.Батбаяр гишүүн.

Б.Батбаяр: - Газрын тосны үйлдвэрлэлд Монголд үйлдвэрлэх үйлдвэр байгуулах бол их зөв зүйтэй санаачлага юм гэж би энэ санаачлагчдын нэг болж орсон юм. Гол нь бас нэг асуудал нь нефть импортлогч компаниудаас болоод бензиний үнэ замбараагүй их өсч байгаа шүү дээ. Энэнээс л гарах боломж олдох юм болов уу гэж би бодож гарын үсэг зурсан юм. Би ч дийлэхгүй юм байна лээ. Яасан ч их мөнгөтэй юм, яасан ч их лоббитой юм, бүр үзээд үзээд, хэдэн жил үзлээ, үнэхээр дийлэхгүй юм. Одоо бензиний үнэ өсөөд л байгаа шүү дээ. Одоо арга ядахдаа CNN-ээр хэд байна гээд түүхий нефтийн үнэ хэд байна гээд харахаар л 80 хэд болтлоо л унаад байдаг. Манайд өсөөд байдаг, улам л. Тэгэхээр чинь сая энэ ажил үйлчилгээний чинь үнэ өсөхгүй яах юм бэ, энэ будаа тарианы чинь үнэ өндөр байхгүй яах юм бэ. Энэнээс л салахын тулд л би гарын үсэг зурсан юм. Би ч дийлэхгүй юм шиг байна лээ. Бүр бүлгээрээ орж хэлэлцүүлээд, хэд хэдэн заалттай тийм даалгаврыг Засгийн газарт өгсөн. Сураг байхгүй. Хэн нь лоббидоод яадаг юм бүү мэд. Энэнээс гарах боломж юмуу гэж хараад байгаа юм. Болдог юм болов уу, үгүй юм болов уу, би сайн мэдэхгүй байна, үнэхээр. Үнэхээр хүнд байна шүү. Энэ нефть импортлогч компаниуд гэдэг чинь. Энэ хэдэн ард иргэд, энэ хэдэн аж ахуйн нэгж чинь дампуурлаа. Сая тэр статистикийн судалгаагаар арван хэдэн хувь инфляцитай байна гэсэн шүү дээ. Бүтээгдэхүүн, ажил үйлчилгээний үнэ чинь. Юмны үнэ өсөөд байдаг. Ийм байж болохгүй гэж үзээд байгаа юм.

Тийм учраас л би энд гарын үсгээ зурсан юм. Тэгээд бүү мэд. Ядаж үйлдвэр байгуулаад ашгаа олж байгаа бол пожалуйста өөр хэрэг. Би энэ талаар дахиад л ярина. Ер нь би энэнээс ерөөсөө ухрахгүй гэж бодож байгаа шүү. Энэ бензиний үнийг ингэж тэнгэрт хадуулдаг, энэ газар тариалан, тариа будааны үнийг өсгөдөг, энэ тээврийн зардал өсдөг. Би өмнө нь ярьсан шүү дээ. 1 кг гурил ноднин жил 600 төгрөг байсан, би бүр жишээ аваад бүр зах дээрээс очиж үзээд Улаанбаатарт 600 төгрөг байхад Баянхонгорт 750, Говь-Алтайд 800, Ховдод 900 байгаа шүү дээ. Ингэж байж болдог юмуу, энэ чинь. Ерөөсөө тээврийн зардал шүү дээ. Тийм биз дээ. Гишүүд та нар өөрсдөө ойлгож л байгаа. Энэнээс л салъя гэж байгаа. Ерөөсөө хэдхэн компани байгаа шүү дээ. Дархан эрхтэй. Хэд бол хэд болгодог. Энэ чинь арай дэндүү шүү. Энэнээсээ салъя гэж үзээд байгаа шүү дээ. Би загнаж байгаа юм биш ээ, би үнэн байдлыг л хэлж байгаа шүү. Бүр арга ядсан асуудал. 

Газрын тосны үйлдвэр байгуулагдана, ирэх 2, 3 жилд байгуулагдана гэдэгт би л лав итгэхгүй байгаа. Яах вэ дээ бүр арга ядахдаа л гарын үсэг зурсан юм байгаа юм. Ийм л учиртай. Баярлалаа.

Д.Дэмбэрэл: - С.Бямбацогт гишүүн тодруулаад асуучихъя.

С.Бямбацогт: - Төсөл санаачлагчдын хариултаас харахад нэгдсэн бодлого байхгүй, бас л итгэлтэй биш байна л даа. Энэ дээр Засгийн газраас асуумаар байгаа юм. Нэгдсэн бодлого байна уу, байхгүй юу гэж. Төсөл санаачлагчид маань ерөнхийдөө зүүн бүсэд, одоо олборлож байгаа газрын тосон дээрээ түшиглэж үйлдвэр байгуулахыг эхний ээлжийн асуудал гэж үзэж байгаа юм байна. Гэтэл Японы Засгийн газрын банкинд зээл өгье. Засгийн газрын баталгаа гаргаад өгчих гээд судалгаагаа хийчихсэн. Хамгийн сүүлийн үеийн технологиор Дарханд 2 сая тн-ын хүчин чадал бүхий газрын тосны үйлдвэр байгуулъя гэсэн санал тавиад Монголын компани бас тэрнийг байгуулъя гээд явж байгаа. Энэ бас бодлого хэр зөв бодлого вэ, энийг Засгийн газар цаашид дэмжих үү, үгүй юу? өнгөрсөн 7 хоногт шав тавиад яваад байсан. Би бас ажил нь эхлэх гээд байгаа юм болов уу гэж бодоод байгаа юм л даа. Энэ дээр нэг хариулт өгөөчээ.

Хэрвээ ингээд зүүн бүсдээ, төвийн бүсдээ газрын тос боловсруулах үйлдвэртэй болох юм бол цаашид баруун бүс нутгаа бас яах вэ, сая ярьдаг тэр тээврийн зардал үнэхээр тээвэрлэлт өндөртэй байдаг. 

Д.Дэмбэрэл: - Чуулганы хуралдаанд хэлэлцэж байгаа асуудалтай холбогдуулаад А.Эрдэнэпүрэв Эрдэс баялаг, эрчим хүчний яамны Түлшний бодлогын газрын дарга, Ц.Амараа Газрын тосны газрын орлогч дарга нар оролцож байна.

Асуултад Даш.Зоригт сайд хариулъя.

Даш.Зоригт: - Бид нарын хувьд бол газрын тосны бүтээгдэхүүн гаргах тал дээр хоёр үндсэн бодлого баримталж явж байгаа. Нэг нь ялангуяа Монгол Улсад байгаа, ноднин жилээс эхлээд үндсэндээ бид нар түүхий газрын тос олборлогч орныхоо статусыг албан ёсоор авлаа. 2007 оноос ийм асуудал үндсэн чиглэл дээр туссан гэж сая П.Алтангэрэл гишүүн ярьж байна. Тэгэхдээ 2007 оноос хойш бол хэдий туслаа ч гэсэн өөрийн түүхий газрын тосныхоо нөөцийг тодорхой болгоогүй байсан газар бол газрын тосны үйлдвэр барих хэцүү л дээ. Ноднин жил бид нар дөнгөж өөрийнхөө түүхий газрын тосныхоо нөөцийг баталгаажуулж авлаа. Өнөөдөр энэ түүхий газрын тосны нөөц нь нийт нөөц нь 200 сая, яг эдийн засгийн хувьд олборлож,боловсруулах бололцоотой нөөц нь 20 сая гэж байгаа. 20 сая тн. Тэгэхээр энэ газрын тосныхоо нөөцөн дээр үндэслээд Засгийн газрын бодлого юу вэ гэхээр эхний ээлжинд зүүн бүсэд газрын тос боловсруулах үйлдвэр... зүүн бүсэд яг бүсийнхээ хэрэгцээг хангасан жижиг хэмжээний 200 мянган тн хүртэл хүчин чадалтай ийм газрын тосны боловсруулах үйлдвэр барья гэсэн ийм чиглэлийг Засгийн газраас баримталж байгаа.

Засгийн газраас баримталж байгаа өөр нэг чиглэл нь юу вэ гэхээр өнөөдөр Монгол Улсын газар нутаг дээр илрээд байгаа түүхий газрын тосыг боловсруулах үйлдвэр дээр төр өөрөө оролцох нь зүйтэй юмаа гэж үзэж байгаа юм. Хувийн  хэвшилтэй хамтраад. Яагаад гэвэл нэгд, өөрөө газрын тосныхоо түүхий эдийн хангамжийн асуудлыг холбож, баталгаажуулж өгөх ёстой. Яагаад гэвэл түүхий газрын тосыг олборлож байгаа компаниуд нь дандаа хувийн. Тэр дотроо дандаа гаднын хөрөнгө оруулалттай компаниуд байгаа. Тийм учраас түүхий газрын тосныхоо хангамжийн асуудлыг баталгаажуулах ёстой.

Нөгөө талаасаа энэ ялангуяа газрын тосны үйлдвэр маань өөрөө урт хугацаанд хөрөнгөө эргэж авдаг үйлдвэр учраас бид нар Засгийн газраас тодорхой хэмжээнд оролцож байж баталгаа гаргаж өгье гэж хэлж байгаа.

Хоёр дахь асуудлын  хувьд ОХУ-аас ялангуяа сая энэ Дорноговьтой холбоотой ярьж байгаа энэ газрын тосны үнэ...

Д.Дэмбэрэл: - Баянхонгор аймгийн иргэдээс Улсын Их Хурлын чуулганы үйл ажиллагаатай танилцаж байна. Улсын Их Хурлын гишүүн Х.Баттулгын урилгаар. Баянхонгор аймгийн иргэдэд ажлын амжилт, сайн сайхныг хүсэн ерөөж байна. /УИХ-ын гишүүд алга ташив/

Д.Батбаяр гишүүн асуултаа тавья.

Д.Батбаяр: - Манай гишүүд хүртэл асуугаад хэлээд байна л даа. Газрын тос боловсруулах үйлдвэр байгуулах тухай олон жил ярилаа. Сүүлийн үед 2007 онд газрын тос боловсруулах үйлдвэр байгуулах гээд Засгийн газрын мөрийн хөтөлбөрт орсон байгаа л даа. Миний асуух гээд байгаа юм бол хувийн дотоодын компаниуд өөрсдөө газрын тосны боловсруулах үйлдвэрийг байгуулах боломжтой гээд ингээд яриад байдаг. Тэгээд сая Н.Ганбямба гишүүн сая хэлж байна л даа, төр засаг саад болж болохгүй гэж. Яг энэ асуулттай холбоотойгоор заавал төрийн оролцоо, төрд хэдэн хувь байх ёстой гэсэн юм яриад байгаа юм. Энэ заавал ийм байх шаардлагатай юмуу нэгдүгээрт. 

Хоёрдугаарт, газрын тосны үйлдвэр байгуулахад газар нутгийн онцлогийг харгалзан бүсчилсэн байдлаар байгуулах гэсэн нэг үг байна л даа. За яах вэ газрын тосны нөөц нь тогтоогдсон Дорнод, Дорноговь аймаг зүүн бүсүүд болоод байгаа юм. Тогтоогдоогүй, энэ баруун бүс, Баян-Өлгий, Говь-Алтай, Ховд, Увс аймаг, баруун бүсийн энэ аймгууд яах ёстой юм бэ?

Д.Дэмбэрэл: - П.Алтангэрэл гишүүн.

П.Алтангэрэл: - Хувийн хэвшил рүү төр оролцох нь ямар вэ, төрийн оролцоо яаж байх юм бэ гэсэн асуулт байна л даа. Тэгэхээр Засгийн газар бол нэг шийдвэр гаргаад төр оролцоно гэсэн юм ярьчихаад байгаа юм. Тэгэхдээ төр яг яаж оролцох гээд байгаа нь тодорхойгүй л байгаа юм л даа. Одоогийн миний харж байгаагаар бол тодорхой, урд өмнөх туршлагадаа тулгуурлаад шууд төдөн хувийг нь төр эзэмшинэ гэсэн тийм, хувь эзэмших маягаар оролцох юм болов уу гэсэн ийм бодлого төрөөд байгаа юм. Тэгэхдээ төрийн оролцоог яах вэ бас үгүйсгэхгүй л байна л даа. Тэгэхдээ төр оролцохдоо яаж оролцохоо их тодорхой болгоод зарлачихмаар байгаа юм. Жишээлбэл, тодорхой хувь, 51 гэдэг юмуу, 34 гэдэг юмуу хувь эзэмшинэ гэж байхаар өөрөөр оролцох боломж байна гэж үзэж байгаа юм. Жишээлбэл, Компанийн хуулийн 37-р зүйлд алтан хувьцаа эзэмшинэ гэж нэг юм байна. Тэгэхэд тэр алтан хувьцаа гэдэг нь яах вэ төр тэндээс ноогдол ашиг авахгүй, хувь эзэмшихгүй. Гэхдээ ТУЗ-ынх нь шийдвэрт хориг тавьж болно, гүйцэтгэх захирлынх нь шийдвэрт хориг тавьж болно, зээл, үнийн бодлогод нь нөлөөлж болно, төр өөрөө. Ийм хэлбэрээр хүртэл оролцоход болохгүй юм байхгүй.

Хоёрдугаарт, газрын түүхий тосоо  нийлүүлж байгаа хэмжээгээрээ төр тэр лүү оролцох бас нэг хувилбар байж болох юм. Гэхдээ төр оролцох энэ хувилбараа яг яаж оролцох юм бэ гэдгээ ойрын үед тодорхой болгоод явчихмаар байгаа юм л даа. Тэгээд тэр газар нутгийн онцлогийг харгалзан бүсчилсэн байдлаар гэдэг дээр түрүүнд Бямбацогт  гишүүн ч гэсэн хэлж байна лээ л дээ. Энэ бол яах вэ зөвхөн зүүн бүсийг байгуулах гээд байгаа ийм тогтоол биш л дээ. Бүсчилсэн хэлбэрээр гэхээр зүүн бүсэд Дорнодод, говийн бүсэд Зүүнбаянгийн тэр ордыг түшиглээд. Баруун бүсэд жишээлбэл, Хөшөөтийн нүүрсний уурхай гээд том том уурхайнууд байна. Нүүрснээс шингэн түлш гаргаж авах байдлаар бас нөгөө түлшнийхээ хэрэгцээг хангах байдлаар гээд ингээд явах юм бол хамгийн наад зах нь гэхэд гарч байгаа бүтээгдэхүүн бүрийнх нь үнэ хямд тусах ийм боломж байгаа юм. Тэгэхгүй төвлөрсөн нэг том нефть боловсруулах үйлдвэр байгуулаад гаднаас түүхий тос экспортлоод тэрнийгээ боловсруулж, бензин түлш гаргаад тэгээд тээвэрлэлт хийгээд хангана гэх юм бол гаднаас орж ирж байгаа тээврийн зардал нь өндөр, дотоодоосоо түгээж байгаа тээврийн зардал нь өндөр, тэгэхээр зэрэг нөгөө гаргаж байгаа бүтээгдэхүүнийх нь үнэ тэрнийгээ дагаад их өндөр болох гээд байгаа байхгүй юу. Манай газар нутгийн л онцлог юм л даа, энэ өргөн уудам газар нутаг дээр. Тийм болохоор бүсчилсэн байдлаар байгуулах нь зүйтэй юм байна гэж төсөл санаачлагчид үзсэн юм л даа.

Д.Дэмбэрэл: - Даш.Зоригт сайд хариулъя.

Даш.Зоригт: - Засгийн газрын зүгээс юу гэж үзэж байгаа вэ гэхээр ялангуяа Монгол Улсын нутаг дэвсгэр дээр илэрсэн түүхий газрын тосны нөөцөн дээр түшиглэж баригдах газрын тосны үйлдвэр дээр Засгийн газар тодорхой хэмжээнд оролцоотой байх нь зүйтэй гэдэг ийм шийдвэрийг гаргасан байгаа. Яаж оролцох нь ч гэсэн маш тодорхой байгаа. Засгийн газрын хуралдаан дээр тогтоол гарсан байгаа. Жишээлбэл, Дархантай холбоотой үйлдвэр дээр бол оролцооныхоо хэмжээгээр өөрийнхөө санхүүжилтийг гаргаад хөрөнгөө гаргаад яв гэж байгаа. Өөрөөр хэлбэл, 34 хувиа авах юм бол 34 хувийнхаа санхүүжилтийг өөрөө гаргана. Дээрээс нь Дорнодын энэ үйлдвэр дээр төрөөс хамгийн гол хийх ажил бол түүхий газрын тосны хангамжийн баталгаатай байдлыг баталгаажуулж өгөх юм байгаа юм. Энэгүйгээр бид нар сүүлийн 3, 4 жилийн туршид харлаа. Газрын тосны боловсруулах үйлдвэрийн тусгай зөвшөөрлийг 4, 5 компани авчихсан байгаа шүү дээ, аваагүй биш. 2008 онд авсан, 2006 онд авсан. Хамгийн сүүлийн жишээг аваад үзэх юм бол энэ Дарханы үйлдвэр аваад 2, 3 жил болж байна. Нэг ч төгрөгийн хөрөнгө оруулалт нь хийгдэж чадахгүй байгаа.

Тийм учраас бид нарын хувьд ямар шийдвэр гаргаж байгаа вэ гэхээр энэ ажлыг түргэтгэхийн тулд Монгол Улсад түүхий газрын тосон дээрээ түшиглэж барих газрын тос боловсруулах үйлдвэр дээр төрийн оролцоо байж байж санхүүгийнх нь асуудал нь арай түргэн шийдэгдэнэ. Түүхий газрын тосных нь асуудал нь баталгаатай болно. 

Улсын Их Хурлын тусгай шийдвэрээр, жишээлбэл, энэ Дарханы үйлдвэр дээр төрөөс заавал оролц гэдэг шийдвэр гарсан тохиолдолд гаднаас импортоор оруулж ирэх түүхий эд дээр энэ үйлдвэрүүд дээр төр оролцоно. Тийм учраас жишээлбэл, Дархан дээр бол Засгийн газар өөрийнхөө шийдвэрийг гаргачихсан байгаа, оролцоно гэдгээ хэлээд. Тэгэхдээ энэ дээр ямар нэгэн байдлаар баталгаа гаргах юмуу, санхүүгийн баталгаа гаргах биш, өөрийн оролцооныхоо хэмжээгээр санхүүжилтээ гаргаж явна гэсэн ийм шийдвэрүүдийг гаргаж байгаа.

Хоёр дахь үндсэн энэ салбарт бас авч байгаа арга хэмжээ бол альтернатив түлш гэж байгаа. Бүтээгдэхүүн. Өөрөөр хэлбэл, нүүрс болон бусад бүтээгдэхүүнийг газрын тосны бүтээгдэхүүн болгоход төр өөрөө оролцоно гэж байгаа. 3 долоо хоногийн өмнө Ерөнхий сайд Улсын Их Хурал дээр хандаж хэлсэн үгэндээ нүүрсийг шингэрүүлэх үйлдвэрийг барихад Засгийн газар бүтээгдэхүүнийг нь худалдаж авах баталгаа гаргах хүртэл хэмжээ авч энэ үйлдвэрийг дэмжинэ гэдгээ зарласан байгаа. Тийм учраас Төрийн өмчийн хороотой хамтраад Монгол Улсад нүүрс шингэрүүлэх хийн түлшний үйлдвэрийг барих анхны тендерийг зарлах материалаа бэлдэж байгаа. Дээрээс нь бид нар Солонгосын эрчим хүчний судалгааны хүрээлэн KR гэж газар байдаг. Энэ Эрчим хүчний судалгааны хүрээлэнтэй хамтраад анхны туршилтын үйлдвэрийг Монгол Улсад барих асуудлыг үндсэндээ тохирсон. Одоо баримт бичиг дээр ажиллаж байна. Энэ бол жилийн 50 мянга хүртэл тн-ын хүчин чадалтай ийм үйлдвэр байх юм.

Д.Дэмбэрэл: - Б.Батбаяр гишүүн.

Б.Батбаяр: - Тэгэхээр төрийн оролцоо гэдэг бол бас газрын тосны тухайд байж болно гэж бодож байгаа. Түүнээс нүүрс ч байдаг юмуу, алт, зэс ч байдаг юмуу тийм юманд нэг их шаардлага байхгүй гэж би үздэг шүү. Яагаад вэ гэхээр зэрэг төр бол бизнес хийж мөнгө олгох оролцоо байж болохгүй. Төр ер нь мөнгөтэй орооцолдохоороо л буруу тийшээ явдаг шүү дээ. Газрын тосны бүтээгдэхүүний тухайд бол энэ бол иргэн бүхний аж амьжиргаатай холбоотой, бүтээгдэхүүний суурь үнийг тогтоодог. Ийм учраас төр оролцох нь зүйтэй. Би ийм бодолтой байгаа. Төр оролцохдоо ер нь яаж оролцох вэ гэхээр нэгдүгээрт, тэр мөнгө зээлийнх нь талаас нь бодолцох хэрэгтэй. Санхүүжилтийнх нь талаас бодолцох хэрэгтэй. Туслах хэрэгтэй. Түүхий эдийн хангамжийнх нь талаас бодолцох хэрэгтэй. Тухайлбал, сая гишүүд ярьж байна л даа. Тэр Дорнодод нефть олборлоод байдаг, гадагш нь түүхийгээр нь гаргаад байдаг, тэгсэн мөртлөө Оросоос түүхий нефть худалдаж аваад энд газрын тосны үйлдвэр байгуулна гэвэл утгагүй наадах чинь. Байгуулаад ч хэрэггүй. Тэр гаргаж байгаа түүхий эдээ л энд боловсруулахад л төр оролцох хэрэгтэй. Тэр дээр нь хяналт тавих хэрэгтэй, тэр дээр нь хатуу төрийн бодлого байх хэрэгтэй гэж би бодож байгаа.

Ялангуяа иргэдийн өдөр тутмын амьжиргаанд чухал шаардлагатай байгаа суурь үнийг тогтоодог энэ газрын тосны бүтээгдэхүүнд төр зайлшгүй оролцох хэрэгтэй. Төр оролцоогүй учраас өнөөдөр бид нар энэ хэдэн импортын компанийг чинь яаж ч чадахгүй байна шүү дээ. Талх хийхэд бензин нөлөөлж л байгаа шүү дээ, цахилгаан эрчим хүч, будаа, тээвэр. Ийм юманд төр оролцохгүй байж болохгүй ээ. Түүнээс биш тэр нэг хэдэн тн  нүүрс гаргах, хэдэн кг алт авахад төр оролцоод юугаа хийнэ. Төр мөнгө олохын төлөө биш, иргэдийнхээ аж амьжиргааны баталгааг хангахын тулд л оролцох ёстой юм шүү гэдгийг би хэлээд байгаа юм. Баярлалаа.

Д.Дэмбэрэл: - Су.Батболд гишүүн асуултаа тавья.                                                                                  
                                                                                   (12:20-16:30) Ц.Нарантуяа
Су.Батболд: - Хэд хэдэн зүйл тодруулмаар байна. Яах вэ дээ Улсын Их Хурал тогтоол гаргаад үйлдвэр байгуулаад, тэр нь ашиглалтад ороод явчихдаг их сайн л хэрэг байна. Энэ тогтоол маань гараад хэр зэрэг үр дүнд хүрэх юм, яагаад Засгийн газар нь заавал ч үгүй Улсын Их Хурлын тогтоол гаргаж байж энэ асуудлыг хэлэлцэх ёстой байсан юм сайн ойлгохгүй байна л даа.

Тэгээд бас ийм ойлголтын зөрүү байх шиг байна. Бүсчилсэн байдлаар байгуулна, түүхий эд дээрээ түшиглэнэ гээд яриад байх шиг байна. Ер нь бол дэлхийн улс орнууд бол тэр нефтийнхээ цооног дээр нефть боловсруулах үйлдвэр ерөөсөө байгуулдаггүй юм байна лээ шүү дээ. Яагаад гэвэл нефтийг чинь нефть байхад нь тээвэрлэдэг юм байна л даа. Боловсруулчихсан хойно бол хэдэн арван бүтээгдэхүүн гарна шүү дээ. Тэгээд нефтийнхээ цооног дээр нефтийн үйлдвэр байгуулчих юм бол тэрийг тээвэрлэхийн тулд ядаж 10 янзын вагон цистерн хэрэгтэй болно шүү дээ.

Тийм учраас заавал ч үгүй боловсруулах үйлдвэрүүд нь эдийн засгийнхаа зангилаа дээр байдаг юм байна л даа. Тэгээд нефть гэдэг шингэнээ ганцхан төрлийн цистернээр дамжуулж энд авчраад, тэгээд нөгөө гол зангилаан дээрээ авчрангуутаа 10 төрлийн бүтээгдэхүүн бол 10 тийш нь зөөдөг л байхгүй юу. Тэгэхээр энэ бүсчилсэн байдлаар байгуулна гээд байгааг ойлгохгүй байна. Тэгэхээр би энэ дээр ойлголтын зөрүү байна. Би энийг мэргэжлийн улсууд эрхбиш мэдэж байгаа байх гэж бодож байгаа.

Тэгэхээр одоо дусал ч нефть бараг байхгүй л байгаа шүү дээ монголд. Гаргаж байгаа юм байгаа байх аа Дорнодод нэг юм байгаа байх. Тэрийг нь мэргэжлийн улсууд юу яагаад. Тэгээд тийм байж байж одоо бараг аймаг болгоны төв дээр нефть боловсруулах үйлдвэр байгуулна гэдэг бол хийрхсэн зүйл гэж бодож байгаа юм. Тэгээд энийг манай төсөл боловсруулсан гишүүд юу гэж үзээд, Засгийн газар нь юу гэж үзэж байгаа юм бэ гэж асуумаар байгаа юм.

Хоёрдугаарт, энэ манай гишүүд 9 сарын 6-нд өргөн барьж л дээ. Тэгээд тогтоолын төслөө өөрчлөх юм байгаа биз дээ. Энэ одоо 8 сарын 11-ний дотор тендерийг нь шалгаруул, компанийг нь сонго гээд баахан үүрэг өгчихсөн тийм тогтоол байгаа байхгүй юу. Тэгээд би Их Хурлын тогтоол бас арай ч ийм байдлаар гарахгүй, Их Хурлын тогтоол нь арай жаахан тийм хуучин бас тогтоолуудыг нь эргээд харчихаасай гэж үзмээр байгаа юм. Тэгэхгүй бол ийм байдлаар Их Хурлын тогтоол нь Засгийн газрын яаманд үүрэг өгч байгаа юм шиг тогтоол гаргаад байвал цаашдаа ч хэцүү болох байх л даа. Яагаад ингэж гарсан юм бол оо.

Би бол бодохдоо монголд тийм олон нефтийн үйлдвэр хэрэггүй ээ гэж үзэж байгаа. Сайндаа хоёр, гурван үйлдвэр байх, энэ үйлдвэр нь зангилаан дээр, Дарханд нэг үнэхээр тэр нь байгуулагдчихдаг юм бол Зүүнбаян хавьцаа юм уу, Дорноговь, Сайншанд хавьцаа нэг байхад тэгээд л хангалттай. Тэрнээс юу ч байхгүй газар нефтийн үйлдвэр байгуулна гэсэн тогтоол гаргах юм бол энэ зүгээр л хийрхэл болно гэж бодож байгаа. Баярлалаа.

Д.Дэмбэрэл: - Хариулъя. П.Алтангэрэл. Г.Баярсайхан, Ж.Батсуурь гишүүд бол санаачлагч учраас хариулж болно. 

П.Алтангэрэл: - Би Су.Батболд гишүүний асуултад хариулъя. Тэр яг цооног дээр бол байхгүй л  дээ. Энийг бол эхний хятад компанийн хийсэн жишээ би нэг компанийн хийсэн тооцоогоор л жишээ болгож хэлье л дээ. Тэр компани бол 300, яг тэр олборлолт явуулж байгаа газраас 330 км зайг яг Чойбалсан хотоос 20 км зайг, одоо энэ Оюу Толгойгоос Баянтүмэний төмөр замтай холбогдох гэж байгаа яг тэр замын зангилаан дээр ингэж баригдахаар тооцоо хийгдэж байгаа юм. 

Хоёрт нь, би тэр тогтоолын төсөл дээр эргэж харж үзэх ёстой, хэлэлцүүлгийн явцад засаж янзлах ёстой гэдгийг би хүлээж авч байна. Энэ яах вэ нэлээн эрт өргөн баригдсан. 7 сард, тэгээд хэлэлцэгдэхгүй байж байгаад одоо болчихож байгаа болохоор тооны хувьд засах, хэл найруулгын хувьд засах янзлах юмнууд зөндөө бий. Энийг би хэлэлцүүлгийн явцад нэлээн тодорхой чамбай болгочих байхаа гэж ингэж бодож байгаа.

Д.Дэмбэрэл: - Су.Батболд гишүүний асуултад Ж.Батсуурь гишүүн нэмээд хариул. 

Ж.Батсуурь: - Тэгэхээр ер нь бол боловсруулах үйлдвэрийг яг нефть олборлож байгаа газраа барих ёсгүй ээ гэдэг тийм юу бол байхгүй ээ. Ер нь яах вэ олборлож байгаа нефтийг тээхээр бүтээгдэхүүнээсээ илүү ихийг тээх ийм шаардлага гардгаа гэж тийм зүйл бол байхгүй ээ. Гарч байгаа бүтээгдэхүүн нь еще илүү олборлож байгаа нефтийн бүтээгдэхүүнээсээ бага шүү  дээ нэгдүгээрт.

Хоёрдугаарт, ер нь нефтийн үйлдвэр нэгэнт барьж байгуулах юм бол тасралтгүй шинж чанарыг агуулдаг үйлдвэр учраас манай олборлож байгаа нефтийн бүтээгдэхүүн тэр шаардлагыг хангахгүй байгаа зүйл бол нэлээд байгаа. Тийм ч учраас Дарханд гэж ОХУ-аас олборлоно, нефтийн бүтээгдэхүүн оруулж ирж байж боловсруулна энэ тэр гэсэн тийм зайлшгүй өөрөөр хэлбэл олборлож байгаа нефтийн бүтээгдэхүүн маань боловсруулах үйлдвэрийнхээ хэрэгцээг хангаж дийлэхгүй ийм зүй тогтол нэлээд их байгаа учраас нэгэнт барьж байгаа, барьж байгуулах үйлдвэр маань зайлшгүй өөрийнхөө үйлдвэрийн технологиос шалтгаалаад, зайлшгүй тасралтгүй байх тийм үйл ажиллагааг агуулдаг учраас зайлшгүй гаднаас ОХУ-аас түүхий нефть оруулж ирж байж боловсруулах үйлдвэр байх, оршин тогтнох ийм зүй тогтлыг агуулж байгаа юмаа.

Тэгэхээр энэ бол бас зүгээр яах вэ бүс болгонд байдгаасаа илүү за яах вэ хэрэгцээнийхээ, хэрэгцээгээ түшиглэж боловсруулах үйлдвэрээ барих шаардлага байж болох юмаа. Гэхдээ одоохондоо Дарханы үйлдвэрээс өөр, Дарханд байгуулах үйлдвэрээс өөр техник, эдийн засгийн үндэслэл, тооцоо судалгаагаа хийчихсэн, бусад бүс нутагт хийчихсэн зүйлүүд одоохондоо алга байна шүү дээ. Өөрөөр хэлбэл техник, эдийн засгийнхаа үндэслэлийг боловсруулчихсан зүйл бол одоогоор байхгүй байгаа. 

Д.Дэмбэрэл: - Баярлалаа. Д.Дондог гишүүн асуултаа тавья. 

Д.Дондог: - Баярлалаа. Газрын тосны боловсруулах үйлдвэр байгуулах ажлыг эрчимжүүлэх тогтоол гаргая гэдгийг дэмжиж байна. Яг ингээд өргөн барьсан тогтоолыг аваад үзэхээр зэрэг энэ дотор ямар заалт нь энэ үйлдвэр барих ажлаа эрчимжүүлэх гэж байгаа юм бэ гэхээр юм харагдахгүй юм. Тэртэй тэргүй Засгийн газар ойрын үед нэг ийм үйлдвэр барина гэсэн зорилт тавиад ажиллаж байгаа. Хугацаанууд чинь бүгд өнгөрчихсөн байна гэж сая Батболд гишүүн хэллээ.

Тэгээд энэ дээр тодорхой зүйл байхгүй учраас энийг чинь тэгээд юу гэж ойлгох юм бэ. Ямар тогтоол гарлаа гэж ойлгох юм. Энэ тал дээр юу гэж бодож байна, юуг нь эрчимжүүлэх гээд байгаа юм. Энэ дээр эрчимжүүлнэ гэсэн талаар ерөөсөө харахад бол тусчихсан юм надад харагдахгүй л байна нэгдүгээрт.

Хоёрдугаарт, энэ заалтан дотор, энэ танилцуулга заалт хоёр дээр ингэж байна. Танилцуулгад бол үйлдвэр барихад 2-4 жил шаардлагатай гэж байгаа юм. Тогтоолын заалтан дээр очихоороо зэрэг одоо 2012 оны 8 сарын 10-ны дотор хэрэгжүүлэх ажлыг зохион байгуулаа гээд заачихаж байгаа юм. Тэгэхээр чинь ганцхан жилийн хугацаанд техник, эдийн засгийн үндэслэлээ л боловсруулна уу гэхээс биш тэгээд одоо төслийг хэрэгжүүлчих боломж бол байхгүй юм гэж харагдаж байна шүү дээ. Тэгээд энэ мэтчилэнгээр жаахан зөрчилдөөн, ний нуугүй хэлэхэд жаахан чанар муутай, боловсруулалт муутай тогтоол орж иржээ. 

Тэгээд энийг яах вэ хэлэлцье гээд олонхи дэмждэг бол сайн боловсруулмаар юм.  Үнэхээр эрчимжүүлэхээр заалт оруулмаар юм. Үгүй дээ гэхэд л лаборатори байхгүй байгаа юм бол лабораторийг байгуулж ч гэж байдаг юм уу, гэх мэтчилэнгийн заалтууд баймаар юм байна гэж. Нөгөө тал дээр хэмжих нэгжээр ер нь ямар үнэ өртөгтэй гарна гэж тооцож байгаа юм. Ер нь тооцоо, эдийн засгийн тооцоонууд байна уу, үгүй юу. Нефть олборлоод, түлш шатахуун үйлдвэрлээд гаргалаа гэхэд ямар үнэ өртөгтэй гарах юм бэ өөрийн өртөг. Одоо гаднаас авч боловсруулах, гадаадаас шууд авах, дотоодод үйлдвэрлэхийн өртгүүдийг харьцуулсан юмнууд хэрэгтэй гэдгийг дэмжихийн тулд.

Нөгөө талаас бүсчлээд байгуулна гэдэг нь хаана хаана байгуулна гээд байгаа юм. Засгийн газар юу гэж тооцож байгаа юм. Та бүхэн маань юу гэж тооцож байгаа юм. Хэзээ яг ашиглаж эхлэх юм бэ гэдэг хугацаа та нарт тооцож үзэж байгаа юм байна уу, үгүй юу. Энэ мэтчилэнгээр нэлээн зүйлүүдийг жаахан тодорхой болгож гаргахгүй бол ганцхан Дорнодод байгуулна гээд байж бас боломгүй санагдаад байх юм. Мэдээж тэнд одоо гол бааз байгаа нь ойлгомжтой. Гэх мэтчилэнгээр энэ тогтоол дээрээ жаахан агуулга юмыг нь баяжуулах тал дээр анхаарч өгөөч ээ. Саяын миний асууж байгаа асуултад хариулаач.

Одоо жишээлбэл байгаль орчинд үзүүлэх нөлөө бол бараг 100.0 хувь байхгүй ээ л гэж. Үнэхээр тэгж чадаж байгаа юм уу, үгүй юм уу, байгаа юм уу, үгүй юм уу. Байгаль орчны яамны зүгээс өгсөн санал онол байна уу, үгүй юу. Засгийн газар талаас ч гэсэн энэ тал дээр нэмэлт тайлбарууд өгөөч ээ гэж асууж байна.

Д.Дэмбэрэл: - П.Алтангэрэл гишүүн хариулъя.

П.Алтангэрэл: - Би тэр тогтоолын юун дээр Д.Дондог гишүүний хэлж байгаа саналыг бид хүлээж авч байна. Тэрийг хэлэлцүүлгийн явцад тодорхой болно. Энэ яах вэ нэлээн эрт өргөн баригдчихаад, тэгээд одоо хэлэлцэгдэж байгаа учраас тэр тоо юм нь хэлэлцүүлгийн явцад засагдана. Ер нь энэ газрын тосны үйлдвэр байгуулна гээд бүх төслөө хийчихсэн байгаа компаниуд бол техник, эдийн засгийн үндэслэлээ хийгээд, хугацаагаа тодорхой болгочихсон байдаг юм байна лээ л дээ. Жишээлэх юм бол Дорноговьд байгуулах газрын тосны жижиг үйлдвэр байгуулж байгаа компани бол 1.5 жилийн дотор бид ашиглалтад оруулна гээд ингээд.

Дорнодод байгуулах тэр Хэт компанийх бол 24 сарын дотор 2 жилийн дотор ашиглалтад оруулна гээд энэ чинь бүх өмнөх эдийн засгийн тооцоо үндэслэлүүд нь хийгдсэн, байгалийн орчинд нөлөөлөх байдлын үнэлгээ юмнуудаа хийлгэчихсэн, бэлэн болчихсон төслүүд дээр л би түшиглэж яриад байгаа юм л даа. Тэгэхээр тэр нэг хугацаа тавьж байгаа нь хамгийн гол нь эрчимжүүлнэ гээд байгаа нь хугацаа тавьж өгье гэж бодоод байгаа юм л даа. Тэгээд ийм хугацаанд та нар энэ одоо өөрөөсөө шалтгаалах юмнуудаа хийчихээч ээ. Ийм хугацаанд ажлыг нь өгүүлнэ гээд тусгай зөвшөөрлийг нь өгөхдөө гэрээ хийгээд юм заачихаач ээ гээд. Энэ бол эрчимжүүлнэ гэдэг нь энэ тоондоо ухаан нь байгаа юм.

Үнийн тооцоо гэх юм бол би ганцхан компанийн хийсэн тооцоон дээр л ярилаа шүү. Сүмбэр ойл гэдэг компани Зүүнбаянд жижиг үйлдвэр байгуулъя гээд 50 мянган тонн түүхий тос боловсрууллаа гэхэд тунгалаг бүтээгдэхүүний гарц нь нэг 70.0 хувьтай байна. Тэгээд 5 мянган тонн дизель түлш, 30 мянган, авто бензин 5 мянган тонн, дизель түлш 30 мянган тонныг одоо мөрдөгдөж байгаа дүйцүүлэх үнээр борлуулахад компани бол ашигтай ажиллах юмаа. Одоогийн байгаа үнээс 100-300 төгрөгөөр доогуур үнэтэй байх юм гэдэг тооцоог хийсэн байдаг юм байна лээ. Ийм л зүйл байна даа.

Д.Дэмбэрэл: - Улсын Их Хурлын чуулганы үйл ажиллагаатай Сонгинохайрхан дүүргийн 28 дугаар хорооны иргэд Д.Тэрбишдагва гишүүний урилгаар танилцаж байна. Иргэдэд ажлын амжилт, сайн сайхныг хүсэн ерөөж байна. /алга ташив/

Д.Дондог гишүүн нэмээд асууя.

Д.Дондог: - Баярлалаа. Тэгэхээр би Засгийн газраас саяын асуулттай холбогдуулаад тодруулгууд авъя. Мөн өөрийн өртгийн талаар, цаг хугацааны талаар, тэгээд тэр ашиглаж болох цэгүүдийг яаж тогтоож байгаа юм, тэр лаборатори байгуулах боломж нөхцөлөө урьдчилж харж хийж байгаа юм байна уу, ямар төсөл хөтөлбөр, бодлого чиглэлүүд бичиг цаасан дээр буучихсан юм байгаа юм гэдгийг тодруулж өгөөч гэж асуумаар байна.

Д.Дэмбэрэл: - Даш.Зоригт сайд.

Даш.Зоригт: - Өртөг зардлын хувьд манай энэ Эрдэс баялаг, эрчим хүчний яамны Түлшний бодлогын газрын дарга А.Эрдэнэпүрэв хариулна. 1 тонн бүтээгдэхүүн хэдэн өртөгтэй гарахаар тооцоолж байгаа. Ер нь үйлдвэрийн хувьд бид нар дээр байгаа ирсэн бүх 10 гаруй компанийн техник, эдийн засгийн үндэслэлийг хараад байхад бол хамгийн богино нь 2 жил, цаашлах юм бол 3, 4 жил байхаар ийм том, хэмжээнээсээ шалтгаалаад техник, эдийн засгийн үндэслэлүүд байгаа. Бид нар эдгээр үндэслэлүүд нь бас үндэслэлтэй гэж үзэж байгаа.

Ер нь бол дахиад хэлье. Бид нарын хувьд өнөөдрийн байгаа нөөц нь 20 сая тонноос хэтрэхгүй байгаа учраас эхний ээлжинд Монгол Улс өөрийнхөө бүс нутгийн хэмжээнд ядаж газрын тосныхоо үйлдвэрийг бий болгох нь зүйтэй гэж үзсэн учраас аймаг болгонд нэг юм байгуулна гэхээсээ илүү энэ яг 20 сая тонндоо үндэслэсэн нөөц нь ерөөсөө л эхний хэмжээний нэг 200 мянган тонны хүчин, 200 мянга гаруй тонны, 200-500 гэж байгаа. Бид нар ийм тооны хүчин чадалтай үйлдвэрийг Дорнодод, Чойбалсан хотод барья гэж байгаа юм. Төрийн өмчийн оролцоотой.

Д.Дэмбэрэл: - Даш.Зоригт сайд нэмээд хариулъя.

Даш.Зоригт: - Цаашлах юм бол бид импортын бололцоог бүрмөсөн хаахгүй байгаа. Ялангуяа Дарханы энэ үйлдвэрийг ОХУ-аас орж ирэх түүхий импортын газрын тосон дээр хийх бололцоог нь хангах талаар бүх талаар ажиллаж байна. Тэгээд нүүрс шингэрүүлэх, сая Н.Ганбямба гишүүний хэлж байдаг бусад биомаск мэтийн бодисуудыг бүр шингэрүүлж, бүтээгдэхүүн болгох энэ тал дээр анхаарч ажиллана гэсэн ийм бодлоготой байгаа.

Өртгийн хувьд бол А.Эрдэнэпүрэв дарга хариул даа.

А.Эрдэнэпүрэв: - Эрдэс баялаг, эрчим хүчний яамны Түлшний бодлогын газрын дарга.

Ерөнхийдөө яаман дээр ирүүлсэн 7, 8 компанийн техник, эдийн засгийн үндэслэлүүдийг бид бүхэн судалж үзсэн байгаа. Эндээс жишээ болгоод, Сүмбэр ойл компанийн бид бүхэнд ирүүлсэн ганц хоёр тооноос хэлье. Борлуулалтын орлого 58.2 тэрбум төгрөг. Үйлдвэрлэлийн зардал, цэвэр орлого, төсөвт төлөх татвар, цэвэр ашиг, хөрөнгө оруулалтын зардал, хөрөнгө оруулалтын эргэн төлөх хугацаа гэх мэт ийм үндсэн үзүүлэлтээр бид бүхэнд техник, эдийн засгийн үр ашгийнх нь тооцоо бид бүхэн дээр ирдэг. Гэхдээ энэ ерөнхий тоонууд бол яах вэ мэдээж техник, эдийн засгийн үндэслэл, тэр  дундаа урьдчилан техник, эдийн засгийн үндэслэл учраас энэ тоонууд бол тэр болгон найдвартай баталгаатай тоо биш. 

Бид нар энэ ирсэн ТЭЗҮ дотроос өөрөөр хэлбэл Роснефть бид нарт дизелийн түлш 1 тонныг ямар өртгөөр хилийн үнээр өгч байгаа вэ гэдгээр үндэслээд энэ ирүүлсэн ТЭЗҮ-н дотроос мөн адил тоонуудыг нь авсан. Өөрөөр хэлбэл энэ бага хүчин чадлын үйлдвэрүүд нэг тонноо ямар үнээр бид нарт зарах вэ гэдгийг нь тооцож үзсэн. Энэ дээр Хэт компани бол 1 тонноо 735 доллар, Сүмбэр ойлын ТЭЗҮ бол 675 доллар тонн нь. Монгол Сэкү... бол 1280 доллар нэг тонн нь. Энэ тоонууд дээр үндэслээд бид бүхэн жижиглэнгийн зах зээл  дээр ямар өртгөөр өөрөөр хэлбэл хэрэглэгчийн гар дээр 1 литр нь ямар төгрөгөөр хүрэх вэ гэдэг тооцоог гаргаж ирсэн.

НӨТ-дөө 1 литр тонн бол жишээ нь Хэт компанийх Улаанбаатар хотоор тооцож үзэхэд 1030 төгрөг, Сүмбэр ойл компанийх 890 төгрөг, Монгол Сэкү компанийх 1600 төгрөг, Монголия Новолин газ компанийх 1020 төгрөг, Рос нефтийнх бол та бүхэн мэдэж байгаа. Өнөөдөр Улаанбаатар хотод 1650 төгрөгөөр нэг литр нь зарагдаж байгаа.

Тэгэхээр ерөнхийд нь эндээс ингээд дүгнэлт хийгээд хараад үзэхэд бага хүчин чадлын үйлдвэрүүдийнх бол ерөөсөө 500-600 төгрөгийн маш хямд буюу жижиглэнгийн зах зээл дээр зарагдах боломж харагдаж байна гэсэн ийм тооцоо байгаа. Тэгэхээр эндээс бол бага хүчин чадлын үйлдвэрүүд өнөөдрийн манай зах зээлийн нөхцөл байдалтай буюу бас нэг тийм бид бүхэнд өгч байгаа дизель түлштэй харьцуулах юм бол маш хямд байгаа нь харагдаж байна. Эндээс харин Монгол Сэкү компанийн хувьд бол 1600 төгрөг буюу Роснефтийн үнээс одоо 50 төгрөгийн доогуур орж ирж байгаа иймэрхүү л дүр төрх харагдаж байгаа. 

Гэхдээ энэ тоонууд бол яг баталгаажсан тоонууд биш зөвхөн одоо энэ урьдчилсан ТЭЗҮ-гээр ирүүлсэн тоон дээр үндэслэж хийсэн ийм тооцоо юм. 

Д.Дэмбэрэл: - Д.Одбаяр гишүүн асуултаа тавья.

Д.Одбаяр: - Баярлалаа. Энэ уг нь чухал тогтоол л доо. Тэгэхдээ манай гишүүд маань бас нэлээн харилцан адилгүй саналтай байх шиг байна. Батбаяр гишүүн гэхэд биелэлт хэрэгжилтэд нь нэлээн эргэлзчихсэн сууж байна шүү дээ түрүүнд хариулж байгаа байдал нь.

Тэгэхээр би энэ тогтоолыг хэрэгжүүлэх ажил маш чухал аа гэж үзэж байгаа юм. Үүнтэй холбогдуулаад энэ дотор яах вэ арай жаахан сүүлдэж, хойшлогдож хэлэлцэгдэж байгаа учраас төслүүдийг шалгаруулах, шалгаруулж эхэлснээс хойш шалгарсан төслийг хэрэгжүүлж эхлэх хугацаа нэг жил байгаа юм. Нэг жилийн хугацаа. Тэгэхээр энэ Засгийн газар дэмжиж санал өгсөн байна. Засгийн газар дэмжиж санал өгөхдөө энэ хугацааг бас бодолцсон байх гэж ойлгож байгаа. 

Өөрөөр хэлэх юм бол одоо ингээд бид нар хэлэлцээд ингээд гаргалаа гэхэд шалгаруулалт явагдах нь ээ. Тэгэхээр энэ нэг жилийн хугацааг бол Засгийн газар бодитой, боломжийн хугацаа юмаа гэж үзсэн юм байна гэдэг нь энэ дэмжиж санал өгснөөс харагдаж байгаа юм. Тэгэхээр үүнтэйгээ уялдуулаад энэ нэг жилийн хугацаанд яг одоо хийх ажлын бэлтгэл гэдгийг ингээд графикаар тодорхой хэлээд өгөх боломж байна уу гэж. Өөрөөр хэлэх юм бол тогтоол гардгаараа гарна, хэрэгжилтийн ажил маш чухал байгаа. Энэ тал дээр эхний асуулт.

Хоёрдугаархи нь болохоор ерөөсөө бид энэ 2008-2012 оны одоо энэ парламент үүсэхэд энэ газрын тосны тухай хуульд нэмэлт, өөрчлөлт оруулах тухай хуулийн төслийн Дорнодын 3, Дорноговийн 2-той нийлээд  өргөн барьсан л даа. Тэгээд энэ хуулийн хувь заяа ер нь ямархуу явна? Сая Дорнодын Иргэдийн хурлын төлөөлөгчид ирээд, аймгийнх нь ирээд, энэ талаар бас хэлэлцүүлэг, хэвлэлийн бага хурал, мэдээлэл танилцуулга хийсэн байж байгаа. Энэ тал дээр Засгийн газрын байр суурь ямархуу байна гэж.

Ер нь зүгээр газрын тосны асуудлыг ганцхан Дорнод юм уу, Дорноговийн гэж бас ойлгож болмооргүй байгаа юм л даа. Өнөөдөр Монгол Улсын нутаг дэвсгэр дээр 18 талбай дээр хайгуул хийх ийм боломжтой. Газраа, талбайнуудаа тогтчихсон, өөрөөр хэлэх юм бол энэ талбайн хязгаар бол Ховдоос эхлээд говиор бүр бүрэн дамжаад ингээд Тамсаг хүртэл явж байгаа. Халхгол хүртэл. Тэгэхээр энэ бол монгол орныг бараг газар нутгийн талыг нь шахуу хамарсан ийм том хайгуул эрэл хайгуулын ажил явж байгаа байхгүй юу. 

Тэгэхээр энэ бол энэ газрын тосны үйлдвэрийг, газрын тосны боловсруулах үйлдвэрийг зүүн бүсэд, одоо Дорнодод байгуулж эхэлнэ гэдгийг ер нь алсдаа бол улс орны хэмжээний асуудал байгаа байхгүй юу. Тэгэхээр саяын Дархан хотод үйлдвэрийн шав тавилаа. Энэ маань одоо энэ тогтоолын агуулгад ороод, нөгөө бүс нутгийн онцлогийг харгалзаад, бүсчилсэн хэлбэрээр байгуулж байгаа үйлдвэрт орж байна уу, аль эсвэл энэ тогтоол хэрэгжихтэй бас тэр цаг хугацаандаа багтаад арай өөр маягаар илүү хурдтай хэрэгжих ийм боломжтой юу гэдгийг би Зоригт сайдаас Засгийн газрын байр суурийг илүү тодорхой сонсохгүй бол бид тэр нэг тогтоол батлах гээд орхичих гээд байгаа юм уу харагдаад жаахан санаа зовоод байх юм. Баярлалаа.

Д.Дэмбэрэл: - Даш.Зоригт сайд хариулъя.

Даш.Зоригт: - Би түрүүн гишүүний асуултад хариулахдаа хэлж байсан. Ер нь анхнаасаа эхлээд энэ бүх орж ирж байгаа баримт бичгүүд нь бол 2-4 жил гэсэн байгаа. Тийм учраас нэг жилийн дотор ийм үйлдвэр баригдахад боломжгүй анхнаасаа эхлээд. Энэ хугацаа бол эргэж харах хэрэгтэй. Засгийн газрын хувьд бол хариугаа өгөхдөө зарчмын хувьд энэ үйл ажиллагааг эрчимжүүлэхэд УИХ-ын тогтоол байхад боломжтой юмаа гэдэг утгаар нь хандаж энэ хариугаа өгсөн байгаа.

Газрын тосны тухай хуулийн хувьд дахиад бас түрүүн Сангийн сайдтай энэ чуулган дээр байхад бид нар гишүүний асуултад хариулж байхдаа хэлж байсан.  Сангийн яамтай, Сангийн яамны хувьд бид нар эцсийн хувилбараа хүргүүлсэн байгаа. Сангийн яамтай одоо энэ талаар бас яриа хэлэлцээ гэх үү дээ бараг сүүлийн жил шахам явж байна. Тэгээд одоо энэ 7 хоногтоо бид нар чадвал эцэслээд ирэх 7 хоногийн Засгийн газрын хуралдаанаар оруулах нь уу, тийм л төлөвлөгөөтэй ажиллаж байна. Одоохондоо бол Сангийн яамтайгаа эцсийн байдлаар энэ татварын асуудал дээр маш зөрчилдөөнтэй байр суурьтай л байна.

Ер нь бол бид нарын хувьд орон нутгаас ялангуяа ирсэн саналуудыг өөрийнхөө хуулийн төсөл дээр тусгасан байгаа. Тэр дотроо газрын тосны орлогоос орж ирэх нөөц ашигласны төлбөрийн 10.0 хувийг нь суманд нь, 20.0 хувийг нь аймагт нь, дээрээс нь орон нутгийн удирдлагууд нь энэ компаниудтай гэрээ байгуулж, энэ бүс нутгийн хөгжлийн талаар хамтарч ажиллах үйл ажиллагаагаа тодорхой болго гэсэн ийм заалтуудыг энэ гэрээнд тусгасан. Гэрээнийхээ хуулийн төсөлдөө тусгачихсан байгаа. Одоо бол татварын асуудлаа Сангийн яамтайгаа эцэслэж байгаа гэдгийг хэлье.
Д.Дэмбэрэл: - Товчхон хариулъя. Батжаргалын Батбаяр.

Б.Батбаяр: - Тэгэхээр энэ газрын тосны үйлдвэрлэлийн талаар яах вэ зүгээр би эргэлзээд, эсэргүүцээд байгаа юм биш л дээ. Эсэргүүцээгүй, энийг дэмжиж байгаа учраас л гарын үсэг зурсан юм байгаа юм. Тэгээд юу гэж ярьсан бэ гэхээр би цаг хугацааны талаар нэг жаахан юм ярьсан юм нэгдүгээрт. Мэдээж ийм том үйлдвэрлэлийн салбарыг байхгүй манайд ор тас байхгүй байсан ийм үйлдвэрлэлийн салбарыг шинээр бий болгоход цаг хугацаа хэрэгтэй байхаа л гэдэг талаар ярьсан юм нэгдүгээрт.

Хоёрдугаарт, энэ оролцооны талаар ярьсан байгаа юм. Гол нь төрийн оролцоо гэхээсээ илүү иргэдийн оролцоо, аж ахуйн нэгжийн оролцоо гэж ярих нь зүйтэй юмаа гэдэг талаар л ярьсан юм байгаа юм. Энэ аль салбарт төрийн оролцоо байх ёстой юм, аль салбарт байхгүй байх, иргэдийн оролцоо давамгай байх ёстой юм. Энийгээ нэг тов тодорхой болгох ёстой. Ялангуяа газрын тос гэдэг чинь стратегийн бүтээгдэхүүн чинь эхнээсээ мөн шүү дээ. Хүн бүхний өдөр тутмын амьдралд хүрч байгаа ийм бүтээгдэхүүнд төрийн оролцоо байх нь зүйтэй юмаа гэдэг талаар ярьсан юм байгаа юм. 

Тэгээд би Д.Одбаяр гишүүний саяны ярьсантай санал нэг байна. Газрын тосны тухай хууль гэж бүр нэг 3 жил л ярилаа даа, 2 жил ч ярив уу. Би нэг хууль санаачлаад нэг Засгийн газраас санал авсан, тэр маань бүтээгүй. Бүр өөрөө бүр яваад, санаачлаад, судлаад, нэлээн хагас жил шахуу ажиллаж байгаад яасан байхгүй. Газрын тосны газрынхан бас нэг хууль санаачлаад л яваад байна гэсэн, одоо хоёр жил, гурван жилийн нүүр үзэж байна. Одоо болтол байхгүй. Энэ дээрээ анхаараач ээ л гэж ингэж хэлээд байгаа шүү дээ. 

Тэгээд ер нь бол газрын тосны үйлдвэрлэл бол хэрэгтэй, хэрэгтэйн тухайд бол та бүхэн бүгдээрээ л хүлээн зөвшөөрч байгаа байх. Одоо тэгээд хамгийн гол нь миний, бидний энэ өргөн барьсан хуулиар бол бас нэг бүсийн оролцоо байх нь зүйтэй юмаа, тээврийн зардал, янз янзын тэр байгаа орчин байдал, нөхцөлтэй нь тулгуурласан ийм л санаа орсон юм байгаа юм. Баруун бүсийн, зүүн бүсийн, өмнөд бүсийн гэх мэтчилэнгээр ингэж бүсчилж хийсэн юм шүү. Баярлалаа.

Д.Дэмбэрэл: - Баярлалаа. Х.Наранхүү гишүүн асуултаа тавья. Гишүүдийг оруулъя. Санал хураалт явагдана.

Х.Наранхүү: - Газрын тосны энэ үйлдвэр байгуулах асуудлаар Засгийн газрын оруулж ирсэн энэ асуудлыг Засгийн газраас оруулж ирсэн учраас ер нь яриад шийдчихье ч гэдэг юм уу ийм байдлаар биш энэ бол улс орны эрчим хүчний бодлого, эрчим хүчний эх үүсвэрийн бодлого, эдийн засгийн бие даасан аюулгүй байдлын асуудал гэж үзээд нэлээн ач холбогдол өгөөд, хэдийгээр нэлээн түүхий байдлаар орж ирсэн ч гэсэн нэлээн дээр нь ажиллаад, сайжруулж гаргах нь зүйтэй гэж бодож байгаа л даа.

Тэгээд гол нь энэ дээр үндэслэл талаас нь юу гэж хэлэх гээд байна вэ гэвэл ер нь арай гайгүй хөгжиж байгаа орнууд бол бүгдээрээ эдийн засаг нь гол төлөв газрын тос, газрын хийг боловсруулах, газрын тос, газрын хийнээс гаргасан түлш, шатахуун хэрэглэх ийм эрчим хүчний бааз суурин дээр хөгжиж байгаа. Өнөөдөр нүүрс боловсруулаад, нүүрс шатаагаад их өндөр хөгжчихсөн орон байхгүй. Атомын цахилгаан эрчим хүчийг их хэмжээгээр ашиглаад ч хөгжчихсөн орон бас байхгүй. Тэгэхээр манайд бол яах вэ газрын тос тодорхой хэмжээгээр байна. Гэхдээ нөөцийг нь харахад их биш. Гэлээ гэхдээ жишээ нь Япон шиг орнууд бол ерөөсөө 100.0 хувь гаднаас авч ирээд тэгээд эдийн засаг нь дэлхийн хоёр, гуравт ороод явж байгаа учраас гаднаас аваад ч гэсэн боловсруулаад байхад бол эдийн засаг нь бусад орнуудаас илүү харагдана уу гэж боломж нээгддэг юм байна гэдгийг харах ёстой юм шиг байгаа юм. 

Тийм учраас өөрийн нөөц байсан ч гэсэн их ч бай, бага ч бай гаднаас ч гэсэн тодорхой хэмжээгээр аваад, эдийн засгийнхаа эрчим хүчний бааз суурийг тодорхой хэмжээгээр өөрчлөх гэдэг чиглэл рүү том алхам хийнэ гэдэг бол энэ их том асуудлаа. Их том асуудал. Бид нар одоо энэ орчин үеийн аж үйлдвэржсэн аж үйлдвэрлэлийн үндсийг байгуулснаас хойш энэ 50 жилд ерөөсөө нүүрсээр л явж ирсэн. Бензин түлш бол бид нар өөрснөө үйлдвэрлэдэггүй, гаднаас бэлнээр нь авдаг. 

Тийм учраас дараачийн алхам хийх ёстой. Энэ дээр бол үндэслэл талаас нь ярих юм бол эрсдэл, эдийн засгийн аюулгүй байдал хамаарал багасна гэсэн энэ талын нэг хэсэг одоо хүчин зүйл байна. Эдийн засгийн бүхэлдээ үр ашиг нь хөгжинө гэсэн ийм хоёр дахь зүйл байна. Гурав дахь зүйл бол газрын тос боловсруулна гэдэг бол бензин түлшнээс гадна маш их хэмжээний химийн түүхий эд гарна. Ингээд орчин үед химийн үйлдвэргүй тийм хөгжилтэй орон гэж байхгүй л дээ. 

Тийм учраас химийн аж үйлдвэрийг хөгжих бааз суурь нь гарцаагүй гараад ирнэ. Ингээд хэдэн зуун нэр төрлийн химийн бодис гарна гэдэг бол тэр хэмжээний хэдэн зуун үйлдвэрлэл шинээр бий болох нөхцөл бүрдэнэ. Өнөөдөр зэсийг бид нар баяжмалаар нь биш цэвэр зэс гаргангуут цаана нь цэвэр зэсийг ашиглах 10, 20 төрлийн шинэ үйлдвэр бий болж байгаа юм. Тэр нь жишээлбэл зэс утас хийчихлээ гэхэд тэрний дараа зэс утсаар нь өөр бүтээгдэхүүн хийх олон арван үйлдвэр гараад ирж байгаа юм. Энэ утгаараа энэ үйлдвэр зайлшгүй шаардлагатай гэж үзэж байгаа юм.

Энэ тогтоолын дотор нь сайжруулах тал  дээр ганцхан санал байна. Энийг жижиг овог гэж хэлдэг бол ерөөсөө хэтэрхий хийсвэр болчихоод байгаа юм л даа. Манай орны хувьд жижиг гэж нэг өөр, дэлхийн хэмжээгээр жижиг гэж ярих юм бол манайд бүр томдсон юмны тухай яригдах байх. Тийм учраас бид нар өнөөдөр аль аль талыг нь бодолцоод, тооцоо хийгээд, энэ жижиг гэж бичсэнийхээ оронд эрчим хүчнийхээ түлшнийхээ эх үүсвэрийн төдөн хувийг нь ядахдаа одоо юу гэдэг юм 40 хүртэл гэдэг юм уу, 30 хүртэл гэдэг юм уу хувийг газрын тосноос, газрын тосыг боловсруулах замаар хангая гэсэн ийм зорилт тавьчихвал илүү ойлгомжтой бөгөөд нөгөө ойрын үед бид нар...(минут дуусав)
Д.Дэмбэрэл: - Хариулах уу. Голдуу санал, санал нэг байна уу? За зүйтэй. Наранхүү гишүүний яриад байгаа саналуудыг зарчмын саналууд гэж үзээд ер нь тогтоолоо сайхан боловсронгуй болгоё тиймээ. За тэгье.

Д.Оюунхорол гишүүн асуулт тавья.

Д.Оюунхорол: - Баярлалаа. Энэ асуудлыг ер нь болж дэмжиж байгаа юмаа. Үнэхээр одоо Б.Батбаяр гишүүний хэлээд байгаа шиг бензин шатахууны үнэ өндөр байгаагаас шалтгаалаад жишээлбэл хөдөө орон нутагт, Улаанбаатар хотод ер нь бол ядууралтай бодитойгоор тэмцэхэд нөлөөлж байгаа хүчин зүйл бол мөн гэж боддог. Бензин шатахууны үнэ өсөөд ирэхээр л өргөн хэрэглээний бараа бүтээгдэхүүний үнэ өсч байна. Жишээлбэл Завхан аймагт гэхэд нэг тонн А 80, дизелийн түлш Улаанбаатар хотоос даруй 300-400 төгрөгөөр илүү өндөр үнэтэй байгаад байгаа юм. 

Тийм учраас нөгөө алслагдсан бүс нутаг руугаа амьдралын түвшин улам ядуу, илүү их ядууралтай байгаад байгаа нь энэ бензин шатахуунтай холбоотой байгаад байгаа юмаа. Тийм учраас үнэхээр бүс нутгийн ялгавартайгаар ийм нефть боловсруулах үйлдвэрийг байгуулах нь дотоодынхоо ядаж хэрэгцээг хангах ийм боломж бололцоо бүрдэнэ, нөгөө талаас Артсуурийн хилийн боомт мэтчилэнгийн газраа түшиглэж манай аймагт бас ийм зүйлийг хийх боломж бол бас байх байхаа гэж ингэж боддог учраас энэ төслийг дэмжиж байна. 

Үнэхээр өнөөдөр энэ бензин шатахууны үнэ бол бүх юманд нөлөөлж байна. Бизнест нөлөөлж байна, хувь хүний амьдралд нөлөөлж байна, ядууралд нөлөөлж байна гээд. Энэнд өртөгдөхгүй байгаа тийм зүйл бол байхгүй ээ. Тийм учраас энэ төслийг үнэхээр Засгийн газар бас яаралтай арга хэмжээ аваад тодорхой шийдвэрүүдийг гаргасан Их Хурлын шийдвэрийг хэрэгжүүлэх, тэр тусмаа энэ эхний ээлжийн түүхий эдийг боловсруулах үндэсний аж ахуйн нэгжүүдийг дэмжих замаар энэ түлш шатахууны хэрэгцээг хангах талаар төлөвлөгөө боловсруулаад, бүсчилж энэ ажлыг зохион байгуулах нь зөв байхаа гэсэн ийм саналтай байгаа юмаа.

Тийм учраас та бүхний саналыг дэмжиж байна.

Д.Дэмбэрэл: - Д.Оюунхорол гишүүн санал хэлчихлээ. Тэр анхаарч үзээрэй. Д.Ганхуяг гишүүн асуулт тавья.

Д.Ганхуяг: - Энэ тогтоолын төслийг дэмжиж байна. Тэгэхдээ яагаад дэмжиж байна вэ гэхээр 7 оноос хойш үндсэн чиглэл дээр энэ газрын тос боловсруулах үйлдвэр барих юмнууд сууж ирсэн. Тэгээд түрүүн сайдын тайлбарлаж байгаагаар бол нөөц нь тогтоогдоогүй байсан учраас гэсэн тайлбар байна лээ. Тэрийг бол ойлгож байна. Гэхдээ нөөц бол нэг жил гэв гэнэтхэн тогтоогдоно гэж байхгүй л дээ. Хайгуул хийж эхэлснээс хойш жилд тодорхой хэмжээгээр нэмэгдээд ирсэн болов уу гэж ингэж ойлгож байна.

Аж ахуйн үйл ажиллагаанд, амьжиргааны өртгийн суурь үнэнд нөлөөлдөг чухал салбараа гэдэг дээр бол санал нэг байна. Тэгээд Засгийн газар болон хоёр талын төсөл санаачлагчаас дараахь 3 зүйлийг тодруулах гэсэн юм.

Нэгдүгээрт, энэ төрийн оролцооны асуудал аль ч салбар дээр яригдах юмаа. Тэгээд энэ төрийн оролцоон дээр ер нь аливаа юман дээр төр хамгийн сүүлд оролцох гэдэг бодлогыг баримтлах ёстой. Гэхдээ өөрөөр хэлбэл тухайн баялгийн тухайд энэ улсын баялаг учраас төр оролцохгүй ээ гээд зүгээр өгнө гэсэн асуудал биш болов уу гэж ингэж ойлгож байна. 

Тэгээд нэгдүгээрт асуух зүйл энэ ашигт малтмалын тухай хуульд ерөөсөө зэс ч байсан, нүүрс ч байсан нефтийн бүтээгдэхүүн ч байсан олдворлож байгаа компаниуд дотоодод боловсруулах үйлдвэр байгуулсан тохиолдолд тэргүүн ээлжинд зах зээлийн үнээр нийлүүлнэ гээд ийм өөрчлөлт оруулах нь төрийн зүгээс дэмжих хамгийн гол бодлого байх шиг байх юм. Одоо юу гэдэг юм нефть олборлоод түүхийгээр нь гаргаад байдаг. Тэр түүхийгээрээ гаргаж байгаа тохиолдолд бол түүхийгээ олборлосон тохиолдолд нэг ашиг олно, нөгөө талаас өөрийнхөө оронд аваачаад боловсруулсан нь дахиад тохиолдолд хэд дахин нэмүү өртгөөр ашиг олж байгаа шүү дээ.

Тийм учраас ерөөсөө өөрийн оронд олборлож байгаа ашигт малтмалын тухайд боловсруулах үйлдвэр байгуулсан тохиолдолд тэргүүн ээлжинд тэр үйлдвэрлэлд зах зээлийн үнээр нийлүүлэх гэсэн ийм хуулийн заалтыг хийж өгвөл болдоггүй юм уу. тэрнээс энийг зохицуулах гэж байгаа биш төр давхиж ороод байх шаардлага байхгүй болов уу гэж ингэж ойлгоод байх юм.

Хоёрт нь, энэ гадаадаас түүхий нефть импортлоод боловсруулах асуудал яригдаж байна л даа. Энэ бол бас боломжтой асуудал байх. Хамгийн гол нь олборлогч орнуудаас асар их хэмжээгээр авдаг. Одоо юу гэдэг юм Солонгос ч гэдэг юм уу, Япон ч гэдэг юм уу, Хятад ч гэдэг юм уу. Энэ орны квотон дээр орсон тохиолдолд бас тогтвортой бага үнээр нийлүүлэгдээд байх ийм боломж байгаа юм л даа. Тийм учраас энэ хавьд нь дэмжлэг үзүүлэх. Энэ квотоосоо өгч байна гэсэн ийм бас эрх зүйн орчныг бүрдүүлэх шаардлагатай байгаа байхаа гэж ингэж ойлгож байна.

Тэгээд тогтоолын төсөл санаачлагч гишүүд ер нь технологийн хувьд юу гэж үзсэн юм бэ. Яг барууны орны жишээлбэл америкийн, японы технологи бол үнэхээр тасарчихсан байгаа. Энэ нефть олборлосон нефтийг боловсруулаад, бараг хаягдалгүйгээр 100 хувь боловсруулж байгаа. Тэгээд тэр технологи нь орж ирэх гэж байна уу, ямар технологи нь байна вэ, зүгээр нэг түр ашиглаад орхичихдог ч юм уу, 40 тн-ын контейнер шиг ийм жижигхэн юмнууд бол зөндөө байгаа л даа. Тэгээд аль технологийг нь оруулах гэж байгаа юм. Технологийн сонголт нэлээн чухал байх юм шиг байна гэж ийм зүйлийг асуух гэсэн юм.

Тэгэхээр төрийн оролцоо гэдэг бол тусмаа нефть дээр бол тэр дотооддоо олборлосон нефтийг тэргүүн ээлжинд зах зээлийн үнээр авах тэр эрх зүйн орчныг л бүрдүүлж байгаа санагдаад байх юм. Энийг юу гэж бодож байна вэ гэж ингэж асуух гэсэн юм.

Д.Дэмбэрэл: - П.Алтангэрэл.

П.Алтангэрэл: - Би түрүүн төрийн оролцооны талаар төөр ямар хэлбэрээр оролцох вэ гэдгээ тодорхой болгочихвол зүгээр байна гээд саналаа хэлсэн л дээ. Тэгээд одоо Засгийн газар яг төр яаж оролцох гэж байгаа талаар Д.Зоригт гишүүн хариулах байх. 

Би тэр технологийн хувьд 2 компани дээр жишээ болгоод хэлэхэд Хэт компани бол америкийн технологи оруулж ирнэ гэж байгаа. Сүмбэр ойл бол германы технологи оруулж ирнэ гэж байгаа. Тунгалаг бүтээгдэхүүний гарц бол нөгөө түрүүний хэлдгээр бараг хаягдалгүй шахам гаргах ийм боломжтой. Тэгээд энэ тогтоолын төслийг нэг хугацаа зааж яаран гаргах гээд байгаа шалтгаан нь бол жишээ нь энэ компаниуд техник технологио нийлүүлэх гэрээгээ хийж байх нэг жилийн өмнө бол ухаан нь жишээ нь 15 сая долларт оруулъя гэдэг ийм гэрээ хийж байсан бол одоо 20.0 сая доллар болчихоод явж байгаа. Тэгээд энэ үйлдвэр барих байгуулах ажил эрчимжиж, хурдан л явахгүй бол нөгөө техник технологийнх нь үнэ улам нэмэгдээд байгаа байхгүй юу. Тийм учраас л энэ яаравчилсан тогтоол явуулаад байгаа юм л даа.

Д.Дэмбэрэл: - Ойлголоо. Даш.Зоригт сайд.

Даш.Зоригт: - Д.Ганхуяг гишүүний хувьд бол одоо би дандаа төрийн оролцоо байх ёстой гэж ярьдаг хүний хувьд ийм юм ярьж байгааг болохоор ашигт малтмалын хууль, газрын тосны хууль, бид нар бол яг хуулийн дагуу л ажиллаж байгаа. Тэр нь юу вэ гэхээр Засгийн газрын хувьд яг одоо нэгдсэн яг нэгдмэл ойлгомжтой байр суурьтай байгаа. Ашигт малтмалын хуулин дээр яг л төрийн оролцооныхоо хэмжээгээр хуульд заасан хэмжээгээр явж байгаа. Газрын тосны үйлдвэр дээр бас Улсын Их Хурлын заасан жишээ нь Дарханы үйлдвэр дээр тогтоолтой байгаа. Тэр хэмжээгээр нь бид нар ороод өөрийнхөө хөрөнгө оруулалтаар явна гэсэн ийм л ойлголттой байгаа.

Өөрөөр хэлэх юм бол энэ дээр бид нар одоо нэг газар дээр нь очоод төрийн оролцоо хэрэггүй, нөгөө газар дээр нь очоод төрийн оролцоо хэрэгтэй гэсэн ийм ялгавартай хандах биш, дахиад хэлье. Түүхий эд нь байгаа, Монгол Улсад бас гарч байгаа энэ үйлдвэр дээр бол төрийн оролцоо тодорхой хэмжээнд байна гэж. Өөрөөр хэлэх юм бол бид нарын харж байгаа нь энэ 34.0 хүртэл хувьтай л байна гэж үзэж байгаа. Тэгээд тэр дээрээ түүхий эдийнхээ...(минут дуусав)
Д.Дэмбэрэл: - Сайд хариулчихав уу? Гүйцээмээр байна уу? За нэмээд хариулчихъя. Даш.Зоригт сайд. Гишүүдийг оруулъя. 

Даш.Зоригт: - 34.0 хувь хүртэл, 34-өөс нэг 45-ын хооронд... Тэгээд бид нар бол 34.0 хувийнхаа хэмжээндээ Засгийн газар хөрөнгө оруулна, Засгийн газрын хөрөнгө оруулах хэмжээгээр энэ төслийн өөрийнх нь эдийн засгийн үр ашиг сайжирч, хөрөнгө босгох боломж нь нэмэгдэнэ. Дээрээс нь Засгийн газраас түүхий эдийнхээ баталгаатай нөхцөл хангалтын байдлыг хангана гэсэн ийм л бодлого баримталж байгаа. Тэрнээс биш одоо юу гэдэг юм энэ дээр нь орно, энэ дээр нь орохгүй гэсэн юм байхгүй. Яг л одоо Улсын Их Хурлаас өгсөн чиглэл, Улсын Их Хурал дээр батлагдсан үндсэн чиглэлийн дагуу л ажиллаж байгаа гэдгийг хэлэх гэсэн юм.

Д.Дэмбэрэл: - Д.Ганхуяг гишүүн нэмээд асууя.

Д.Ганхуяг: - Маргалдаад яах вэ Даш.Зоригт сайд аа. Төрийн оролцоо гэдэг дандаа ярьдаг гэдэг асуудал биш, тэр утгаараа биш. Монголын ард түмний баялгийг төрийн оролцоог багасгаж байгаа нь гэж зүгээр өгөх шаардлагагүй ээ гэдэг тийм байр суурь байдаг юм. 5.0 тэрбум долларын хөрөнгө оруулалтын төлөөнөөс 100 тэрбум долларын ашиг өгөх гэрээ хийчихээд сууж байж болохгүй л байхгүй юу. 

Би сая бол юу гэсэн бэ гэхээр энэ газрын тосны салбар дээр нэгдүгээрт, дотоодод олборлож байгаа ашигт малтмал, олборлосон түүхий нефтээ Монгол Улсад боловсруулах үйлдвэр байгуулагдах юм бол зах зээлийнх нь үнээр тэргүүн ээлжинд нийлүүлэх тэр нөхцөлийг бүрдүүлэх шаардлагатай байна гэж ингэж хэлсэн юм. Та бол хувь эзэмшихээрээ төр энэ асуудлыг зохицуулна гэж ингэж яриад байна шүү дээ. Тэгэхээр нөгөө еэвэнгийн л асуудал болоод байна шүү дээ.

Д.Дэмбэрэл: - Баярлалаа. Одоо болно. Гишүүд асуулт асуугаад хариулт авлаа. Болно доо. Сая зөндөө хариулчихсан шүү дээ. Тэр Д.Ганхуяг гишүүний сүүлчийн асуултад л хариулна. Батжаргалын Батбаяр товчхон хариулъя.

Б.Батбаяр: - За би товчхон. Би энэ төрийн оролцоо гэхээр л бас ярихгүй бол ерөөсөө болохгүй болоод байгаа юмаа. Би бол ингэж бодож байна. Төрийн оролцоог төр өөрийнхөө бизнест оролцоо гэхээсээ илүү иргэдийнхээ оролцоог чухалд үзэх ёстой л гэж ингэж би бодож байгаа. Төр оролцох бишээ, иргэд оролцох ёстой. Тэр бизнест оролцоонд нь. Төрийн оролцоо байж болно, байх ёстой. Гэхдээ тэр хэлбэрээ зөв олох ёстой л гэдгийг би хэлэх гээд байгаа.

Сая Д.Ганхуяг гишүүн хэллээ л дээ. Их зөв хэлж байна гэж би бодож байна. Жишээлэх юм бол төр хаана оролцох вэ. Тухайлбал Тавантолгой, Оюу Толгойд төр гүнзгий боловсруулалт хийхийг нь төр оролцоогоороо шаардах эрхтэй. Тэнд олон монгол ажилчид байлгахыг төр оролцож шаардах, тэрийг шийдэх эрхтэй. Тийм л оролцоо байна уу гэхээс тэндээс төр мөнгө олохыг чухалд үзэж хувь эзэмшихийн чухалд үзэхийг би дэмжихгүй байгаа л гэдгээ хэлэх гэсэн юм.

Д.Дэмбэрэл: - Гишүүд асуулт асууж, хариулт авлаа. Үг хэлэх гишүүн байна уу. Д.Одхүү гишүүн үг хэлье гэж байна. Д.Одхүү. Санал хураана гишүүдийг оруул.

Д.Одхүү: - Баярлалаа. Энэ сууж байгаа хүмүүст Газрын тосны хэрэг эрхлэх газрын хүмүүс, сайдуудад 3 санал хэлье. 

Нэгдүгээрт нь, энд яах вэ тогтоолын төслийн 1 дүгээрхийн 1-рт харгалзан, газар нутгийг харгалзан бүсчилсэн байдлаар гэж байна л даа. Энийгээ нэг жаахан өөрөөр томъёолоорой. Өөрөөр хэлбэл эдийн засгийн бүсчилсэн хөгжлийн үзэл баримтлал гэж ийм зүйл гараад, Ч.Хашчулуун даргатай Үндэсний хөгжил шинэтгэлийн хороон дээр Засгийн газрын дунд шатны хөтөлбөрийн суурь болоод явж байгаа. Тэгэхээр яг тэр рүүгээ жаахан хийж өгөөрэй. 

Өөрөөр хэлбэл бүсчилсэн хөгжлийн гээд үзэл баримтлал дээр нь газрын тосны болон бусад уул уурхайн хүнд үйлдвэрийн салбаруудын хөгжлийн үндсэн чиг баримжаа хаана байх вэ гээд тэрийгээ дагуулсан төмөр замын бүтэц гаргаад, Их Хурлаар батлагдаад явж байгаа шүү дээ. Тэгэхээр тэрний дагуу тэр нэг үйлдвэрүүдээ баригдах юм байгаа юм. Тэр рүүгээ түлхүү байлгах юмыг та нар хийнэ гэдэг зорилгоо тавиарай нэгдүгээрт.

Хоёрдугаарт нь, Монгол Улсын нөхцөл байдал, түрүүн гишүүд аягүй зөв хэлээд байна. Том үйлдвэр нэгийг барьчих биш одоо сүүлийн үед чинь газрын тосны боловсруулалт, технологи сайжраад блокуудаар хийдэг болчихсон юм. Блок болгон нь нэг хэсгийг 100 мянга юм уу, 200 мянгын блокууд гээд. Өөрөөр хэлбэл шаардлагатай бол ихэсгэж болдог, блок блокоор нь салгаад жижиг жижиг болгоод зөөж болдог ийм хэлбэрийн шаардлагыг та нар технологийн хувьд тавиарай гэж энэ зөвшөөрөл өгч байгаа тэр түүхий эд боловсруулах үйлдвэр барих гэж байгаа энэ аж ахуйн нэгжүүд болон бусад юундаа.

Гурав дахид нь бүтээгдэхүүн хуваах гэрээнүүд, ялангуяа 90-ээд оны эхээр анхны байгуулагдаж байсан жаахан дутуу боловсруулагдсан ч гэдэг юм уу туршлага багатай байсны гайгаар хийсэн. Бүтээгдэхүүн хуваах гэрээнүүдээ та бүхэн эргүүлж хараад, тэд нар чинь одоо яг үр өгөөжөө, Дайчин Петро Чайнагийн юунаас эхлээд ингээд орж байгаа учраас энэ дээр их эвтэйхэн, боломжтой байдлаар энэ анхны гэрээнүүдээ хэлэлцээрийн журмаар, зөв байдлаар авч, Монгол талд гаргах, яагаад вэ гэвэл тэр нөгөө Монгол чинь нөгөө өөрсдөө авах нөхцөл байдал нь хоногийнх нь олборлолттой шууд холбогдсон нэг аймаар юм яваад байгаа шүү дээ.

Тэр олборлолт руу хэзээ ч хүрэх юм билээ гэдэг ийм 2 нөхцөл гараад байдаг учраас энэ зүйлүүдээ чадвал сайжруулах, энэ зүйлээ одоо байгаа туршлага дээр үндэслээд дараа дараагийнх нь бүтээгдэхүүн хуваах гэрээн дээр анхааралтай байх тийм стандарт гэдэг юм уу шаблом гэрээ хийх ёстой шүү гэдэг ийм 3 саналыг хэлж байна. Баярлалаа.

Д.Дэмбэрэл: - За зүйтэй. Д.Балдан-Очир гишүүн үгээ хэлье.

Д.Балдан-Очир: - Бас л стратегийн ач холбогдолтой бүтээгдэхүүний тухай ярьж байна гэж ингэж ойлгож байгаа юм л даа. Ер нь бол цаашдаа Улсын Их Хурал нэг аж ахуйн нэгжийн үйлдвэр барих тухай асуудлыг ингээд яриад байх нь бол одоо төдийлөн тийм оновчтой биш байхаа. Тэгэхдээ бол улс орны эдийн засаг, нийгэм хөгжүүлэх тулгамдсан ийм юмыг ярьж байна гээд би бол энэ гишүүдийнхээ өргөн барьсан төслийг дэмжих талаас нь ярих гэж байна л даа.

Ер нь бол цаашдаа тэгээд нэг ийм үйлдвэр барих тухай асуудлыг Их Хурал ер нь энэ Засгийн газрын ажилд дэндүү орж эхэлж байна шүү дээ Их Хурал. Тэгсэн мөртлөө тогтоолын энэ төслийг харахаар газрын тосны боловсруулах үйлдвэр байгуулах ажлыг эрчимжүүлэх тухай гээд энэ нэг заримдаа бодогдохоор нэг том улсын үйлдвэрийн газрын нэг диспетчерийн хурлаас нэг тийм шуурхай үүрэг даалгавар өгч байгаа юм шиг харагдаж байна. 

Тэгэхээр энийг яаж энэ тогтоолынхоо нэрэндээ таарсан тогтоол байх вэ гэхээр энэ хэрвээ энэ үнэхээр ингэж чухал гэж үзээд энийг гаргая гэх юм бол одоо тэр татварын механизм, банк, санхүүгийн хөнгөлөлтийн механизм, нөгөө Хөгжлийн банкны санхүүжүүлэх механизм гээд яг ийм тодорхой юмнуудыг одоо яг хэлэлцэх  шатанд Байнгын хороод дээр хэлэлцэх үед бол ийм тодорхой арга механизмуудыг зааж өгснөөрөө энэ газрын тосны боловсруулах үйлдвэрийг байгуулах ажлыг эрчимжүүлэх гэдэг энэ нэр томъёон дээр таарна гэж би бодож байна.

Үнэхээр Их Хурал энд нэг чухал ач холбогдол өгөөд, яг одоо хоёр, гурван газар бүс нутагт барья гэж байгаа юм бол бүр тэр хөрөнгө оруулагч нар, ялангуяа дотоодын хөрөнгө оруулагч нарыг тэр айхтар бид нар том эрх өгчихсөн шүү дээ. Хөгжлийн банкинд бол 1.5 сая тэрбум долларын зээл авах баталгаа өгчихсөн. Ийм бодитой байдлаар яг нэр зааж, тодорхой механизм дэмжлэгүүдийг Улсын Их Хурлын хийгээд, энэ замаар Засгийн газар хэрэгжүүл гэвэл одоо тогтоол дараа үр дүнгээ өгөх юмаа гэж бодож байна.

Хоёрт, ер нь бид нарын хамгийн их орхигдоод байгаа Улсын Их Хурал, төр засгийн зүгээс нэг орхигдоод байгаа нэг чухал харилцаа одоо ер нь бүх юман л, бүх үйл ажиллагаанд нь сөргөөр нөлөөлдөг нэг ийм юм байна. Энэ бол Монгол Улсын гадаад дотоод худалдаа зохицуулалтын асуудал. Одоо энэ бол газрын тосны түүхий эдийг үндэсний үйлдвэр боловсруулахад тэр түүхий эдийг гадагш нь зөөдөг байсан энэ худалдааг зохицуулах асуудал гарч ирж байна шүү дээ. Цаашдаа нүүрс гээд дараа дараагийн түүхий эдүүд гарч ирнэ. 

Ийм учраас ер нь бол Засгийн газар энэ  худалдаа зохицуулалт, энэ дотроо гадаад дотоод худалдаа зохицуулалтын эрх зүйн орчныг яаралтай бүрдүүлж өгөхгүй бол хичнээн ч сайн бүтээн байгуулалт үйлдвэрлэл үйлчилгээ бизнес явж байгаа ч холбогдож байна. Эцсийн үр дүндээ энэ дэндүү зохицуулалтгүй гадаад дотоод худалдааны энэ асуудал чинь энэ ажлын чинь үр дүнг бууруулаад байгаа юмаа. Ийм учраас бол миний саяын хэлсэн энэ тодорхой механизмуудыг шигтгэж өгсөн байдлаар тогтоол гаргавал үр дүнгээ өгөх юм.

Иймэрхүү байдлаар тогтлоо цаашаа явчихна гэвэл нөгөө эдийн засаг, нийгмийг хөгжүүлэх үндсэн чиглэлийн нэг хоёр гурван заалттай адилхан байна шүү гэж би хэлэх гэсэн юм. Ер нь бол зарчмын хувьд дэмжиж байна.

Д.Дэмбэрэл: - Баярлалаа. Гишүүд үгээ хэллээ. Гишүүдийг оруулчихъя. Нэг хоёр гишүүн дутуу байгаад байна. Түргэл. Энэ тогтоолыг саяын гишүүдийн хэлснээр бас жаахан засаад, ер нь энэ удаагийн Улсын Их Хурал энэ газрын ашигт малтмалыг олборлодогоос боловсруулах үйлдвэр байгуулах руу шилжье гэсэн асуудал тавиад байгаа шүү дээ. Энэ утгаараа бол маш их ач холбогдолтой юм.

Бид нар ер нь зэсийн, зэс хайлуулах үйлдвэр байгуулах тухай гаргасан, одоо газрын тосоо Монгол Улс олборлодог төдийгүй боловсруулдаг орон гэвэл том дэвшил гарна. Тэгээд тогтоолоо гаргахдаа бол тэр гарчигт нь сайхан нийцүүлээд, Засгийн газар энийг түргэтгэх талаар бас анхаарал тавих нь зөвөө. Гарчиг зөв байна гэж бодоод. Ганцхан Дорнодод л байж болох ийм үгүй бол одоо Дарханд байж болохгүй ч гэдэг юм уу, Дорнодод байж болохгүй ч гэдэг юм уу тэгж гаргах хэрэггүй. Яах вэ тэр бүсчлэг. Ганцхан жижиг гэх хэрэггүй. Орчин үеийн технологитой байх ёстой. Үр ашигтай байх ёстой. 

Бас нэг тавигдах шаардлага бол энэ экологийн хувьд байгальд хоргүй байх ёстой. Энэ зарчмуудаа сайхан заагаад, тэгээд энэ түргэтгэх, Засгийн газар энэ талаар анхаарал тавих ёстой. Энэ бол стратегийн бүтээгдэхүүн. Улс орны эдийн засгийн аюулгүй байдалтай холбоотой асуудал. Энийг том чухал ийм тогтоол болгоод хувиргаад орхи л доо гишүүд. Тэгээд ач холбогдол өгөөд ингээд сайн тогтоол болгож гаргая.

Санал хураахад бэлэн үү. Сайн байна. Маш чухал бодлогын тогтоол болгоно шүү, явцуурсан жижиг маргааны тогтоол гаргахгүй. 

Байнгын хороо хэлэлцье гэж асуудал оруулж ирсэн байна. Энэ чухал тогтоолыг хэлэлцье гэсэн санал хураалт явж байна. Тун сайн тогтоол бодлогоос нь гишүүд саналаа сайн хэлж өгөөрэй. Бодлогын шинжтэй тогтоол болгоё гэж би хэлж байна шүү.

41 гишүүн санал хураалтад оролцож, 32 гишүүн зөвшөөрч, 78.0 хувийн саналаар санал дэмжигдэж, хэлэлцэх нь зүйтэй гэж үзэж байна.

Газрын тосны боловсруулах үйлдвэрийг байгуулах тухай ажлыг эрчимжүүлэх тухай гэсэн Улсын Их Хурлын тогтоолын төслийн анхны хэлэлцүүлгийг хийхээр Эдийн засгийн байнгын хороонд шилжүүллээ. Байнгын хороо сайн ажиллаад орхиорой.

Дараачийн асуудалдаа оръё. 

Хүн  худалдаалахтай тэмцэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцэж эхэлье.

Илтгэгч яагаад харагдахгүй байна. Гишүүд суудлаа эзэлье. Ажлын хэсэг суудлаа эзэлчих. Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна гэж байна. Ц.Нямдорж сайд яасан бэ,  хаана байна. Хууль санаачлагчийн илтгэлийг Хууль зүйн сайд Ц.Нямдорж танилцуулна. Ц.Нямдорж сайдыг индэрт урьж байна. 

Энэ асуудлаар ажлын хэсгийн гишүүдээс Г.Баясгалан Хууль зүй, дотоод хэргийн яамны Төрийн нарийн бичгийн дарга, Д.Дагвасүрэн Улсын мөрдөн байцаах газрын зохион байгуулалттай гэмт хэрэг мөрдөх хэлтсийн дарга, Л.Эрдэнэчулуун Хүний аюулгүй байдал судалгааны төвийн төрийн бус байгууллагын тэргүүн, элчин сайд ийм хүмүүс оролцож байна. Ц.Нямдорж сайд илтгэе.

Ц.Нямдорж: - Сүүлийн жилүүдэд Монгол Улсад шинэ төрлийн гэмт хэргүүд гарах болсны нэг нь хүн худалдаалахтай холбогдсон үйл ажиллагаа юмаа. Одоо хүртэл энэ харилцааг дан ганц эрүүгийн болон захиргааны хуулиар зохицуулах ийм зохицуулалттай явж ирсэн. Нөхцөл байдал амаргүй байгаа учраас энэ хүн худалдаалахтай тэмцэх бие даасан хууль гаргая гэсэн асуудлыг ярьж, төсөл боловсруулж, энэ төслийг Засгийн газрын хуралдаанаар хэлэлцүүлсний үндсэн дээр Их Хуралд өргөн мэдүүлсэн юм.

Энэ төсөлд нийтлэг үндэслэл, хүн худалдаалахтай тэмцэх үйл ажиллагааны зохион байгуулалт, түүний дотор зөвлөлийн асуудал, хүн худалдаалахтай тэмцэх үйл ажиллагааны арга хэлбэр, хохирогчтой зүйлд тусламж үйлчилгээ гэх мэтийн нарийвчилсан зохицуулалтыг хийсэн. Төсөл нь 17 зүйлтэй, энэ хуулийг дагалдуулж Монгол Улсын Эрүүгийн хуульд өөрчлөлт оруулах, урьдчилан сэргийлэх хуульд өөрчлөлт оруулах, Эрүүл мэндийн хуульд өөрчлөлт оруулах, тусгай зөвшөөрлийн хуульд өөрчлөлт оруулах, Иргэний бүртгэлийн хуульд өөрчлөлт оруулах, Эрүүгийн байцаан шийтгэх хуульд өөрчлөлт оруулах, Зар сурталчилгааны хуульд өөрчлөлт оруулах, Садар самууны хуульд өөрчлөлт оруулах төслүүдийг хамтад нь боловсруулж, та бүхэнд толилуулж байна.

Хуулийн төслийг дэмжиж хэлэлцэж баталж өгөхийг хүсч байна. Энэ хууль батлагдсанаар Хүн худалдаалахтай тэмцэхэд гарсан гэмт хэргийг илрүүлэх, хохирогчийн эрхийг хамгаалах ажиллагаанд тодорхой ахиц дэвшил гарна гэсэн тооцоог хэлэх байна. Баярлалаа.

Д.Дэмбэрэл: - Ц.Нямдорж сайдад баярлалаа. Одоо Байнгын хорооны санал, дүгнэлтийг сонсчихъё. Хууль зүйн байнгын хорооны санал, дүгнэлтийг Улсын Их Хурлын гишүүн Д.Оюунхорол танилцуулна. Д.Оюунхорол гишүүнийг индэрт урьж байна.

Д.Оюунхорол: - Улсын Их Хурлын дарга, эрхэм гишүүд ээ,

Монгол Улсын Засгийн газраас 2011 оны 10 дугаар сарын 7-ны өдөр Улсын Их Хуралд өргөн мэдүүлсэн Хүн худалдаалахтай тэмцэх тухай хуулийн төсөл болон холбогдох бусад хуулийн төслүүдийн хэлэлцэх эсэх асуудлыг тус Байнгын хороо 2011 оны 10 дугаар сарын 19-ний өдрийн хуралдаанаараа хэлэлцлээ. 

Төсөл санаачлагч хүн худалдаалахтай тэмцэх урьдчилан сэргийлэх ажлын арга хэлбэрийг гэмт хэргийн шалтгаан, нөхцөлийг тогтоох, хохирогчдод туслалцаа хамгаалалт үзүүлэх, хэргийн талаар ач холбогдол бүхий нэн бодитой мэдээлэл өгсөн иргэнд мөнгөн урамшуулал олгох, хүн  худалдаалах гэмт хэрэгтэй тэмцэх үйл ажиллагааг улсын хэмжээнд уялдуулан зохицуулах, хууль тогтоомж зөрчигчдөд захиргааны хариуцлага ногдуулахтай холбогдсон харилцааг зохицуулах зорилгоор уг хуулийн төслүүдийг боловсруулсан байна.

Байнгын хорооны хуралдаанаар дээрхи хуулийн төслүүдийг хэлэлцэх үед Улсын Их Хурлын гишүүдээс санал гаргаагүй бөгөөд Байнгын хорооноос ажлын хэсэг байгуулж ажиллуулахаар шийдвэрлэсэн.

Хүн худалдаалахтай тэмцэх тухай хуулийн төсөл болон холбогдох бусад хуулийн төслүүдийг Байнгын хорооны хуралдаанд оролцсон гишүүдийн олонхийн саналаар нэгдсэн хуралдаанаараа хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Хүн худалдаалахтай тэмцэх тухай хуулийн төсөл болон холбогдох бусад хуулийн төслүүдийг хэлэлцэх эсэх асуудлаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: - Д.Оюунхорол гишүүнд баярлалаа. Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүд. Р.Гончигдорж гишүүн асуултаа тавья.

Р.Гончигдорж: - Баярлалаа. Уул нь одоо энэ нэр томъёоны 3.1.1 л хамгийн чухал нь гэж ойлгож байна л даа. Үүний уг нь үйлдэл болгоныг нь тайлбарлуулмаар байна. Хулгайлах, залилах, хууран мэхлэх, эрх мэдлээ урвуулан ашиглах, эмзэг байдлыг нь далимдуулах гээд ингээд дандаа зэрэгцсэн зүйлүүд. Жишээлэх юм бол залилах, хууран мэхлэх асуудлыг хүн худалдаалах гэдэг бүр ноцтой үйлдлүүдийг нь зэрэгцүүлээд аваад яваад байгаа юм. Энэ ер нь таслал болгон дээр нь л тайлбар авмаар байгаа юм. Юуг хэлээд байгаа юм гэж. Энэ л өөрөө одоо энэ хуулийн гол агуулга л гэж ер нь бодож байна даа. Тэгээд үүнтэй  холбогдуулаад л ямар арга хэмжээ авах юм, яах вэ ийх вэ гээд.

Өөр нэг зүйл нь бол тэр 4.1.4. Хохирогчийг үл буруутгах, энэ хохирогчийг үл буруутгах гэдгийг ямар илэрхийллээр хийх юм. Жишээлэх юм бол одоо биеэ үнэлж байсан байна гээд улсууд дээр давхиж очоод, тэднийг саатуулаад, баривчиллаа, хорилоо гээд одоо хэвлэлээр зөндөө гарч байгаа цагдаагийнхан. Тэрнийг нь нөгөө этгээд нь хүн худалдаалахын тодорхойлолтон дотор эднийг хүчээр болон эд нарыг ашиглаж хэрэгсэл болгож байсан этгээд байгаагүйг нь мэдэхгүй шууд баривчлаад хориод цагдаагийнхан аваад явчихаж байгаа шүү дээ. Энэ чинь одоо жишээлэх юм бол хохирогчийг үл буруутгах зарчмыг эвдэж байгаа зүйл мөн биз. 

Тэгэхээр зэрэг энэ үл буруутгах гэдэг энэ үйлдэл өөрөө юуг хамарч байна вэ. Өнөөгийн практикт бол буруутгахгүй үйлдлүүд их хийгдээд байна. Энийг энэ тухайлах юм бол 4.1.4 өнөөдөр маш их зөрчиж байна гэж ингэж хэлж болох уу сайд аа. Бусдыг нь бол асуухгүй ээ, энийг ойлгосны дараа бол тэгээд хэлэлцэх явцад бол бусдыг нь ойлгоод явчихна гэж бодож байна би өөрийнхөө хувьд бол.

Д.Дэмбэрэл: - Ц.Нямдорж сайд хариулъя. Ц.Нямдорж сайд эхлээд тэндээсээ хариулах юм хэлээд өг. За Төрийн нарийн хариулах гэж байна уу. Г.Баясгалан.

Г.Баясгалан: - Р.Гончигдорж гишүүний асуултад хариулъя. Хүн худалдаалах гээд энэ үнэхээр 3.1.1. Энэ хуулийн үнэхээр амин сүнс гэдэг үнэн. Гэхдээ энэ тодорхойлолт бол үндсэндээ манайд нэгдэн орсон олон улсын гэрээнд тусчихсан байсан. Сүүлд бид нар эрүүгийн хуульд энэ гэмт хэргийг томъёолж оруулсан боловч олон улсын экспертүүдийн үзэж байгаагаар бол бид энэ үйлдлийг бүрэн хэмжээгээр та бүхэн тодорхойлж чадаагүй байна гээд тэгээд ийм нэлээн урт, энэ үйлдлийн зорилго, тэгээд энэ хүн худалдаалах гэдэгт юуг хамруулж ойлгох вэ гэдэг энэ юуг бол бид яг тэр олон улсын конвенцид нийцүүлж томъёолсон байгаа.

Үнэхээр одоо таны хэлж байгаа энэ бүх таслал болгоны цаана байгаа энэ үйлдэл бол өөрөө энэ хүн худалдаалах гэдэг энэ үйлдлийн бүрэлдэхүүнийг тодорхойлж байгаа ийм зүйл байгаа. Энийг бол хэлмээр байна. 

Хохирогчийг үл буруутгах гэдэг бол саяын таны хэлж байгаа яг тайлбар дээр бол үнэхээр бид одоо бол хохирогчийг ялтан мэт үздэг, саяын одоо буруутгаж ханддаг, тэр утгаараа бол энэ хохирогчид хандах хандлага бол одоогийн байдлаар нэг их тийм буруу хандлага байгаа гэж үзэж болно. Тэр утгаараа бол бид ер нь хохирогчид хандах хандлагыг эрс өөрчлөх ёстой гэдэг ийм зүйлийг хэлж байгаа. Тэр утгаараа бол бид энэ хүн худалдаалахтай тэмцэх энэ үйл ажиллагаанд бид энэ зарчмыг тусгайлан бие даасан зарчим болгож бид хуульдаа нэрлэж оруулж байгаа юм.

Д.Дэмбэрэл: - Ц.Нямдорж сайд.

Ц.Нямдорж: - Тэгээд анхнаас нь зөв ойлголттой явахгүй бол болохгүй ээ Р.Гончигдорж гишүүн ээ. Энэ хүний худалдааны хэргийн хохирогч биеэ үнэлэх болох хоёр өөр тусдаа асуудал байгаа. Энэ хуульд суусан юм бол энэ хүн худалдаалах хэргийн хохирогчийг үл буруутгах зарчмын тухай л асуудал байгаа юм. Тэрнээс тэр садар самуунтай тэмцэх хуулийн хүрээнд яригдах асуудал бол жичдээ шүү. Гэхдээ Р.Гончигдорж гишүүний ярьж байгаагаар энэ садар самуунтай тэмцэх ажлын хүрээнд хийж байгаа ажлыг бас соёлтой боловсронгуй болгох асуудал бол шаардлага бий. Объект нь өөр юм. Нэг нь хүн худалдаалах хэргийн объект субъект нь. Нөгөөдөх нь биеэ үнэлэх. 

Д.Дэмбэрэл: - Р.Гончигдорж гишүүн нэмээд асууя.

Р.Гончигдорж: - Баярлалаа. Бас энд нэг зарчим байгаа юм л даа. 3.1.2. Хохирогч гэж Эрүүгийн байцаан шийтгэх хуульд заасны дагуу эрүүгийн хэрэг үүсгэсэн хохирогчоор тогтоосон эсэхээс үл шалтгаалан хүн худалдаалахын улмаас эрх чөлөө, ашиг сонирхол нь зөрчигдсөн хүнийг хэлнээ гээд. Өөрөөр хэлэх юм бол тэр хүн өөрөө биеэ үнэлж байсан юм уу, тэр хүний биеийг өрөөл нэг нөхөр үнэлүүлж зохион байгуулж үнэлүүлж байсан юм уу гэдэг нь мэдэгдээгүй байгаа шүү дээ тиймээ. Хэрэг үүсгээд энд хохирогч болчихсон байна гэдгийг нь тогтоогоогүй. 

Тэгэхээр зэрэг яг ийм эмзэг үйлдэл дээр нь энэ хохирогчийг үл буруутгах гэдэг зарчмаа тэргүүлж барьж явах уу, тиймээ тэргүүлж барьж явах уу. Эсвэл энэ дагалдах хүчин зүйл үү гэдэг их чухал. Би бол энийг хохирогчийг үл буруутгах гэдгийг тэргүүлж авч явж байж жинхэнэ цаад асуудлыг нь, хүн худалдаалах үйлдлийг нь илрүүлэх, хүн худалдаалах үйлдлийг тэмцэх, таслан зогсоох энэ зүйл бол явна гэж ойлголт аваад байгаа учраас хэлж байгаа юм.

Д.Дэмбэрэл: - Зөв үү, буруу юу гэдэг асуудал тавигдлаа. Г.Баясгалан  хариулах уу, Ц.Нямдорж хариулах гэж байна уу. За Г.Баясгалан. 

Г.Баясгалан: - Р.Гончигдорж гишүүний хэлж байгаа үнэн, үнэхээр яг таны хэлж байгаа үнэн. Тэр ч утгаараа бид нар бол хохирогч гэдэг ойлголтыг арай өргөн хүрээнд, тэр нөгөө эрүүгийн байцаан шийтгэх хууль, эрүүгийн хэрэг үүссэний дараа тогтоол гаргаж, тогтоодог тэрнээс арай өөр утгаар ойлгож байгаа, саяын таны уншсан тэр 3.1.2. Тийм учраас тантай бол санал нэг байна гэж хэлэх гээд байна. Таны ойлгож байгаа тэр хандлага нь зөв. 

Д.Дэмбэрэл: - Баярлалаа. Ц.Нямдорж сайд нэмэх гэж байна уу, үгүй юу. Д.Одхүү гишүүн асуултаа тавья. Гишүүдийг байлгаж байгаарай. Энэ асуудлаар санал хураагаад дуусгаад тэгээд завсарлана.

Д.Одхүү: - Баярлалаа. Нэг зарчмын том, нэг жижиг асуулт байна. Миний ойлгож байгаагаар сүүлийн үед дэлхий нийтээрээ ерөөсөө хүн хулгайлахтай холбоотой энэ гэмт хэрэг дээр, худалдаалахтай холбоотой гэмт хэрэг дээр нэлээн өөр шинэ арга зарчмаар тэмцэж байгаа гээд. Тэгээд хуулийн эрх зүйн бүх бодлогыг нь нөгөө 4 Пи-гийн бодлого гэж юм гараад байгаа. Тиймээ.  

 
 Нөгөө policy, protection, prevention, prosecution гээд дөрвөөр. Тийм ээ. Бодлого нэгдүгээрх нь. Хоёрдугаарх нь хамгаалалт. Нөгөө хохирогчийг болон мэдээллийг, бусад нууцыг хамгаалах. Prevention болохоор урьдчилан сэргийлэх арга хэмжээ болох. Тэгээд дөрөвт нь нөгөө ял завшихгүй байх нөхцөлийг нь одоо бүрдүүл гэсэн ийм суурь дээр байгаа. 

Би зүгээр тэр сүүлийн дэлхий нийтээр тэмцэж байгаа, энэ гэмт хэрэгтэй тэмцэж байгаа энэ бодлогын хүрээнд манай энэ хууль чинь хэр байна гээд харлаа л даа. Ерөнхий зарчмаа бодвол байна. Яг энэтэй холбоотойгоор 4 Пи-гийнхээ бодлогод орж байгаа юм бол нэг асуулт байна л даа. Ер нь гадаадын оронд чинь манай Монгол Улсын хуульд, Эрүүгийн хуульд байхгүй буруу нэг юм байгаад байгаа шүү дээ. Хохирогчийг ингээд бариад авсан чинь хор хохирол, тэрнээс одоо хүн худалдаалаад ашигласнаас болж орлого ороогүй нь тогтоогдоогүй учраас гээд цагаадаж байсан нэг сонин юм гараад байсан шүү дээ. Тийм ээ. Хэрэгсэхгүй болоод. 
Тэгэхээр тэр нь санаа зорилго агуулсан л байвал өөрөө гэмт хэрэг байна гэсэн тийм зарчмыг бид оруулъя гэсэн. Тэр маань яасан бэ? Санааг ойлгосон уу? Манай Эрүүгийн хуульд байхгүй. Одоо энэ шинэ хуульд суух ёстой гэсэн нэгдүгээр асуулт нь. Санаа зорилго л агуулсан байвал энэ хэрэг нь өөрөө үйлдэл болно гэсэн ийм утга санаа агуулсан зүйл чинь хаана яаж тусч байна гэдгээ.

Хоёрдугаарт нь, гурав дахь Пи буюу тэр prevention гэдэг маань урьдчилан сэргийлэх гэдэг дээр хэвлэл мэдээллийн байгууллагын үүрэг дээр та нар 8 дугаар зүйл дээрээ гадаадын иргэнтэй гэр бүл болоход зуучлах тухай, зар сурталчилгаа хийх гэсэн байна л даа. Интернэт энд орж байгаа юу, үгүй юу? Хэвлэл мэдээллийн байгууллага гэдэг дотор интернэт нь орж байна. Яагаад гэвэл энэ маань өөрөө нэг том мэдээллийн түгээх сүлжээ болоод эвгүй юм болчихоод байгаа шүү дээ. Энэ дээр хариулт өгөөч. 
Өөрөөр хэлбэл интернэт гэдгийг зааж өгөхгүй юм уу? Яагаад гэвэл хэвлэл мэдээллээр одоо гадаадын хүнтэй юм уу, тийшээ юу яая гээд зар явуулахаа болиод одоо интернэтээр явдаг болсон. Тийм ээ. Одоо интернэтээр. Хэвлэл биш шууд интернэтийн вэб хуудсуудаар явдаг болсон. Энэ дээр ямар хаалтууд та нар тавьж чадах юм бэ? Сонингоор зарлахгүй шүү дээ. Интернэтээр явна. Тэгэхээр та нар нөгөө хуулийн байгууллагууд эд нарыгаа хянана гээд байгаа шүү дээ. Тэр зөвлөл чинь. Тэгэхээр зөвлөл чинь тэр интернэт дээр ямар хяналт тавьж чадах юм. Монголд байрлахгүй байгаа интернэтийн вэб хуудсуудыг та нар яаж хянах гээд байгаа юм бэ гэдэг хоёр дахь асуулт. 

Хамгийн сүүлийн асуулт нь ялыг чангатгах буюу prosecution гэдэг дээр би бодоод байна л даа. Тэр хүн худалдаалах нь 113 дугаар зүйл дээр Эрүүгийн хуулийн өөрчлөлт дээр 3-аас 5 жил хорих хугацаагаар ял шийтгэнэ гэсэн байна л даа, үндсэндээ. 3-аас 5 жил гэдгийгээ та нар ер нь хэр зэрэг хатуу ялын бодлого, prosecution  болж байна гэж бодож байгаа юм бэ? 3-аас 5 жил шүү дээ. Ойлгомжтой байна уу? Яах вэ тэр доод талд нь 113.3 дээр байна уу даа энэ зохион байгуулалттай болоод хүнд хор уршиг учирсан бол гээд. Тэрнээс болоод жишээлбэл контейнерээр хүн зөөж байгаад хүмүүс үхчихсэн байвал яах вэ? Агааргүй болоод үхчихсэн байгаа шүү дээ. Тэр үйлдэл нь. Тэгэхэд яадаг юм. 10-аас 15 жил гэсэн тэр хүндрэл нь байна л даа. Өөр нөхцөл байдал дээр тэр дээд тал руугаа зүйлчлээд явчих ийм нүх байх вий дээ. Нөгөө prosecution гэдгээ та нар зөв гаргаж тавьсан уу гэсэн ийм гурван асуулт байна. 

Д.Дэмбэрэл: - Хариулъя. Хэн хариулах вэ. Г.Баясгалан. Ц.Нямдорж сайд нэмээд.

Г.Баясгалан: - Д.Одхүү гишүүний асуултад хариулъя. Д.Одхүү гишүүн үнэхээр 4 Пи гээд үнэхээр энэ хүн худалдаалах гэдэг энэ үзэгдэлтэй тэмцэх үнэхээр шинэлэг хандлагыг та хэлчихлээ л дээ. Үнэхээр ийм иж бүрэн цогц байж байж энд үр дүн гаргаж чадна гэдэг ийм юу байгаа. Тэр ч утгаараа бид нар зөвхөн эрүүгийн хууль хүн худалдаалах гэмт хэргийг томъёолсноор үүнтэй тэмцэж чадахгүй юм байна. Тэр урьдчилан сэргийлэх гэдэг, дараа нь тэр хохирогчийн реализаци хийх гээд энэ бүх юм, тэгээд дунд нь мэдээж яг одоо тодорхой гэмт хэргээ олж шийтгэж, яллах, ял шийтгэл оноох гээд энэ бүгд ингэж цогц байж байж үр дүн гарна гэсэн энэ бол олон улс үнэхээр энэ хүн худалдаалахтай тэмцэж байгаа бодлогын гол үндсэн санаа нь  юм байгаа юм.  

Тэр утгаараа бид энэ бүгдийг хуульд иж бүрэн тусгах гэж хичээсэн байгаа. Ер нь бол одоо манай энэ Л.Эрдэнэчулуун гуай сууж байна. Бид нар гадна талын нэлээн олон судалгаа хийгээд, төслөө бас үзүүлээд, бас боломжийн хэмжээнд төсөл боловсруулсан байна гэсэн ийм үнэлгээтэйгээр бид орж ирж байгаа. Гэхдээ мэдээж хэлэлцүүлгийн явцад нэлээн тодорхой илүү, нарийвчилж тусгах ийм санал байвал бид бас хүлээж авахад бэлэн байгаа.

Хэвлэл, мэдээллийн хэрэгсэл гэдгийн хувьд бол интернэт орж байгаа. Бид тэгж ойлгож байгаа. Яагаад гэвэл хэвлэл, мэдээллийн мэдээлэл түгээж байгаа хэлбэр нь интернэт, электрон гэдэг юм уу цахим хэлбэр гэдэг тэр утгаараа. Зүгээр Монголд байхгүй юуны хувьд бол бид нар энэ хүн худалдаалах чинь нөгөө олон улсын үндэстэн дамнасан гэдэг утгаараа олон улсын нэлээн анхааралд орчихсон байгаа учраас бид бол тэр хүрээндээ бас олон улсын хамтын ажиллагааны хүрээнд бас энэ асуудлыг ярьж тавьж болох бүрэн боломжтой байгаа гэж бид ойлгож байгаа.

Эрүүгийн хуульд байгаа ялын хувьд бол нэлээн хатуу чанга ял байгаа гэж бид нар ойлгож байгаа. Өмнөхөөс бол ялын бодлого чангарч байгаа гэж ойлгож байгаа. Үнэхээр одоо хүний амь нас хохирчихсон гэвэл яг таны хэлдгээр тухайн зүйлийн 3-т заасан хүндрүүлэх нөхцөл байдал гэж үзэж одоо тэр 10-15 гэсэн тэр том өндөр ял руу явна. Тийм учраас энэ мэдээжийн хэрэг тодорхой гэмт үйлдлийг шалгаж тогтоох явцад мэдээжийн хэрэг саяын нөхцөл байдлуудыг гаргахгүй, хийдэл үүсэхгүй байх талаар мэдээж анхаарах ёстой. 

Д.Дэмбэрэл: - Д.Одхүү гишүүн нэмээд асуучихъя.

Д.Одхүү: - Би тодруулах гээд байна л даа. За интернэт, тэр хуулийн юун дээр тэр би нөгөө түрүүний хамгийн эхний асуулт чинь та нар дутуу ойлгох шиг боллоо. Манай Эрүүгийн хуулийн 113 дугаар зүйл дээр чинь бол заахдаа яагаад энэ зүйлээр зүйлчлэхдээ юу вэ гэхээр хохирол гаргасан, ашиг олсон гээд тодорхой заачихсан байгаа шүү дээ. Одоо яг байгаа нь. Энэ хуулиас өмнө.

Тийм учраас ял завших юм гарч байсан байхгүй юу. Тийм ... байсныг би сонсож байсан санагдаж байна. Нэг хүүхнийг урагшаа аваачаад зарсан. Зарсан, худалдаж авсан нь мэдэгдэхгүй. Тэрнээс орлого олсон нь мэдэгдэхгүй гээд улаан цайм зарчихсан нь тогтоогдоод байгаа нөхөр зүгээр нэг ял завшаад л хэрэгсэхгүй болгосон тохиолдол гарсан. Та нар тэрийгээ сайн санаж байгаа бол хар за юу. Тэгээд тийм байгаа тохиолдолд бид нар ингэсэн шүү дээ. Манай хуулин дээр Эрүүгийн хуулин дээр үйлдлийг нь батлаагүй бол хэрэгсэхгүй болгоод явдаг, ял завших юм prosecution  чинь байхгүй болчихоод байгаа юм. 

Тэгэхээр олон улсын энэ төрлийн хуулин дээр санаа гаргасан, зүгээр санаа зорилго агуулсан...(минут дуусав)
Г.Баясгалан: - Д.Одхүү гишүүний асуултад тодруулаад хариулчихъя. Үнэхээр бид нар бас нөгөө хүн худалдаалах гээд бид өмнөх эрүүгийн хуульд оруулж байхад бид бол үнэхээр саяын таны хэлдгээр зарим үйлдлийг нь дутуу хуульчилсан гэдэг юм уу, санаа зорилго бас бус одоо гэмт хэргийн бүрэлдэхүүний шинжүүдийг нь дутуу үнэлсэн юм байсан. Тийм ч учраас одоо бид нар энэ хүн худалдаалахтай тэмцэх тухай хуулийг дагалдуулаад орж ирж байгаа Эрүүгийн хуулийн нэмэлт өөрчлөлтөд бол энийг яг тэр олон улсынх нь томъёолол тодорхойлолтынх нь дагуу тодруулж томъёолж оруулж ирж байгаа.

Өмнө нь бол угаасаа бид нар энэ асуудлаар олон улсын экспертүүдээс бас бид нар илтгэл тайлан хэлэлцүүлээд яахад бол танай энэ одоо урд нь байсан шүү  дээ. Тэгээд эрүүгийн хуульд томъёолсон томъёолол бол хангалтгүй, дутуу томъёологдсон байнаа гэсэн үнэлгээ авч байсан л даа. 
Д.Дэмбэрэл: - Баярлалаа. Н.Ганбямба гишүүн асуултаа тавья. Дараачийн гишүүдийг асуултыг нь хариулсны дараа нэмээд хариулъя.

Н.Ганбямба: - Баярлалаа. Ерөнхийдөө хэвлэл, мэдээллийн хэрэгсэл бүр интернэт биш телевизээр, сонин хэвлэлүүдээр улаан цайм ажилд оруулна, ажилд зуучилна, бүр гадаадад явуулна гэсэн ийм зарууд маш их байдаг. Хамгийн аюултай юм бол энэний цаана энэ хүн  худалдаалах зорилго бүхий зохион байгуулалтууд явдаг. Тэгээд хамгийн гол нь манайд яг хүн худалдаалаад, худалдаалах энэ гэмт хэргийн бүрэлдэхүүн өсчихсөн хичнээн тохиолдлууд одоогоор илэрсэн байна. 

Ерөнхийдөө бол оргож гарч ирлээ, хятадад, солонгот янз янзын барьцаанд аваачаад орчихсон ийм улсуудын ярилцлагуудыг л үзэж байгаа л даа. Өөрөөр хэлэх юм зугтааж гарч ирсэн тийм хүнд аваачаад худалдчихсан гэсэн энэ тэр гэсэн юмнууд байдаг. Тэгээд одоогоор бол албан ёсоор яг эрүүгийн гэмт хэрэг болоод хүн худалдаалах гэмт хэргийн бүрэлдэхүүн үүссэн ийм тохиолдлууд одоогоор хэд байна. Ер нь цаашдаа бол энэ өргөн барьж хэлэлцүүлж байгаа хуулиудыг зүйтэй гэж бодож байгаа. Яагаад вэ гэвэл энэ дотор ганцхан гэмт хэргийнхээсээ гадна бас урьдчилан сэргийлэх ийм харьцаануудыг хуульчлах гэж ингэж оролдож оруулж ирж байгаа нь бас зүйтэй гэж ойлгож байгаа юм. Дээрээс нь энэ Макаогийн Засгийн газартай гэрээ хийдэг шиг еще энэ Хятадын Засгийн газар, Солонгосын Засгийн газар гээд энэ хүрээг жаахан өргөжүүлж, энэ үйл ажиллагааг бас нэлээн цааш нь өргөжүүлэх нь зүйтэй. Тэр талынхаа Засгийн газартай гэрээ хийчихсэн тохиолдолд энэ хүн худалдаалахын эсрэг арга хэмжээнүүдийг нь авах боломжууд нэлээн гарах байх гэж найдаж байгаа юм.

 Тэгээд ер нь бол тэр биеэ үнэлэх хэлбэр бол нэлээн түгээмэл хэлбэр шиг байгаа юм. Биеэ үнэлдэг, худалдаалдаг, энэний цаана одоо янз янзын гэмт хэргийн шинжтэй юмнууд илэрдэг. Гэтэл энэнээс гадна бас өөр хэлбэрүүд байна. Ерөөсөө гадаадад аваачаад худалдчихдаг. Тэр ажил хийлгэх ч байдаг юм уу янз бүрийн зорилготой ийм нэг бүлэглэл, ийм зохион байгуулалт л байх шиг байгаа юм. Тэгээд энийг цааш нь таслан зогсооход еще ямар энэ хуулиас гадна эрүүгийн хуультай холбогдуулаад еще зохицуулах тэр ямар харилцаанууд байх юм бол. Энэ талаар тодруулж өгөхгүй юу гэсэн юм.

Г.Баясгалан: - Н.Ганбямба гишүүний асуултад хариулъя. Одоогийн байдлаар бол ийм төрлийн хэд гарсан гэдэг талаар бид нар сүүлийн 6 жилийн судалгаа байгаа. Тэгээд энүүгээр бол яах вэ ер нь одоо яг шалгаж байгаа практик нь эрүүгийн нэг 2 зүйлээр зүйлчилж шалгаад байгаа. 113, 124 гэсэн зүйл. 113 нь болохоор хүн  худалдаалах, 124 нь бол биеэ үнэлэхэд бусдыг татан оролцуулах, биеэ үнэлэхийг зохион байгуулах гэсэн ийм зүйл байгаа. Тэгээд сүүлийн 6 жилийн байдлаар авч үзэхэд нийт 113 дугаар зүйлээр бол 64 хэрэгт 95 хүнийг холбогдуулан шалгасан. Энд бол хохирогч нь бол 177 хүн энэ хэргүүдийн хохирогч болсон гэсэн ийм тоо байгаа. 124 дүгээр зүйлээр бол нийт 104 хэрэгт 118 хүнийг холбогдуулж шалгасан. Хохирсон хүнийх нь тоо бол 88 гэсэн ийм тоо байгаа.  Энэ бол ингээд сүүлийн 6 жилийн 11 оныг оролцуулаад өнөөдрийг хүртэлх тоо юм байгаа юм.

Ер нь бол бусад чиглэлээр гээд бид бол энэ хуультай хамт 5 хуульд нэмэлт, өөрчлөлт оруулах ийм юу явж байгаа. Тэгээд эндээ бол болж өгвөл бас тэр зар сурталчилгааны чиглэлээр ч тэр, мөн тэр боловсролын үйлчилгээ үзүүлэх чиглэлээр, иргэний бүртгэл чиглэлээр гээд бид холбогдох хуулиудад нэмэлт оруулж, энэ чиглэлээр гарч байгаа бас тэр сөрөг хандлага, сөрөг үйл ажиллагааг хязгаарлах ийм зохицуулалтыг оруулах гэж хуулийн төслийг хамт оруулж ирсэн байгаа. Тэгээд энийг хэлэлцүүлгийн явцад бас.

Д.Дэмбэрэл: - Баярлалаа. Ж.Сүхбаатар гишүүн алга байна. Р.Буд гишүүн нэрээ татчих шиг боллоо. Гишүүд асуулт асууж, хариултаа авлаа. Д.Одхүү гишүүн санал хэлээд санал хураая.

Д.Одхүү: - Ганцхан минут ярина. Ер нь сүүлийн үед бол энэ шинэ хуулиуд, тэр тусмаа энэ хүн худалдаалахтай тэмцэх тухай хуулийн энэ хуулийн боловсруулалт хамгийн гол нь үзэл баримтлалын хувьд лав л сүүлийн жил орж ирсэн хуулиуд дотроос хамгийн гайгүй боловсорсон хууль гэж би бодож байгаа. Тийм учраас энэ хуулийг хэлэлцэх ёстой, дэмжих ёстой, жаахан жаахан монголын нөхцөлд газар дээр буусан олон улсын төслүүд энийг дэмжсэн гэлээ гэхдээ монголын нөхцөлд буусан нэг жаахан жаахан юм нэмчих юм бол энэ бол миний л мэдэхэд яг энэ чиглэлийн Эрүүгийн хуульд орж байгаа хамгийн дорвитой бөгөөд их зүгээр хууль болж байна гэж үзэж байгаа. Тэгээд дэмжиж байна. Энд ажилласан улсуудад бас баяр хүргэж байна гэж хэлэх гэсэн юм.

Д.Дэмбэрэл: - Баярлалаа. Гишүүдээс үг хэллээ. Цаана байгаа гишүүдээ наашаа оруулчих. Санал хураалт явуулъя. Хэлэлцэх эсэх асуудал байгаа. 

Хүн худалдаалахтай тэмцэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн Байнгын хорооны саналаар санал хураалт явуулчихъя.

39 гишүүн санал хураалтад оролцож, 24 гишүүн зөвшөөрч, 61.5 хувийн саналаар хэлэлцэх нь зүйтэй гэж үзлээ.

Анхны хэлэлцүүлэг хийхээр энэ асуудлыг Хууль зүйн байнгын хороонд шилжүүллээ.

Маргааш өглөө эхлээд Төсвийн тодотгол, дараа нь багц хуулийнхаа төслийг хэлэлцье. Тэрний дараа, маргааш одоо хэрэггүй ээ. Одоо багц хууль хэлэлцэх болоод байна. Тэгэхээр багц хууль арай амжихгүй байх.

Ингээд гишүүдэд их баярлалаа. Өнөөдрийн чуулганы хуралдаан завсарлалаа.





           (16:30-17:45) Д.Энэбиш
Хуралдаан 17 цаг 45 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ

